SAN JUAN 1:1 i SANJUAN 1:8

Riusu cocareba
SAN JUAN

Toyani jo'case'e

La Palabra de Dios hecha hombre

1 Ru'rureba ba'ijén ba'isirén Riusu cocareba
quéani achoguébi baji'i. Riusu naconi baji'i. Ja'an
cocareba quéani achogué, Jesucristo hue'egué,
ja'ansi'qué yua Riusureba baji'i. 2 Ru'rureba
ba'isirén, ja'anguébi yua Riusuni te'ereba congué
baji'i. 3Ja'nca ba'iguébi, Riusubi ro'tani éfioguéna,
si'aye beoru re'huani jo'cabi. Yequécuabi re’huaye
beoye bhaé'é. Bagué se'gabi si'aye re'huani
jo'cabi. 4 Re'huani jo'cagué, ta'yejeiyereba huajé
gleseguebi, si'a hua'nare huajé hua'nare jo'cabi.
Janca jo'caguébi yua mia re'oto fatani saoye'ru
bagué te'e ruifie ba'iyete bainni masi gueseni
jo'cabi. > Masi gleseni jo'caguéna, zijei re'oto
ba'iguéna, zijei re'oto ba'igué, zupai huati caguébi
yua bagué te'e ruifie ba'iyete quéfioni senjorfie
porema'iji. Mia re'oto fatani saoye'ru ba'iguéna,
zijeire'oto éjaguébi gare yayoye porema'iji.

6Yequé baingué, Juan hue'egué, Riusuraosi'qué,
bagué yua bainna ti'anbi. 7 Ti'anni, mia re'oto
Natani saoye ba'iguéte bainni quéani acho bi'rabi.
Ja'an cocarebare quéani achoye raosi'qué baji'.
Bainbiachani, Ja'an ba'iguénisi'arecoyoro'taja'bé
cagué, mia re'oto Hatani saoyebi ba'igué, bagué
cocarebare quéani achogué raji'i. 8 Ja'nca raigué,
ja'ansi'qué yua mia porema'iji. Mia re'oto fatani



SAN JUAN 1:9 ii SAN JUAN 1:14

saoye'ru ba'iguéna, zijei re'oto &jaguébi gare
yayoye porema re'oto fatani saoye poreguébi
beobi. Bagué ba'iye quéani achogué se'ga baji'i.
9 Ba'iguéna, mia re'oto fatani saoye poregué,
te'e ruifiereba ba'igué, ja'anguébi yuara bainna
ti'an rani, bagué ba'iye, bagué cocareba, ja'anre
si'acuani te'e ruifie masi giiesegué raigué baji'i.

10 Ja'nca raigué yua si'a re'oto re'huani
jo'’caguébi ti'anni baji'l. Ba'iguéreta'an, bainbi
bagué ba'iyete €fiani, baguéte ro hueséjén baé'é.
11 Ja'nca ba'ijénna, bagué te'e bain ba'iruna sani
ba'iguéna, bagué te'e bainbi baguéte te'e ruifie
éflamajén, baguéte bojomaé'é. 12 Bojomajénna, si'a
bain baguéni te'e ruifie éfani bojojén ba'icua,
bagué ba'iyete si'a recoyo ro'tajén ba'icua,
ja'ancuani: Yé'éna rani, yé'é naconi te'e ba'ijé'én
cagué, Riusu mamacuare bacuare re'huani
babi. 13 Ro bain mamacua ba'iye'ru bacuare
re'huamaji'i. Ro bain mamacua bayete cato,
pé'cagué sanhuébi, Zinre bafiu cajén, zinre
cu'ejénna, pé'cagobi zinre nécani, zinre té'ya raigo.
Riusu mamacua bayete cato, janca ba'iye'ru
bagué mamacuare re’huama'iji. Bagué se'gabi
mame re’huaguéna, bagué mamacua ruifé.

14 Yureca, Riusu cocareba quéani achogué,
bagué ba'iyete cato, baingobi té'ya raigona,
baingué runji'i bagué. Ja'nca ruinguébi mai
naconi ba'igué, maini ai yéreba yégué, te'e ruifie
ba'i coca se'gare maini quéani achoreba achogué
baji'l. Ja'nca ba'iguéna, bagué ta'yejeiye ba'iyete
éfiani masihué yéquéna. FEfani masijén, Taita
Riusu te'egué Zin séani, al ta'yejeiyereba Ejagué



SAN JUAN 1:15 iii SAN JUAN 1:21

ba'iji. Ba'iguéna, baguéni éfiajén bojohué. 15Ja'nca
ba'iguéna, Juan'ga baguéni éfani, bagué ba'iyete
jéja quéani achobi:

—Ja'anguébi ba'iji. Yé'ébi coca quéani achogué,
bagué ba'iyete yua quéahué ye'e: Ye'é jé'te raiguébi
yé'é ba'iye'ru qué'ré ta'yejeiye Ejaguébi ba'ij,
yé'é'ru qué'ré ru'ru ba'isi'qué séani, quéani achobi
Juan.

16Ja'an Ejagué yua maini ai ba'iye ai yégué ba'iji.
Bagué baye si'aye carajeiye beoyete maina in-
sireba insiji. 17 Riusubi bagué ira coca guans-
ese'ere Moisesni toya gueseni, maina jo'cagué
ba'nji. Yureca, Riusubi bagué te'e ruifie ba'i cocare
maina jo'caye yégué, Jesucristo hue'egué naconi
maina raoni, bagué yégué ba'lyete maini masi
glesebi. 18 Bainbi Riusuni éfiafie yécuata'an, gare
éfafie porema'ifié. Porema'ijénna, bagué te'egué
Zin, bagué naconi te'e recoyo ba'igué, ja'anguébi
Riusu ba'iyete maini ye'yoni masi guesebi.

Juan el Bautista da testimonio de Jesucristo

19 Yureca, Juanbi Riusu cocarebare quéani
achoguéna, judio bain Jerusalén hué'e jobo
ba'icuabi Juan ba'iyete senni achaye saofiu cajén,
bacua pairi bain, levita bain pairite concua,
bacuare Juan ba'iruna guanse saohué. Saojénna,
bacuabi sani, bagué ba'iyete senni achajénna,
20 sehuoni, coca bacuani te'e ruifie quéabi Juan:

—Ba Cristo raija'gué, ja'angué beoyé yé'é, cagué
sehuobi.

21 Sehuoguéna, bacua yua se'e baguéni senni
achahué:

—]Ja'nca ba'itoca, ¢gueguégué'ne mé'é? ;Riusu ira
baingué raosi'qué Elias hue'eguéma'igué? senni
achahueé.

Senni achajénna, Juanbi:

—Barié, sehuobi.

Sehuoguéna:

—Ja'nca ba'itoca, Riusu coca quéani
achocaija'gué, ¢ja'angué ba'ima'igué meé'é? senni
achahué.

Senni achajénna,

—Barié, sehuobi.

22 Ja'nca sehuoguéna, bacuabi senreba senni
achahué:

—Yureca mé'é ba'iyete yéquénani te'e ruifiereba
quéajé'én. Yéquéna &ja bainbi raojénna, bacuana
go'ini mé'é ba'iyete quéaye bayé yéquéna. Ja'nca
Séani, mé'é ba'iyete quéato, ;gue coca yéquénani
quéagué'ne? senni achahué.

23 Senni achajénna, sehuobi:

—Yé'é yua bain beo re'otona rani, cocare
jéja quéani achogué, ja'an ba'igué'é yé'é. Riusu
ira baingué raosi'qué, Isaias hue'egué, bagué
coca cani jo'case'eru ba'igué'é yeé'e. “Mai
Ejagué raija'gué séani, mésacua recoyo ro'tayete
mame re'huajé'én” cani jo'cagué ba'iguéna, ja'an
ba'igué'é yé'€, sehuobi Juan.

24 Sehuoguéna, bacuabi, fariseo bain raosi'cua
ba'ijén, 25 se'e Juanni senni achahué:

—Yureca, Cristo, Elias, Riusu coca quéani
achocaija'gué, ja'ancua beoyé mé'é. Ja'nca
beotoca, ¢mé'é queaca ro'tagué, bainni
bautizagué'ne? senni achahué.

26 Senni achajénna, Juanbi sehuobi:

—Yé'ébi oco se'gabi bainni bautizayé. Bauti-
zaguéna, yequébi mésacua jubé naconi ba'iguéna,
baguéni hueséyé mésacua. 27 Yé'é jé'te raiguébi
yé'é'ru qué'ré ta'yejeiye Ejagué ba'iji. Ro yé'é
hua'guébi gugurini réanni, bagué guéon ju'iyete
ti'jeye ti'afle porema'ifié, cagué sehuobi Juan.

28Juanbi Betania casirute bautizagué ba'iguéna,
baguéni senni achajén raé'é. Jordan ziaya que
canco, énségué eta rai ca'nco, ja'anru bajil ba
hué'e jobo.

Jesus, el Cordero de Dios

29 Ba'iguéna, ja'nrébi, yequé umugusebi Juanbi
Jesusni ti'an raiguéna, éflani quéabi:

—Meésacua ja'anguéni éfajé'én. Riusu
Raosi'qué'bi. Si'a bain gu'a jucha quéfioni senjorfie
ro'ire, oveja huani insiye'ru huani senjosi'qué
ba'ija'gué’bi bagué. 30 Yé'ébi bagué ba'iyete
ruru quéahué “Yé'é'ru qué'ré ta' ye]elye Ejagué,
yé'é'ru qué'ré ruru ba'iguébi yé'é yoje raiji”
quéahué yé'é. 31 Yé'é se'gabi bagué ba'iyete
hueségué ba'iguéta'an, Israel bainbi baguéni
ye'veni masija’bé cagué, oco bautizagué raé'é
yé'é, quéabi Juan.

32 Quéagué, janreébi, se'e yeque coca quéabi:

—Yureca, Riusu Espiritubi ju'ncubo'ru gaje
meni, baguéna tua raiguéna, éfahué yé'é. 33 Yuta
bagué ba'iyete hueségué, Riusu coca quéase'ere
ro'tahué yé'é. Yé'ére oco bautizaye raogué, faca
yé'éni quéabi Riusu: “Yé€'é bainguéte mé'éna
saoguéna, yé'é Espiritubi baguéna gaje meni,
baguéna tuani ba'ija'gué'bi. Ja'anre éfani, yé'é
Espiritu naconi bautizaja'guéte masijé'én” yé'éni

quéabi Riusu. 34 Quéaguéna, Riusu quéase'e'ru
glina'ru ba'iguéna, éfahué yé'é. Ja'nca éfagué,
yua faca te'e ruifie quéani achoyé yé'é: Ja'anguébi
Riusu Zin ba'iji cagué quéayé yé'é, cabi Juan.

Los primeros discipulos de Jesus

35 Ja'nca caguébi, yua se'e yequé umuguse
ba'iguéna, bagué bain concua samucua naconi
ba'igué, 36 yua se'e Jesusni éfiabi Juan. Jesus yua
baru cuefie ganiguéna, Juanbi éfani quéani achobi:

—FERajé'én.  Riusu Raosi'québi ba'iji. Bain
jucha ro'ire oveja misabéna huani boye'ru ba'iye
ba'ija'gué'bi, quéani achobi.

37 Ja'nca quéani achoguéna, Juanre concua ba
samucuabi achani, Jesusna be'tehué. 38 Be'tejénna,
Jesusbi go'iye bonéni éfiani, bacuani senni achabi:

—¢Mésacua guere cu'eye'ne? senni achabi.

Senni achaguéna, bacuabi sehuoni senni
achahué:

—Ejagué, ¢mé'é jaro hué'ere ba'igué'ne? senni
achahué.

39 Senni achajénna,

—Rani éiiajé'én, sehuobi.

Sehuoguéna, bacuabi bagué naconi sani, bagué
ba'i hué'ere €fiani, a las cuatro ba'iye'ru ba'iguéna,
bagué naconi béani ba'ijén na'ijjaé'é.

40 Ja'ancua samucua, Juan quéani achose'ere
achani Jesusni be'tesi'cuare cato, te'egué yua An-
drés hue'egué baji'i. Simon Pedro yo'jegué baji'i.
41 Ja'nca ba'iguébi Jesusni éfani téjini, besa huéni
bagué ma'yé Simonni cu'ejaji'i. Cu'ejani, tinjani,
baguéni quéabi:

—Cristo hue'eguéte tinjahué yéquéna, cabi. Bain
cocabi cato, Riusu Raosi'quérebare quéabi.

42 Quéani janrébi, Simonre Jesusna sani éfiobi
Andrés. Sani éfhoguéna, Jesusbi baguéni éfani,
baguéni coca cabi:

—MEé'é yua SimoOn hue'egué, Juan mamaqué
ba'iguéna, mé'éni yua Cefas hue'yoyé yé'é, cabi.
Judio bainbi ja'anre cajénna, yequécuabi Pedro
cayeé.

Jestus llama a Felipey a Natanael

43 Ja'nrébi, yequé umuguse fataguéna, Jesusbi
Galilea yijana sani, Felipeni tinjani, cabi:

—YEé'éni te'e congué raijé'én, cagué choji'i.

44 Felipe yua Betsaida hué'e jobo baingué
baji'i, Andrés, Pedro, bacua ba'i jobo. 45 ]Ja'nca
ba'iguébi Jesusni congué saji'i. Ja'nca saiguébi yua
Natanaelni téhuobi. Téhuoni, baguéni coca quéabi:

—Riusu Raosi'quérebare tinjahué yéquéna.
Moisés, Riusu ira bain raosi'cua, bacuabi bagué
ba'iyete toyani jo'cajénna, baguéte tinjahué
yéquéna. Jesus Nazareno hue'eji. José mamaqué'bi
bagué, quéabi Felipe.

46 Quéaguéna, Natanaelbi sehuogué cabi:

—Ro huere coca cayé mé'é. Nazaret hué'e
jobona cu'eto, re'o bain beoyg, cabi.

Caguéna, Felipe sehuogué cabi:

—Rani éfajé'én, cabi.

47 Caguéna, sani ti'anjénna, Natanaelbi ti'an
raiguéna, Jesusbi baguéte quéabi:

—Efiajé'én. Israel baingué te'e ruin recoyo
baguébi raiji. Gare coca coqueye beoye ba'iji, cabi
Jesus.

48 Caguéna, Natanaelbi:

—¢Queaca masigué'ne mé'é, yé'é ba'iyete? senni
achabi.

Senni achaguéna, Jesus sehuobi:

—MEé'ébi higo sunquifiéte fiu'iguéna, Felipe yuta
meé'ére choimaquéna, mé'é recoyona éfani masi-
hué yé'é, sehuobi.

49 Sehuoguéna, Natanaelbi baguéni quéabi:

—FEjagué, mé'é yua Riusu Mamaqué ba'igué'e.
MEé'ébi qué'ré ta'yejeiye Ejagué ba'igué séani, si'a
Israel bainbi mé'éni sehuoye bayé, quéabi.

50 Quéaguéna, Jesusbi baguéni quéabi:

—Y€é'ébi mé'éni coca quéagué: Higo sunquifié
Nu'iguéna, meé'éni éfiahué yé'é, ja'an cocare me'éni
quéaguéna, ¢y€'éni si'a recoyo ro'tagué me'é? Yé'é
ta'yejeiye masise'ere éfioguéta'an, meé'ébi yuta
qué'ré se'e ta'yejelye yo'ore éfaja'gué'é, quéabi.

51 Quéani, ja'nrébi, se'e baguéni coca yihuogué
quéabi:

—MBésacuani ganreba yihuoyé yé'é: Guénamé
re'oto anconi saose'e ba'iguéna, Riusu guénamé
re'oto yo'o concuabi yé'éna gajején, guénaména
méijén yo0'0jénna, ja'anre mésacuabi Eéfajén
ba'jja'cua'é, Baingué'ru Raosi'quérebare Séani,
yihuogué cabi Jesus.

2

Una boda en Cand de Galilea

1 Ja'nrébi, samute umugusefla ba'iguéna,
yequécuabi huejajénna, Galilea yija bain Cana
hué'e jobo ba'icuabi fiestare yo'ojén, Jesus
pé'cagote choé'é. 2 Choni, Jesus, baguére conjén

ba'icua naconi, bacuare'ga choé'é. 3 Choisi'cuabi
ti'anni ba'ijénna, bisi €ye jo'cha carajeijaquéna,
Jesus pé'cagobi baguéni quéago:

—]Jo'cha si'abi, quéago.

4Quéagona, Jesusbi sehuobi:

—Mama, ¢queaca ro'tago, yé'ére ja'an cagone?
Bainre yé'é masiye €fiojaifle yuta yé'ére ti'anma'iji,
cagué sehuobi.

> Sehuoguéna, bago yua fiesta aon téocuani
guansego:

—Mésacua yua Jesus guanseyete achani
y0'0jé'én, cago.

6 Cagona, ca'ncoré éfiato, gata ocobéan, te'e
énté sarabéan, yequé sara te'ebé baji'i. Judio
bainbi mame téno giiesején, ja'anbéanbi oco rutani
zoacua'é. Ochenta litro, cien litro, ja'an ba'ibéan
baji'i. 7 Ba'iguéna, Jesusbi fiesta aon téocuani
guansegué cabi:

—Que ocobéanna oco buni jo'cajé'én, cabi.

Caguéna, ai bu'iye queoni jo'cahué. 8 Jo'cajénna,
Jesusbi se'e bacuani guansegué cabi:

—Yua ocobéan re'core eani, fiesta éjaguéna sani
insijé'én, cabi.

Caguéna, janca eani sani insijénna, 9 fiesta
&jaguébi coni na'guni masibi. Bisi éye jo'cha baji'i.
Oco se'gabi jo'charu runquéna, huesébi. Fiesta
aon téocua 0co easi'cua séani, bacua se'gabi masi-
hué. Ja'nrébi, fiesta éjaguébi ba huejaguéni choini
10baguéni cabi:

—¢ME'é queaca ro'tagué, qué'ré re'o jo'chare
yo'je uncua glesegué'ne? Fiesta yo'ocuabi ru'ru
qué'rére'ojo'chare uncuayé. Ja'nrébi, yo'je, bainbi

ai jo'chare uncurena, gue gu'a jo'chare uncuaye,
cabi.

11 Yureca, Jesusbi ai ta'yejeiye masiye yo'oni
ru'ru éfiogué, Cand hué'e jobo Galilea yija ba'i jobo
ba'igué énoguéna, baguére conjén ba'icuabi bagué
ta'yejeiye ba'iyete €fiani, baguéni si'a recoyoreba
ro'tahué.

12 Ro'tajénna, ]a 'nrébi, ]esus yua Capernaum
hué'e jobona saji'l. Bagué pé'cago, bagué yo ]ecua
baguére conjén ba'icua, bacuabi conjénna, saji'i.
Sani, béani, réfio ba'i umuguseria barute baé'é.

Jesus purifica el templo

13 Ja'nrébi, judio bain pascua umugusefia
ba'iguéna, Jesusbi Jerusalén hué'e jobona saji'.
14Sani, Riusu hué'ena cacani éfato, bainbi bonsere
negociajén baé'é. Huaca, oveja, ju'ncubo, ja'anre
insijén, curi cojén baé'é. Curi saTiején cocua'ga
baé'é. 15 ]a nca ba'i l]enna Jesusbi bisi za'zabobi
re’huani, si'a jubéte simseni, Riusu hué'e hue'sena
etobi. Etoni, curi sa'fiecua curi so'cofiare senjoni
saoni, bacua mesafiare bo'neni tonbi. 16 Tonni
ja'nrébi, juncubo insicuani béingué cabi:

—Efie beoru chiani qué'fiejé'én. Yé'é Taita
hué'ere ro bonse insi hué'ere re’huaye beoye
ba'ijé'én, cabi.

17Ja'nca caguéna, bagué conjén ba'icuabi Riusu
coca toyani jo'case'ere ro'tato, fiaca baji'i: “Riusu
ba'i hué'ere yua re'o uja hué'ere te'e ruifie éfiaja'bé
caguéna, bacuabi yé'éni ai béinja'cua'é.” Ja'an co-
care ro'tahué, Jesusbi gu'ayete etoguéna.

18Ja'nrébi, judio €ja bainbi Jesusna rani, baguéni
ai béinjén, senni achahué:



SAN JUAN 2:19 Xi SAN JUAN 2:25

—¢MéE'é queaca ro'tagué, jo'ya hua'na insicuare
etoni saogué'ne? ¢Nebi mé'ére guanse raore'ne?
Riusubi guanseni raotoca, gue yo'o, mé'é
ta'yejeiye yo'ore yo'oni yéquénani €fojé'én.
Efiotoca, mé'é raosi'qué ba'iyete masiyé yéquéna,
cahué.

19 Cajénna, Jesus sehuobi:

. —Meésacuabi én hué'e Riusu hué'ere taonni sen-
jotoca, samute umuguserfiabi mame hué'ere nécoyé

yé'é, sehuogué cabi.

20 Caguéna, judio bainbi béinjén cahué:

—En hué'e Riusu jai hué'e yo'ose'ere ro'tato,
cuarenta y seis técahuéan ba'iguéna, bainbi yo'oni
téjihué. Ja'nca yo'orena, ¢mé'é queaca samute
umuguserfia se'gabi nécoye ro'tagué'ne? cajén se-
huohué.

21 Sehuojénna, Jesusbi ba gata hué'ere
ro'tamaji'i. Bagué ga'nihuéte ro'tagué, Riusu
hué'e ba'iye'ru ro'tagué, bacuani coca cabi.
22Ja'nca casi'qué séani, bagué junni tonse'ebi go'ya
raiguéna, ja'anrén ti'anguéna, baguére conjén
ba'icuabi bagué yure case'ere ro'tani, Riusu
cocareba, Jesus coca cani jo'case'e, si'a recoyo
ro'tahué.

Jesus conoce a todos

23 Yureca, ]Jesusbi Jerusalén hué'e jobore
ba'igué, judio bain naconi pascua umugusefa
ro'tani fiesta yo'oguéna, ai jai jubé bainbi bagué
ta'yejeiye yo'oni éfiose'ere éflani, baguéni si'a
recoyo ro'tahué. 24Ja'nca ro'tacuareta'an, Jesusbi
bagué recoyo ro'tayete bacuani masi gliiesemaji'i,
si'a bainni te'e ruifie masigué séani. 25 Yequécua
bain ba'iye masini quéacuani senni achama'igué

baji'i Jesus. Bagué se'gabi bagué fiacobi éfiani, bain
recoyoreba ro'tajén ba'iyete te'e ruifie masigué
baji'i.

3

Jesusy Nicodemo

1Ja'nrébi, fariseo baingué Nicodemo hue'egué,
judio bain éjagué ba'igué, 2ja'anguébi huéni, iamibi
Jesusna sani, coca cabi:

—Fjagué, Riusubi raoguéna, mé'ébi maini
ye'yogué raisi'qué'é. Raisi'québi yua ai ta'yejeiye
yo'oni éfiofié mé'é. Riusubi conma'itoca, ja'anre
yo'oni éfiofie gare porema'ire’ahué mé'é. Ja'anre
ruifie masiyé yé'é, cabi.

3 Caguéna, Jesusbi sehuobi:

—MEé'éni én cocare ganreba yihuogué quéayé
yé'é. Bainbi zin hua'na mame té'ya raisi hua'na
ba'iye'ru ba'ima'itoca, Riusuni te'e zi'inni ba'iye
gare porema'ifié, cabi.

4 Caguéna, Nicodemobi coca senni achabi:

—Ira hua'gué ba'itoca, ¢queaca se'e mame té'ya
raisi hua'gué ruingué'ne? Bagué mama guétabéna
se'e cacani, mame té'ya raisi'qué'ru etaye gare
porema'‘iji, cabi.

5 Caguéna, Jesus sehuobi:

—Mé'éni ganreba yihuogué quéayé yé'é.
Bainbi zin huamna mame té'ya raisi hua'na
ba'iye'ru ba'iye yétoca, oco zoaye'ru Espiritu
gaje mefie, ja'anbi mame re'huasi'cua ba'iye
bayé. Ja'nca ba'ima'itoca, Riusuni te'e zi'inni
ba'iye porema'ifié. 6 Bain se'gabi té'ya raitoca,
ro bain recoyo ro'taye'ru ro'tajén ba'iyé. Riusu

Espiritu gaje mefiebi mame té'ya raisi'cua ba'iye'ru
ba'itoca, Riusu recoyo ro'taye'ru ro'tajén ba'iyé.
7 Ja'nca séani, yé'é coca yihuose'e: “Zin huana
mame té'ya raisi huana ba'iye'ru mame té'ya
raisi'qué ba'ijé'én” yihuogué caguéna, ro huesé
éaye beoye ba'ijé'én. 8 Tutubi raigué, ja'anse'ebi
tutuguéna, mé'ébi ba tutu jubéte achayé. Ja'nca
achaguéta'an, ba tutu raisirute hueséyé. Ba tutu
saisirure'ga hueséyé me'€. Ja'nca ba'iguéna, Riusu
Espiritu gaje mefiebi mame té'ya raisi'cua yua tutu
ba'iye'ru gliina'ru ba'iyé, Nicodemoni yihuogué
cabi Jesus.

9 Caguéna, Nicodemobi se'e senni achabi:

—¢Queaca ja'an ba'iye'ne? senni achabi.

10 Senni achaguéna, Jesus sehuobi:

—MEé'é yua Israel bain ta'yejeiye ye'yogué
ba'iguéta'an, yé'é yure yihuose'ere yua iguere
ye'yvemaqué'ne mé'é? 11 Mé'éni ganreba yihuogué
quéayé yé'é. Yéquéna achani ye'yese'ere bainni
glina'ru quéajén ba'iyé. Yéquéna Efiase'ere bainni
glina'ru quéani achoyé. Quéani achojénna,
meésacuabi achaye glején ba'iyé. 12 Yé'ébi én
yija re'huani jo'case'e, ja'an ba'iyete mésacuani
quéaguéna, mésacuabi yé'ére ro'tamaé'é. Ja'nca
ro'tama'icuabi, mésacuani Riusu ba'i jobo ba'iyete
quéatoca, qUE'ré se'e yé'éni ro'taye beoye ba'iyé.

13 Bainbi yua Riusu ba'i jobore huesécua'é.
Baruna sani éfhacuare cu'eto, gare beoyé. Yé'é
se'ga masiyé, ba jobore. Baingué'ru Raosi'québi
Riusu ba'i jobobi gaje rani, baru ba'iyete quéaye
poreyé yé'é, yé'é ba'i jobo séani. 14 Ira bain-
gué ba'isi'qué Moisés hue'eguébi yua beo re'otore

ba'igué, bagué afia yo'oni te'ntose'ere émé tubéna
reoni éfogué bamji. Janca éfoguéna, yé'é'ga
Baingué'ru Raosi'qué yua gliina'ru éména reosi'qué
ba'ija'gué'é. 15]Ja'nca ba'ija'guéna, si'a bain yé'éni
si'a recoyo ro'tacuabi yua si'arén ba'ijén, gare
ju'ifie beoye ba'ija’cua’é, cagué sehuobi Jesus.

Elamor de Dios para el mundo

16 Yureca, Riusubi si'a bainni ai ba'iye ai
yégué ba'iji. Ja'nca yégué ba'iguébi bagué Zin
gafla hua'guére maina raoni jo'cabi. Si'a bain
bagué Zinni recoyo ro'tacua, ja'ancuabi hueséni
si'ama'ifie cagué, si'arén ba'ijén ju'ifie beoye
ba'ija'bé cagué, bagué Zinre ja'nca maina ro'tagué
raobi. 17 Raoni, bainre sinseguéte bagué Zinre
re'huamaji'i Riusu. Bagué bainre téani baja'gué
cagué, baguéte re'huani, maina raobi Riusu.

18 Riusu Zinni si'a recoyo ro'tatoca, maire bénni
senjofie beoye ba'iji. Ro'tama'itoca, bénni senjofie
se'ga ba'iji, Riusu Zin gafia hua'guéni si'a recoyo
ro'tama'icuare séani. 19 Yureca, Riusu cocare-
bare quéani achoguébi mia re'oto fiatani saoye'ru
bainna ti'anbi. Ti'anguéna, bainbi mia re'otore
ba'iye yéma'ifié. Te'e ruifie ba'i cocare achaye
yéma'ifié. Zijeire'otore ba'iye qué'ré cu'eyé, gu'aye
y0'0jén ba'icua séani. Janca miafie éfiotoca, gu'a
recoyo ro'tajén ba'icuare masiye poreyé. 20 Gu'aye
yo'ocuabi yua mia re'otona ti'afie glleyé. Bacua
yo'ojén ba'ise’ere Efiofie gliején, gati €aye se'ga
baiyé. 21 Te'e ruifie ba'i cocare achani yo'ojén
ba'icua'ga yua Riusu congué yo'ose'e se'ga ba'iji
cajén, mia re'otona ti'anni bacua yo'ojén ba'ise'ere
masi gleseye yéyé.

Juan el Bautista vuelve a hablar de Jests

22 Ja'nrébi, ba'igué ba'iguéna, Jesusbi baguére
conjén ba'icua naconi sani, Judea yijana ti'anni
béahué. Ja'nca béajén, bainre bautizajén baé'é.
23 Ba'ijénna, Juan'ga Endn casirute ba'igué, bainbi
raijénna, bacuare bautizagué baji'i, ai oco ba'iru,
Salim cuefie ba'irute. 24 Yuta Juanni preso guao-
matena, janca bautizagué baji'i.

25 Ja'nca ba'iguéna, baguére conjén ba'icuabi
judio bain naconi bain téno cocare béifie cani,
26 yua Juanna sani, baguéni coca béifie cahué:

—MEé'é naconi Jordafia que canco ba'isi'qué,
ja'an Jesus hue'eguéte ro'tajé'én. Me'ébi bagué
ba'iyete te'e ruifie quéani achoguéna, bagué yua
bainre bautizagué ba'ijji. Si'a bainbi bonéni
baguéna sani, bautiza giiesején ba'iyé, cahué.

27 Cajénna, Juanbi sehuobi:

—Riusubi insima'itoca, bainbi coni baye
porema'ifié. 28 Y&'€ quéani achose'ere achani
masiyé meésacua. “Ba Cristo raija'gué, ja'angué
beoyé yé'é” quéani achogué baé'é yé'é. Ja'nca
ba'iguébi bagué ru'ru raosi'qué'é yé'e. 29 Mésacua
yua huejaja'gué ba'iyete ro'tani ye'yejé'én. Bagué
se'gabi ba huejaja'coni baji. Bague gajegué
consi'québi banji. Gajeguébi yua camnco nécani,
huejaja‘'gué coca bagom cayete ai bojogué achaji.
Jamnca ba'iguéna, yé'é'ga gilina'ru ba'igué, bainbi
Jesus naconi Sa1]enna ai bojoreba bojoye yé'e.
30 Bagué se'gabi qué'ré ta'yejeiye Ejagué'ru te'e
ruifie baji. Yé'éca re'’hue ba'igué'ru ruifie bayg,
sehuogué cabi Juan.

Elqueviene de arriba

31 Yureca guénamé re'otobi raisi'québi qué'ré
ta'yejeiye Ejagué ba'iji. Yija ba'icuaca yija ba'iye
se'gare masijén, ja'an se'gare coca cajén ba'iyeé.
Guénamé re'oto ba'iguéca qué'ré ta'yejeiyereba
Fjagué ba'iji. 32 Ja'nca ba'iguébi bagué fiacobi
éfase'e, bagué ganjobi achase'e, ja'anre te'e
ruifiereba quéani achoji. Quéani achoguéna, si'a
bainbi bagué cocare ro achajén ba'iyé. 33 Bagué
cocarebare achani recoyo ro'tatoca, Riusu yua
te'e ruifie ba'igué'bi ba'iji cajén, bainni masi
gliesején ba'iyé. 34 Yureca, Riusu Raosi'quéreba
ba'igué, Jesus hue'egué, baguébi Riusu cocarebare
quéani achoji. Riusu Espiritu ta'yejeiye ba'iyete
bagué naconi caraye beoye ba'igué ba'iji. 35 Taita
Riusubi bagué Mamaquéni ai yégué ba'igué, bagué
baye si'ayete bagué Mamaquéna ro insini jo'cabi.
36 Ja'nca séani, Riusu Zinni recoyo ro'tacuabi
si'arén ba'ijén, gare ju'ifie beoye ba'icua'é. Riusu
Zinni achaye gliecuabi Riusu naconi si'arén ba'iye
gare porema'ifié. Riusu bénni senjose'e se'ga ba'iji
bacuare.

4

Jestusy la mujer de Samaria

1Ja'nrébi re'hue, fariseo bainbi achato, Jesusre
concua yua Juanre concuaru qué'ré jai jubéte
re’huani babi. Jesusbi yua Juan bautizaye'ru
qué'ré jai jubé concuani bautizabi. Ja'anre case'e
ba'iguéna, fariseo bainbiachahué. 2Jesusbibainre
bautizamaji'i. Baguére concua se'gabi bainre ba-
utizajén baé'é. 3 Fariseo bainbi ja'an case'ere
achajénna, Jesusbi masibi. Masini, Judea yijabi

sani, Galilea yija sai ma'aja'an ganijaji'i. 4]Ja'nca
ganijani, Samaria yijabi saiye babi. 35 Ja'nca
saigué, ja'nrébi, Samaria yija hué'e jobo, Sicar
casi jobona ti'anbi. Mai ira baingué ba'isi'qué
]acob hue'esi’ que bague yija bague zin Josena
insise’e, ja'an ba'isi yija yua cuetie baji'i. 6 Ti'anni
éfato, ba oco uncu goje Jacob no'ani jo'casi goje
baji'i. Ba'iguéna, Jesusbi ganigué guajabi. Enségué
méfiera sé'irén ba'iguéna, ba goje yéruhuana béabi.
7-8 Béaguéna, baguére concuabi hué'e jobona aon
COjén saisi'cua ba‘ijénna joé ba'irénbi Samaria
baingobi oco eago raco'é. Ralgona Jesusbi:

—Oco uncuajé'én ye'ére, senji'i.

9 Senguéna, sehuogo senni achago:

—MEé'é judio baingué séani, ¢queaca ro'tagué,
yé'é, Samaria baingote oco sengué'ne? cago se-
huogo.

Judio bainbi Samaria bainni gliecuare séani,
ja'nca senniachago bago. 19Senni achagona, Jesus

sehuobi: : : -
—Meé'ébi Riusu re'huani raosi'quérebare

masitoca, yé'ére, 0co senguéte masitoca, mé'ébi
glina'ru yé'éni senre'ahué. Sentoca, bain huajé
ocore mé'éna uncuare'ahué yé'é, cagué sehuobi.

11 Sehuoguéna, bago cago:

—MEé'ébi oco ea maca beoyé. Ai réi goje séani,
¢mé'é bain huajé ocore jarona eagué'ne? 12 Mai
ira baingué ba'isi'qué Jacobi én gojere no'ani,
yéquénana jo'cagué ba'nquéna. Bagué, bagué ma-
macua, bagué jo'ya hua'na, si'acuabi én gojebi
eani uncujén ba'fiefia. ¢Ja'nca ba'igué'ru qué'ré
ta'yejeigué ba'igué me'é? cago sehuogo bago.

13 Cagona, Jesus sehuobi:

—En gojena eani uncucuabi se'e oco éaye ba'iyé.
14 Yé'é oco uncuayete coni uncucuabi gare se'e
oco éaye beoye ba'iyé. Yé'é oco uncuayete coni
uncutoca, bacua sanjeifie yacahué ba'iye re'huaji
bacuare. Bain huajé oco séani, oco carajeiye beoye
ba'iye'ru ba'iguéna, si'arén ba'ijén, ju'ifie beoye
ba'iyé bacua, cagué sehuobi.

15 Sehuoguéna, bagobi cago:

—TJa'nca ba'itoca, mé'é oco cayere yé'éna un-
cuajé'én. Uncuza. Se'e oco éama'ifie cago, se'e én
gojena ea raimaco ba'iye, cago.

16 Cagona, Jesusbi:

—Ru'ru, mé'é énjére choijani raigo rajé'én, cabi.

17 Caguéna:

—FEmé beogo'é yé'g, sehuogo.

Ja'nca sehuogona, Jesus cabi:

—Te'e ruifie quéahué mé'é, Emé beogo'é casi'co
séani. 18 ME@'€ yua te'e énté sara énjé sanhuéni
basi'co ba'igona, mé'é yure émégué bagué yua
meé'é énjére'ru ro'tama'ijé'én. Ja'nca séani, te'e
ruifie quéahué mé'g, cabi.

19 Caguéna, bagobi quéquéni achago réingo se-
huogo:

—MEé'ébi Riusu coca masini quéacaiye'ru ba'iye
yé'ére €fon€. 20 Yéquéna ira bain ba'isi'cuabi
yua én cubéna méni, Riusuni gugurini réanjén
banhué. Mé'é bainbi, Riusuni gugurini réafie
yétoca, Jerusalén hué'e jobo se'gana saiye poreye,
cayé, cago bago.

21 Cagona, Jesus yua bagoni yihuogué cabi:

—Yeé'ébi coca yihuoguéna, ro'tago ba'ijé'én. Yur-
era, bainbi Taita Riusuni gugurini réafie yéjén,

én cubéna méima'ifé. Jerusalenna saima'ifié.
22 Mé'é bainbi gugurini réanjén, bacuabi Riusuni
ro'taye hueséyé. Yé'é bainca Riusuni ro'taye
masiyé. Riusubi judio bainre cuencueni, bagué
téani baja'guére bacua jubé ba'iguéte cuencueni
re’huabi. Janca séani, judio bainbi Riusuni te'e
ruifie ro'taye masiyé. 23 Ja'nca ba'iyeta'an, yur-
era, bainbi Taita Riusuni gugurini réafie yétoca,
gugurini réanrute cu'ema'ifié. Baguéni si'a re-
coyo ro'tajén, baguéni te'e ruifie recoyo bojojén
ba'iye bayé. Ja'nca baguéni ro'tajén bojocuare
cu'eji Riusu. 24 Riusubi yua ro bain ga'nihué
beoguéna, baguéni éfafie porema'ifié mai. Ja'nca
S€ani, baguéni bojojén catoca, baguéni si'a recoyo
ro'tajén, baguéni te'e ruifie recoyo bojojén ba'iye
bayé, cagué yihuobi Jesus.

25Yihuoguéna, bagobi cago:

—Riusu Raosi'quéreba, Cristo hue'egué,
ja'anguébi maina raiye ba'iji. Ja'anre masiyé yé'e.
Ja'nca rani, maini si'ayete masi glieseja'gué'bi, cago
sehuogo.

26 Sehuogona, Jesusbi quéabi:

—Yé'€ yua ba Cristo ba'igué'é. Mé'é naconi coca
caguébi ja'nca hue'eyé yé'é, quéabi Jesus.

27 Quéaguéna, ja'ansirén Jesusre concuabi raé'é.
Rani, romigo naconi coca caguéna, bacuabi €iiajén
rén'é. Efiajén réincuabi bacuani coca senni achaye
huaji yéhué. Bagoni, ¢mé'é gue raco'ne? sen-
maé'é. Baguéni, ;gue coca bago naconi cagué'ne
meé'é? senmaé'é. 28 Ja'nca cama'ijénna, bago yua
bago ocobéte ro jo'cani senjoni fioni, hué'e jobona
goco'é. Go'ini, baru bainni quéago:

29 __Raijé'én. Saifiu. Masi Ejaguéte éfajaifiu. Y&'é
yo'ogo bha'ise'e si'ayete masini, yé'éni te'e ruifie
quéabi. Ja'nca ba'iguébi ¢Riusu Raosi'quéma'igué
yequéré? cago quéago.

30 Cago quéagona, hué'e jobo bainbi Jesusni
éfajén sai bi'rahué. 31 Ja'nrébi, Jesusre concuabi
baguéni coca guansején baé'é:

—Aonre inni ainjé'én, Ejagué, cahué,

32 Cajénna, baguébi sehuobi:

—Yeque aon bayé yé'é. Mésacuabi ja'an aonre
hueséyé, cagué sehuobi.

33Sehuoguéna, sa'fiefia senni acha bi'rahué:

—¢Queaca?  ¢Yequécuabi rani, aon insimate
baguéna? sa'fiefla senni achahué.

34Senni achajénna, Jesusbi coca quéabi:

—Banhué. Riusu aonre cayé. Bagué yéye'ru
yo'oye yé'ére raobi. Raoguéna, bagué yo'o
guansese'ere beoru yo'ogué, ai ba'iye ai recoyo
bojoyé yé'é. Ja'nca séani, aon anni yajiye'ru ba'iji
yé'é recoyote. 35 Yureca, mésacua bain coca cani
jo'case'ere ro'tato, faca cajén ba'iyé: “Gajese'ga
Nafiagu€an bani, aon téarénbi ti'anji” cajén ba'iyé.
Cajén ba'ijénna, yé'éca yeque cocare yihuogué
quéayé: Meésacua yua querure éfajé'én. Queru
aon tanse'ebi yuara ya'jise'e séani, yua téaye ba'iji.
Riusu ba'i jobo cu'ecuare téani bayé cayé. 36 Zio
8jaguéte téacaicuabi bagué ro'ise'ere coni bayé.
Glina'ru, yé'ére concuabi, bainbi si'arén ba'ijén,
ju'ifie beoye ba'ija'bé cajén, bainni yé'é ba'i jobore
cu'e glesejénna, yé'ére concuani premiote ro'iyé
yé'é. Ja'nca si'arén ba'ijénna, yé'é aon tansi'cua,
yé'é aon téasi'cua, yé€'ére conjén ba'icua cagué,

si'acuabi fié'cani, yé'é ba'i jobona ti'ansi'cuare
éfani, te'e bojojén ba'ijja'cua’é¢. 37 Ja'nca séani,
te'e ruifie cani jo'case'e ba'iji: “Yequébi aonre
tanguéna, yequébi téaji” cani jo'case'e ba'iji.
38 Mésacuabi bainni ru'ru ye'yoma'isi'cuata'an,
bain recoyo ro'tayete ru'ru conjén ba'iyé meésacua,
cagué yihuobi Jesus.

39 Ja'nrébi, Samaria baingobi bago bainni coca
quéani achogo: “Yé'é yo'ogo ba'ise'e si'ayete
masini yé'éni te'e ruifie quéabi” ja'anre quéani
achogona, ai jai jubé bain ba Samaria hué'e
jobo ba'icuabi Jesusni si'a recoyo ro'tahué.
40 Ja'nca ro'tajén, baguéna sani, Yéquéna naconi
béani ba'ijé'én, cajén choé'é. Choijénna, samu
umugusefia bacua naconi béani baji'l Jesus.
41 Ja'nca ba'iguébi bagué cocarebare quéani
achoguéna, yequécua'ga ai jal jubébi achani
baguéni si'a recoyo ro'tahué. 42 Ja'nca ro'tajén,
ba romigoni cahué:

—Yua baguéni si'a recoyo ro'tajén bojoyé
yéquéna. M@'é cocare achani baguéni si'a recoyo
ro'tasi'cuata'an, yureca ja'ansi'québi bagué
cocarebare quéani achoguéna, yéquénabi achajén,
baguéni si'a recoyo ro'tajén, qué'ré ai ta'yejeiye
bojojén ba'iyé. Bagué ba'iyete ai bojojén ba'iyé.
Bagué ba'iyete masini, Bain téani baguéreba ba'iji
cajén, bojojén ba'iyé yéquéna, cahué.

Jesus sana al hijo de un oficial del rey

43 Ja'nrébi, samu umugusefia ba'ini, Jesusbi
Galilea yijana saji'i. 44 Riusu raosi'cuabi bacua
bain qué'rona saitoca, bacua bainbi bacuani
te'e ruifie éfama'iiié, case'e baji'l. Jesus yua

ja'ansi'‘québi ja'an cocare cagué baji'l. Ja'nca
séani, Galilea yijana saji'i. 4> Sani ti'anguéna,
Galilea bainbi baguéni ai bojohué, Jerusalén hué'e
jobo fiesta yo'ojén saisi'cua séani, Jesus yo'ogué
ba'ise'ere, ja'anrute ba'ijén, éfiani bojohué.

46 Ja'nrébi, se'e sani, Cana hué'e jobona ti'anbi,
Galilea yija hué'e jobo. Oco se'gabi bisi éye
jo'chare re’huabija'anru. Ti'anni ba'iguéna, yequé
hué'e jobo baingué, Capernaum casiru, baru
ba'i éjaguébi baji'l. Ja'nca ba'iguébi, bagué ma-
maquébi rau neni ju'inguéna, 47 Jesus ti'anni
ba'iyete achabi. Judea yijabi rani, Galileana
ti'anni ba'iyete achani, yua Jesusni éfiagué saji'i.
Sani, bagué zinre rani huachoye senji'i, ai ju'in
hua'guére séani. 48 Senguéna, Jesusbi baguéni se-
huobi:

—Yeé'ébi ta'yejeiye yo'oni éfioma'itoca, mésacuabi
yé'éni te'e ruifie recoyo ro'tama'ifé, sehuobi.

49 Sehuoguéna, ba éjaguébi jéja senji'i:

—Besa rani conjé'én, Ejagué. Yé'é zinbi yuara
junni hueségué ba'iji, cagué senji'i.

50 Senguéna, Jesus yua baguéni quéabi:

—Yua mé'é hué'ena go'ijé'én. Mé'é zinbi huajéji,
cagué quéabi.

Quéaguéna, baguébiachani, Jesus coca quéase'ere
recoyo ro'tani goji'i. 51 Go'ini ti'anguéna, baguére
yo'o concuabi baguéni téhuojén raé'é. Rani:

—MEé'é zinbi huajé raji'i, cajén quéahué.

52Quéajénna, bagué hora huajé bi'rase'ere senni
achabi. Senni achaguéna, sehuohué:

—Na'ité, méfiera énségué sé'irén ba'igué, se'e te'e
hora cuencuejénna, bagué rau jayoye téji'i, sehuo-
hué.

53 Ja'nca sehuojénna, €jaguébi ba horate ro'tani,
Jesus quéase'e: “Mé'é zinbi huajéji” ja'an coca
ja'ansi hora Jesus quéase'e séani, ai ro'tani bojobi
bagué. Ja'nca ba'iguéna, bagué, bagué hué'e bain,
si'acuabi Jesusni si'a recoyo ro'tajén baé'é.

>4Ja'nca baguéte huachobi Jesus. Judeabi sani
Galileana rani ba'iguébi ta'yejeiye yo'ore yo'oni
éfogué, ba huachose'e yua bagué samu ba'i yo'o
baji'i.

S

Jesus sana al paralitico de Betzata

1Ta'nrébi, jé'te, judio bainbi se'e fiesta yo'ojénna,
Jesusbi Jerusalenna saji'i. 2 Yua Jerusalén hué'e
jobo anto sa'ro, Oveja casi sa'arobi cacani éfiato,
oco goje, bain abu goje ba'iji. = Hebreo co-
cabi cato, Betzata casiru ba'iji. Te'e énté sara
hué'eréan ba goje yéruhua té'ijeiye nécosi hué'eréan
ba'iji. 3Ja'nca ba'iguéna, ai jai jubé bain rauna
ju'incuabi ba hué'eréanre uinjén baé'é. Yequécuabi
Naco éflama'icua baé'é. Yequécuabi ca'jacua baé'é.
Yequécuabi gué'ngué rauna ju'injén baé'é. Ja'nca
ba'icuabi oco somoja'fiete €fiajén €johué. 4 Riusu
anjebi somo glieseguéfia. Anje yésirénbi gajeni, oco
somo giieseguéfia. Somo glieseguéna, 0CO gojena
ru'rureba cacaguébi yua bagué gue gu'arau técani
huajé raiguéia. 5Ja'nca ba'iguéna, yequé baingué
treinta y ocho técahuéan ju'ingué ba'i hua'guébi
barute éjobi. 6 Ejoguéna, Jesusbi ti'anni, baguéte

éfiabi. Efiani, Chao hua'gué ai zoe ju'inguébi uinji
cagué, baguéni coca senni achabi:

—¢Huajégué ruifie yégué mé'é? senni achabi.

7Senni achaguéna, ju'inguébi sehuobi:

—Oco gojena besa cacaye porema'iiié yé'é
hua'gué. Ocobisomoguéna, yé'ére cacaye conguébi
beoji. Beoguéna, caca éaye ba'iguéta'an, yequébi
ru'ru ti'anni cacaji, sehuobi.

8 Sehuoguéna, Jesusbi coca guansebi:

—Yua huéni nécajé'én. MeE'é camabéte inni
saijé'én, guansegué cabi.

9 Caguéna, ja'ansirén huajé raji'i bagué. Huajé
rani, bagué camabéte inni huéni saji'i. Judio bain
yo'o yo'oma'i umuguse baji'i. 10 Saiguéna, judio éja
bainbi huajé raisi'quéni téhuoni, baguéni béin coca
cahué:

—Yo'o yo'oma'i umuguse ba'iguéna, mé'é cam-
abéte cuanma'ijé'én, ira coca €nseye case'e séani,
cahué.

11 Cajénna, sehuobi:

—Yequé bainguébi yé'ére huachoni, “Mé'é cam-
abéte inni saijé'én” cagué guanseguéna, raiyé ye'e,
sehuobi bagué.

12Sehuoguéna, baguéni senni achahué:

—¢Jaro bainguébi mé'éni ja'nca guansegué'ne?
senni achahué.

13 Senni achajénna, sehuoye poremaji'i. Bagué
rau huachosi'quére huesébi. Ai jai jubé bain
ba'ijénna, Jesusbi yequéruna quéfiéni saisi'qué
baji'i. 14 Saisi'québi jé'te rani, Riusu hué'ena cacani,
ba huajé raisi'quéni téhuobi. Téhuoni, baguéni coca
yihuogué cabi:

—Yua huajé raisi'qué ba'iyé meé'é. Janca
ba'igué, yua se'e gu'aye yo'oye beoye ba'ijé'én.
Gu'aye yo'otoca, yequéré ru'ru ba'ise'e'’ru qué'ré ai
ja'siyo'ogué'ru ruinma'ifie, cabi Jesus.

15 Caguéna, bagué yua judio &ja bainna sani
quéajaji'i. Jesus hue'eji bagué, yé'ére huachosi'qué,
quéabi. 16 Ja'nca quéaguéna, judio &ja bainbi
béinjén, Yo'o yo'oma'li umugusebi bagué yo'o
yo'oguéna, baguéni je'o ba birahué. 17 Je'o ba
bi'rajénna, Jesusbi bacuani coca quéabi:

—Yé'é Taitabi yurerén téca bagué yo'ore yo'ogué
ba'iji. Glina'ru yé'é'ga yé'é yo'ore yo'ogué ba'iyé,
queéabi.

18 Ja'nca quéaguéna, judio €ja bainbi qué'ré
béinjén, baguéni huani senjo éayete qué'ré
yéhué. Bacua yo'o yo'oma'i umugusebi yo'oye
porema'‘ifiete tin yo'oguéna, baguéni ai je'o bahué.
Bagué coca case'ere'ga achani, qué'ré se'e baguéni
je'o bahué. Bagué yua Riusubi yé'é Taita ba'iji
caguéna, bacuabi béinjén, Riusu ba'iyeru te'e
ba'iyé catoca, ai gu'aye caji bagué, ro'tajén achani
bén'é.

La autoridad del Hijo de Dios

19 Béinjénna, Jesusbi bacuani sehuogué quéabi:

—Meésacuani ganreba quéayé yé'é. Yé'é yua Riusu
Zin ba'iguébi ro yé'é yése'e yo'oma'igué'é. Yé'é
Taitabi yo'o yo'oguéna, ja'anre éfiani, ja'an yo'o
se gare yo oyé yé'é. Bagué Zin séani, bagué yo'o
yo'oye guma ruyo ogue ba'iyé y&'é. 20 Bague Zinre
S€ani, yé'é Taitabi yé'éni ai yegue y€'éni bojogue,
bagué yo'o yo'oye si ayete y€'éni €foji. Janca
éfioni, yé€'ébi ta'yejeiye yo'ore yo'oni éfoguéna,

bague yua qué'ré se'e qué'ré ta'yejeiye yo'ore
yé'éni €fioji. Meésacuabi ]al flacobi €fiajén réinjén
ba'ijé'én cagué, ja'nca yé'éni €foji bagué. 21Ye'é
Taitabi bain junni huesési'cuare huajécuare mame
re’huagué séani, yé'é'ga yé'é yéye'ru bainre giiina'ru
huajécuare mame re'huaye poreyé yé'é. 22 Yé'é
Taita se'gabi bain gu'a jucha yo'ojén ba'ise'ere
bacuani sehuo giesema'iji. Ja'an sehuo gueseye
si'aye yé'éna jo'cabi, yé'é yua bagué Zinre séani.
23 Si'a bainbi yé'é Zinni te'e ruifie éfajén ba'ija’bé
cagué jo'cabi bagué. Taitani te'e ruifie €fiajén
ba'iye'ru, yé'é Zinni glina'ru te'e ruifie éfajén
ba'ija’bé caji. YEé'éni te'e ruifie éfiama'itoca, yé'é
Taitani gliina'ru te'e ruifie éfiamajén ba'iyé.

24 Mésacuani ganreba cagué quéayé yé'é. Yé'e
cocarebare achani yé'ére raosi'qué ba'iyete
ro'tacua, ja'ancuabi si'arén ba'ijén, gare ju'ifie
beoye ba'iyé. Gare bénni senjofie beoye ba'iji
bacuare. Riusu naconi ba'ijén, carajeiye
beoye huajécua se'ga ba'ijja'’cua'é. 25 Mésacuani
ganreba quéayé yé'é. Yé'é bain choirénbi yuara
ti'anja'fieta'an ba'iji. Ja'nca choigué, Baingué'ru
Raosi'quére séani, bainbi recoyo ju'inse'e'ru
ba'icuata'an, yé'é choiyete achayé. Achatoca,
recoyo mame huajé rani ba'iyé. 26 Yé'é Taita
ja'ansi'québi si'arén ba'igué, bain si'arén ba'iye
re'huaye masiji. Yé'é'ga bagué Zin séani, si'arén
ba'igué, bain si'arén ba'iye re’huaye masiyé yé'e.
27Ja'nca ba'igué yé'é Taitabi cuencueni raoguéna,
yé'é, Baingué'ru Raosi'québi bain juchare éfiani,
bacuani sehuoye senja'gué'é yé'e. 28 Ja'nca
ba'iguéna, mésacua yua yé'é cocare achajén

réinma'ijé'én. Yurera bain ju'insi'cua tan gojefiana
tansi'cua, ja'ancuani choiguéna, bacuabi rani,
yé'éni achajén ba'ija'cua'é. 29 Achani, yé'éna rani
nécaja'cua'é. Re'oye yo'ojén ba'isi'cuabi go'ya rani,
se'e ju'liie beoye ba'ijén, Riusu naconi si'arén
ba'jja'cua’é. Gu'aye yo'ojén ba'isi'cuabi go'ya rani,
Riusu bénni senjoruna sani, ai yo'ojén, ja'anrute
si'arén ba'ija'cua'e.

Pruebas de la autoridad de Jests

30 YE'€ se'gabi guanseza catoca, guanseye gare
porema'ifé yé'é. Yé'é Taitabi guanseguéna, bagué
cocare achani bagué cuencuese'eru glina'ru
bainni masi gleseyé. Janca masi glesegué,
bain juchare te'e ruifie masini bacuare bénni
senjoja'fiete te'e ruifie cayé yé'é. Yé'é yéye se'ga
yo'oye ro'tama'ifié. Yé'é Taitabi yé'ére raosi'qué
Séani, bagué yéye se'gare yo'oyero'tayé yé'é. Ja'nca
S€ani, bainre bénni senjoja'fiete te'e ruifie cayé yé'e.
31Ye'€ se'gabi yé'é ba'iyete quéani achotoca, yé'é
guanseye poreyete te'e ruifie masi glesema'ifié.
32 Yequé'ga yé'é ba'iyete quéani achoji. Ja'an
quéani achoguébi, yé'é guanseye poreyete yé'ére
te'e ruifie masi gieseji. Ja'anguébi yua yé'é Taita
ba'jji. 33 Mésacua yua Juanna coca saoni senni
achajénna, bagué yua te'e ruin cocare masini,
te'e ruifie quéani achogué sehuobi. 34 Ja'nca
sehuoguéna, ro bain quéani achose'e se'gare
ro'tama'ifié yeé'e. Ro'tama'iguéta'an, meésacua
mame recoyo re'’huasi'cua ba'ijé'én cagué, Juan
quéani achose'ere mésacuani yihuogué quéayeé yé'e.
35Juan yua majahué re'oye miafie'ru, mésacua te'e
ruifie sai ma'are éfioguéna, bagué éfose'ere éfiajén,

réfio ba'irén bojojén achahué mésacua. 36 Bojojén
achajénna, yé'é ta'yejeiye yo'oni éfiogué, Juan
coca case'ebi €fofie'ru ye'é ba'lyete qué'ré te'e
ruifie éfioni, yé'é guanseye poreyete masi gleseyé
yé'é. Yé'é ta' ye]elye yo'oni éfiogué, ye é Taitabi
yo'o gleseguéna, janca yo'oni éfofié yé'é. Janca
yo'oni éfloguéna, bainbi yé'é Taita Raosi'quérebare
yé'ére masiye poreyé. 37 Yé'é Taita'ga yé'ére raoni,
yé'é ba'iyete te'e ruifiereba €fiogué baji'i. Baguébi
coca quéani achoguéna, mésacuabi baguete gare
achama'icua’é. Bagué ba'iyete gare éfiama'icua'é.
38 Yé'é yua Riusu Raosi'qué ba'iguéna, yé'é cocare
recoyo ro'tamajén ba'icua'é mésacua. Ja'nca
s€ani, bagué cocarebare yua mésacua recofioa
re'huaye beoye ba'icua'é. 39 Bagué cocareba
toyani jo'case'ere bojora'ré €fiajén, Riusu naconi
si'arén ba'ifiu cajén, ba coca se'gare ai ba'iye ai
ye'yeyé mésacua. Ye'yecuata'an, yé'é ba'iyete baru
te'e ruifie éfose'ere gare ye'yema'ifié meésacua.
40 Yé'é ba'iyete ye'yeye porecuata'an, yé'éna rani
recoyo ro'taye gu'a gieyé mésacua. Rani recoyo
ro'tatoca, Riusu naconi si'arén ba'ire'ahué.

41 Re'o coca yé'ére quéani achocua, ja'ancuani
yéma'ifié yé'é. 42 Mésacua recoyo ro'tayete masiyé
yé'é. Masiguéna, meésacua se'gabi Riusuni ai
yémajén ba'iyé. 43 Yé'é Taitabi yé'ére cuencueni
raoguéna, yé'éni te'e ruifie éfiamajén, bojomajén
ba'iyé mésacua. Ro yequé se'gabi rani, mésacua
ta'yejeiye éjagué'é yé'é catoca, ja'anguéni te'e ruifie
éfiajén bojojén ba'iyé mésacua. 44 Mésacua sa'fiefia
se'ga te'e ruifie éfajén bojocuabi Riusu ta'yejeiye
ba'iyete cu'eye beoye ba'iyé. Ja'nca séani, yé'éni
recoyo ro'taye beoye ba'iyé. 45 ;Mésacua guere

ro'tayene? ;Yé'ébi Taita Riusu naconi coca cague,
mésacua gu'aye yo'oyete quéani, mésacuare bénni
senjoja'fie, Riusuni sefie, ja'anre ro'taye mésacua?
Bafié. Mésacuabi faca cacua'é, Ira taita ba'isi'qué
Moisés, bagué coca toyani jo'case'ere te'e ruifie
yo'ocua S€ani, Riusu naconi si'arén ba'ija'cua'é
cayé mésacua. Janca cacuata'an, Moisés se'gabi
mésacua gu'aye yo'oyete Riusuni quéani, mésacuare
bénni senjoja'fie senji. 46 Mésacua yua Moisés coca
toyani jo'case'ere éfajén, te'e ruifie ye'yemaé'é.
Te'e ruifie ye'yeni, bagué quéani jo'case'ere recoyo
ro'tanica, yé'é coca te'e ruifie quéani achose'ere
ro'tajén ba'ire'ahué, yé'é ba'iyete quéasi'qué séani.
47 Moisés coca toyani jo'case'ere ro achani re-
coyo ro'tama‘icua séani, yé'é coca yure quéani
achoguéna, ja'an cocare qué'ré ai ba'iye recoyo
ro'tama'iné mésacua, bacuani yihuogué quéabi
Jesus.

6

Jesus da de comer a cinco mil hombres

1 Ja'nrébi, Galilea zitara, Tiberias zitara'ga
hue'eguéna, ja'anruna saisi'‘qué ba'igué, yua
que té'huina jenni saji'i Jesus. 2 Saiguéna, ai
jai jubé bainbi, Jesus ta'yejeiye yo'oni éfiose'e,
rau ju'incuare huachose'e, ja'anre éfasi'cua
séani, Jesusni be'tejaé'é. 3 Be'tejaijénna, Jesus
yua baguére conjén ba'icua naconi cu re'otona
saisi'québi bacua naconi baruna béani baji'i.
4Judio bain pascua umuguseiia fiesta yo'oye baji'i.
> Béani ba'igué, so'ona éfiato, bain jubébi raé'e.
Raijénna, Jesus yua Felipeni coca senni achabi:

—¢Queacaaon coni, ja'an bain jubéni aon aofie'ne
mai? senni achabi.

6 Senni achagué, ¢Felipe queaca sehuoja'gué'ne
bagué? cagué, ja'an cocare senni achabi Jesus.
Bagué yo'oja'yete yua ro'tasi'qué baji'i. 7 Senni
achaguéna, Felipe sehuobi:

—Aon coni aofie ti'anma'iji maire. Curi so'co
samu cien ro'iye coni huo'huetoca, ga bainguébi
choa zi'nga se'gare coji, sehuobi.

8 Sehuoguéna, ja'nrébi, Andrés hue'eguébi baji'i.
Jesusni congué ba'igué yua Simon Pedro yo'jegué
baji'i. Ja'anguébi coca quéabi:

9 —Enjo'on ba'iji zin hua'gué. Te'e énté sara jo'jo
aonbéan cebadabéan, samu ziaya hua'i, ja'anre
baji bagué. Ja'nca ba'iguéta'an, ;queaca ja'an
se'gabi si'a jai jubére aon aofie'ne? senji'i.

10 Senguéna, Jesusbi:

—Bainni béa gliesejé'én, cabi.

Caguéna, taya re'oto ai ba'iye séani, bhéa
glesejénna, si'acuabi béahué. Emécua se'gare
cuencueto, cinco mil ba'icua'ru baé'é. 11 Béajénna,
ja'nrébi, Jesus yua ba cebadabéanre inni, Riusuni
surupa cani, baguére concuana insiguéna, bainna
huo’huehué. Ziaya hua'ire'ga inni guina'ru
huo'hue giieseguéna, bacua yése'e aén'é. 12 Anni
yajijénna, Jesus yua baguére concuani coca
guansebi:

—Aon anni jéhuase'ere chiani re'huajé'én.
Jo'cani senjofie beoye ba'ijé'én, guansegué cabi.

13 Caguéna, cebada aon anni jéhuasi mi'chiréanre
chiani, doce jé'efia bu'iye ayahué. 14 Ja'nca

ayajénna, bainbi ]esus ta'yejeiye yo'oni €éfiose'ere ai
éMajén réinjén, sa'nefa cahué:

—Riusu baingué maina raoja'ye cani jo'case'e
ba'iguéna, yureca maina ti'ansi'qué ba'iji, cajén
éfajén rén'e.

15 Ffiajén réinjén, sa'fiefia coca cajén, baguéni
zeanni sani, mai ta'yejeiye &jaguére baguéte
re'huani bafiu cajénna, Jesusbi masini, cu re'otona
quéfiéni, te'e hua'gué ba'iguébi ganini saji'i.

Jesus camina sobre el agua

16 Saiguéna, ja'nrébi, énségué ruajairén
ba'iguéna, Jesusre concuabi zitara yéruhuana
gajehué. 17 Gajeni, Jesus yuta raimaquéna,
Capernaum hué'e jobona go'ifiu cajén, yoguna
cacani, zitara je'en birahué, fiamibi. 18 Je'en
birajénna, ja'nrébi, ai jéja tutuni, té'a huéji'i
19 Huéiguéna, cinco o seis kildmetro ba'iye ro'ani
efato, Jesusbi zitara canja’an ganigué raji'i. Janca
raiguéna, ai quéquéni hueséni éfiahué. 20 Hueséni
éfajénna, bagué cabi:

—Meésacua quéquéma'ijé'én. Ye'é yua Jesus'e,
cabi.

21 Caguéna, ja'nrébi, bacuabi ai bojojén, baguéni
yua yoguna guaoni bahué. Guaoni bajénna,
ja'ansirén bacua yija sairuna ti'ansi‘cua baé'é.

La gente busca a Jests
22-23Ja'nca ba'ijénna, yequé umuguse fataguéna,
bain jubébi yuta que té'hui baé'é. Jesus aon aon-
siru, surupa caniaon huo'huesiru, ja'anrute bae'e.
Ba'ijén, zitara yéruhuana ga]em €fato, Jesusre con-
cua yua bacua yogubi saisi'cua baé'é. Bacua
se'gabi saijénna, Jesusbi bacua naconi saimaji'i

cajén, gue ro'taye beoye baé'é. Ba'ijénna, yequé
bain Tiberias hué'e jobobi rani ba'ijénna, 24 Jesus,
baguére concua, bacua yua beoyé cajén, ba bain
naconiyobi saé'é. Capernaum hué'e jobona jenni,
Jesusre cu'ejaé'é.

Jesus, el pan de la vida

25 Cu'ejani, je'ensi'quére tinjahué. Tinjani,
baguéni senni achahué:

—FEjagué, ¢quejeito mé'é raqué'ne? senni
achahué.

26 Senni achajénna, sehuobi:

—Meésacuani ganreba quéayé. YE€'é€ ta'yejeiye
yo'oni €fiose'ere ro'taye beoye ba'iyé mésacua. Ro
mésacua aon anni yajise'e se'gare ro'tani, yé ére
cu'ehué. 27 Mésacua aon coye ro'ire jéja yo'o yo'oye
beoye ba'ije'én, besa cara]elye Séani. Ye'e aon
insiye, ja'anre ro'tani, yo'o yo'oni cojé'én. Coni
aintoca, si'arén ba'ijén, huajéreba huajéjén ba'iyé
mésacua. YE&'é yua Baingué'ru Raosi'quérebare
séani, Taita Riusubi yé'é ta'yejeiye yo'oye conji,
cagué sehuobi Jesus.

28 Sehuoguéna, baguéni senni achahué:

—Riusu yo'o guansese'ere yo'oye yétoca, {queaca
yo'oye'ne yéquéna? senni achahué.

29 Senni achajénna, Jesus sehuobi:

—Riusu yo'o guansese'e yua éfe ba'iji. Yé'é
yua bagué raosi'quérebare s€ani, yé'éni si'a recoyo
ro'tajén ba'ijé'én, sehuobi.

30 Sehuoguéna, baguéni senni achahué:

—TJa'nca ba'itoca, mé'é ta'yejeiye yo'ore yo'oni,
yéquénani éfojé'én. ME'é poreyete €hafiu cayeé.
Efani, janrébi, mé'éni recoyo ro'tayé yéquéna.

(Gue yo'ore yo'oni éfiogué'me? 31 Mai ira bain
ba'isi'cuabi beo re'otore ba'ijén, ba mana aonre
ainjén ba'fiefia. Riusu coca toyani jo'case'e'ru
ba'iye: Guénamé re'otobi aon tonni, bacuani aon
aongué baji'l Riusu, case'e séani, mé'é'ga ;gue
yo'ore yo'oni éfiogué'ne? senni achahué.

32 Senni achajénna, Jesusbi bacuani yihuogué
quéabi:

—MBésacuani ganreba yihuogué quéayé yé'é.
Moisés aon guénamébi to'inse'ere aintoca, bainbi
huajéreba huajémaé'é, Yé'é Taita se'gabi te'e ruifie
ba'i aonre insiji. 33 Yé'é Taitabi bagué aonre
guénameé re'otobi raoni jo'cabi. Raoni jo'caguéna,
bainbi coni aintoca, huajéreba huajéyé bacua,
yihuogué quéabi.

34 Quéaguéna, bacua senni achahué:

—Fjagué, ja'an aonre yéquénana jo'caye beoye
insireba insijé'én, senni achahué.

35Senni achajénna, sehuobi:

—Yé'ébi yua ja'an aon ba‘iyé Yé'éna rani ain-
toca, aon gu' aye beoye ba'iye'ru ba'iyé. Ye'éni
si'a recoyo ro'tatoca, oco €aye beoye ba'iyeru
ba'iyé. 36 Yureca, mésacuani éfiere quéahué. Yé'éni
éfasi'cuata'an, yé'éni recoyo ro'tama'ifié meésacua.
37Yeé'é Taita bain cuencuesi'cuare si'acuare yé'éna
raoguéna, si'acuabi yé'éna raiyé. Raijénna, yé'ébi
bacuani bani, bacuare gare senjofie beoye ba'iyé.
38 YE'é yua guénamé re'otobi raigué, yé'é yéye
se'ga yo'oza camaé'é. Yé'ére raosi'qué, bagué
yéye se'gare yo'oza cagué raé'é yé'e. 39 Yé'ére
raosi'qué, bague yéyete cato, €fie ba'iji: Bagué
bain cuencuesi'cuare yé'éna raoguéna, te'e bain

hua'guéreta'an gare huesoye beoye ba‘iyé. Janca
ba'iguébi, én y1]a carajei umugusena ti' anguena
si'acua ju'insi'cuare mame go'ya rai gileseja'gué'é
yé'é, 40Ye'é Taita yéyete cato, éfie ba'iji: Yé'€bi
bagué Zin séani, si'a bain yé'éni recoyo ro'tajén
ba'icuabi si'arén ba'ijén, al huajéreba huajéjén
ba'ija'cua'é. En yl]a carajei umugusena ti' anguena
bacuare mame go'ya rai guieseja'gué'é yé'é, cagué
sehuobi Jesus.

41 Cagué sehuoguéna, judio éja bainbi bagué
coca case'e: “Yé'é yua guénameé re'otobiraisi'qué'e.
Si'a bain aon ba'iyé yé'é” ja'an case'ere achani,
baguéte sa'fiefia ai 42 béinjén cahué:

—¢Queaca ro'tagué cagué'ne bagué? Ba hua'gué
Jesus hue'egué yua José mamaqué se'ga ba'iji.
Bagué taita, bagué mamad, bacuare masiyé mai.
Ja'nca séani, ¢queaca ro'tagué, Guénamé re'otobi
raisi'qué'é yé'é cagué'ne? béinjén cahué.

43 Cajénna, Jesusbi cabi:

—Meésacua sa'fiefia cajén, yé'ére béin coca caye
jo'cajé'én. 44 Ro bain se'gabi yé'éna rani recoyo
ro'taye porema'iiié, Yé'é Taitabi yé'é ba'iyete
éfoguéna, bainbi yé'éna raiye poreyé. Raijénna,
yua én yija carajei umuguseiia ti'anguéna, yé'ébi
yé'é bainrebare mame go'ya rai gueseja'gué'é.
45 Riusu ira bain raosi'cua toyani jo'case'ere
ro'tajé'én. “Riusubi si'a bainni cocare ye'yoji.”
Janca toyani jo'case'es séani, si'acua Riusu
ye'yose'ere achani ye'yecuabi yé'éna raiyeé.
Raijénna, yé'é bainrebare re'huani ba'iyé.

46 Bainbi Taita Riusure gare éfiama'isi'cua ba'iyé.
Yé'é se'ga bagué ba'irubi raisi'québi yé'é Taitare

éfasi'qué'é. 47 Ganreba cagué, mésacuare quéayé
yé'é. YEé'éni recoyo ro'tacua, ja'ancuabi yé'é na-
coni si'arén ba'ijén, huajéreba huajéjén ba'ija'cua'é.
48 YE'é yua bain aon ba'iguébi bacuani huajéreba
huajé glieseyé. 49 Mésacua ira bain ba'isi'cuabi
beo re'otore ba'ijén, mand aonre ainjén baé'é.
Ba'icuabi ja'an aonre ainsi'cuata'an, yurera junni
huesési'cua ba'iyé. >0 Yequé aonre cayé yé'é. Ja'an
aonre guename re'oto raose'e ba'iguéna, bainbi
aintoca, ju'ifie beoye ba'iyé. 51 Yé'€ yua ja'an aon
ba'iyé. Huajéreba huajé gieseyé yé'é. Bainbi ja'an
aonre aintoca, si'arén ba'ijén, huajéreba huajéjén
ba'ija'bé cagué, yé'é ganihuéte insini jo'cayé yé's,
yihuogué cabi Jesus.

52 Caguéna, judio €ja bainbi béinjén, sa'fiefia coca
senni achahué:

—¢Bagué ga'nihué mai aon aofie cagué, queaca
maina insiye poregué'ne? senni achahué.

53 Senni achajénna, Jesus yua se'e bacuani
quéabi:

—Ganreba mésacuani yihuogué quéayé yeé'é.
Yé'é yua Baingué'ru Raosi'qué ba'iguéna, yeé'é
ga'nihuéte ainjén ba'ijé'én. Yé'é ziere uncujén
ba'ijé'én. Janca yo'oma'itoca, mésacua recoyo
huajéye beoye ba'iyé. >4 Yé'é ga'nihué aifie,
y€'é zie uncuye, ja'anre yo'ocuabi si'arén ba'ijén,
huajéreba huajéjén baiyé.  Ba'ijénna, €én yija
carajei umugusena ti'anguéna, bacuare go'ya rai
gleseja'gué'é yé'é. 55 Yé'é ga'nihué yua bain aon-
reba re'huase'e ba'iji. Yé'é zie yua bain gonoreba
re'huase'e ba'iji. 56 Yé'é ga‘nihué aifie, yé'é zie
uncuye, ja'anre yo'ocuabi y€'é naconi te'e recoyo
ba'icua'ru bojojén ba'iyé. Yé'é'ga bacua naconi

te'e recoyo ba'igué'ru bojogué ba'iyé. 57 Ye'€ Taita
huajéreba huajéguébi yé'ére raosi'qué séani, yé'é'ga
glina'ru huajéreba huajéyé. Ja'nca ba'igué, yé'éna
aincuani huajéreba huajé glieseyé. 58 Riusu aon
guénamé re'otobi raose'e, ja'an aonre cayé yé'e.
Ira bain ba'isi'cua ainse'ere cama'ifié, ju'insi'cuare
S€ani. YE€'éna aincuabi si'arén ba'ijén, huajéreba
huajéjén ba'iyé, yihuogué quéabi.

59 Ja'nca coca yihuogué, judio bain fié'ca hué'e
Capernaum hué'e jobore ye'yogué baji'i Jesus.

Palabras de vida eterna

60 Ja'an cocare quéani achoguéna, baguére
concuabi achani, yequecuab1 gue ro'taye beoye
ba'ijénna, bacuabi ja'anre sa'fiefia cahué:

—TJa'an coca ro'taye ai jéjaji. Achaye porema'ifié,
cahué.

61 Cajénna, Jesusbi baguére concua cayete
masini, bacuani yihuogué cabi:

—¢Mésacua queaca ro'tajén, yé'é coca case'ere
béinjén achaye'ne? 62 Yé'¢ yua Baingué'ru
Raosi'qué ba'iguébi yé'é qué'ro raisiruna se'e
meéigué go'iguéna, ja'anre éfatoca, ¢ mésacua queaca
ro'tajén ba'ija'cuame? 63 Riusu Espiritu se'gabi
bainni huajé gueseji.  Recoyo beotoca, bain
ga'nihué se'gabi huajéye porema'iji. Yeé'é coca
mésacuani quéani achogué, bain recoyo huajé coca,
ja'anre quéani achogué, te'e ruifiereba ba'i coca'e,
cagué quéayé yé'é. 64Janca quéani achoguéna,
yequécua mésacua naconi ba'icuabi yé'éni recoyo
ro'tama'ifié, cabi Jesus.

Jests yua baguéni recoyo ro'tama‘icuare si'arén
masigué baji'i. Baguéni insini senjoja'guére'ga

masigué baji'i. Ja'nca masiguébi bagué yure
case'ere quéabi. 65 Quéani ja'nrébi, se'e coca cabi:

—Ja'nca ro'tama'icua ba'ijénna, yé'é coca
quéase'e: Yé'é Taitabi yé'é ba'lyete éfioma'itoca,
bainbi yé'éna ti'afie porema'ifie mésacuani quéahué
yé'é, cabi.

66 Ja'nca caguéna, baguéte conjén ba'icua ai jai
jubébi baguéni cofie jo'cani quéniéhué. Bagué na-
coni se'e saimaé'é. 67 Saima'ijénna, baguére con-
cua, si'a sara samucua ba'icuani senni achabi:

—¢Mésacua'ga y€'é€re jo'cani saiye ro'taye? senni
achabi.

68 Senni achaguéna, Simo6n Pedrobi sehuobi:

—Bafié.  Yequenabi sani, yequéni ye'yetoca,
bain huajé cocare ye'yoguebi beoji. Me'e se'gabi
ja'an cocare ye'yoguéna, yequenab1 ye'yeni si'arén
ba'ijén, hua]ereba huajéjén ba'ijja’cua'é. 69 Ja'nca
séani, Mé&'éni si'a recoyo ro'tahué yéquéna. Me'é
yua mai Ta'yejeiyereba E)ague Riusu Zin, ba Cristo
ba'iguéna, yéquénabi mé'é ba'iyete ye'yeni masi-
hué, sehuogué cabi.

70 Caguéna, Jesusbi bacuani quéabi:

—Meésacua si'a sara samucuare cuencueni yé'ére
conjén ba'icuare re’huahué. Ja'ncare’huaguéta'an,
mésacua jubé ba'igué, te'egué yua huati baingué
ba'iji, quéabi.

71Judas Iscariote, SimOén mamaqué, ja'anguéte
quéabi Jesus. Baguéte conjén ba'icua, si'a sara
samu ba'icua, bacua naconi cuencuesi'quéta'an,
Jesusre insini senjoja'guéta'an ba'iji.

7

Los hermanos de Jesus no creian en él

1Ja'nca ba'iguéna, Jesus yua Galilea yija se'gare
baji'i. Judio éja bainbi baguéte huani senjofie
yéjénna, Judea yijana saimaji'i. 2 Saima'iguéna,
janrébi judio bain aon téase'ere bojojén, fiesta
yo'oye baé'é. 3Ja'nca ba'ijénna, bagué yo'jecuabi
baguéni coca yihuo bi'rahué:

—En)o onbi sani, Judeana sa1]e én. Sani, mé'é
ta'yejeiye yo'oni €fioguéna, me'ére concua baru
ba'icuabi éfafie poreyé. 4 Mé'é yua E€njo'onre
ba'igué, mé'é yo'ore ro yahuera'ré yo'ogué ba'iyé.
Ta'yejeiye yo'oni €fiocuabi janca yo'oma'ifié.
Si'a bainbi éfiani masija’bé cajén, bain jubéan
ba'iruanna sani, bacua yo'o yo'oni éfiofié. Ja'nca
Séani, mé'é'ga MeE'é ta'yejeiye yo'oyete si'a bainni
éfojaijé'én, yihuojén cahué.

5 Ja'nca cajén, bacua'ga baguéni recoyo
ro'tamajén baé'é. 6 Ba'ijénna, Jesusbi bacuani
sehuogué cabi:

—Yeé'é fiesta sairén yuta ti'anma'iji. Meésacua
fiestana saiye y€jén, mésacua y€sirén saiye poreye.
7 Bainbi mésacuani je'o baye beoye ba'iyé. Yé'éca
bain gu'a juchare masi guesegue S€ani, yé'éni je'o
bajén ba'iyé. 8 Mésacua se'ga yua fiestana sani
ba'ijé'én. Yé'éca bafié. Yé'é fiesta sairén yuta
ti'anma'iji, cabi Jesus.

9Ja'nca cagué, yua Galilea yijana béani baji'i.

Jesus en la fiesta de Enramadas

10 Ba'iguéna, bagué yo'jecuabi fiestana saé'é.
Satena, Jesus'ga yahueraré saji' Bainni

éfoma'igué saji'i. 11 Sani ti'anguéna, judio &ja
bainbi baguéni cu'eni ganojén, sa'fiefia senni
achajén baé'é:

—¢Jarote ba'igué'ne bagué? senni achahué.

12 Bain hua'na'ga bagué ba'iyete sa'fiefia coca
cajén baé'é. Yequécuabi: “Re'o baingué'bi” cajénna,
yequécuabi: “Banji. Bainni ro coquegué yihuo'te”
cajén baé'é.

13Yahue caye se'ga baé'é. Judio éja bainni huaji
yéhué.

14 Fiesta yo'Ojénna, jobo ba'i umugusefia
ba'iguéna, Jesusbi Riusu hué'ena cacani, bainni
ye'yo bi'rabi. 15 Ye'yo bi'raguéna, judio bainbi
achajén réinjén, sa'fiefia coca cahué:

—Aigué yua uti ye'yema'isi'quéta'an, ¢queaca
bagué masiyera masigué'ne? senni achahué.

16 Senni achajénna, bacuani sehuobi Jesus:

—Yé'é masiye se'gare ye'yoma'iiié yé'é. Yeé'é
Taitabi yé'€re raoguéna, bagué masiye se'gare
ye'yogué ba'i 1ye yé'é. 17Ye'é Taita yéye'ru yo'oye
ro'tacuabiyé'é ye'yoyete achani ma31ye Yé'é Taita
coca ba'itoca, masiyé. Yeé'é coca se'ga ba'itoca,
masiyé bacua. 18 Yequécuabi ro bacua coca se'gare
quéani achotoca, ro bacua ta'yejeiye ba'iyete yéyé.
Yé'éca bafié. Yé'é Taitabi yé'ére raoguéna, bagué
ta'yejeiye ba'iye se'gare yéyé yé'é. Ja'nca yéguébi
te'e ruifie ye'yogué ba'iyé. Yé'é Taitabi coqueye
beoye ba'iji.

19 Moisesbi Riusu ira coca guansese'ere toyani,
mésacuana jo'cagué ba'nji. Ja'anre mésacua masiyeé.
Masicuata'an, ba coca guanseni jo'case'ere yo'oye
ro gu'a gueyé meésacua. Janca yo'oye guecuabi



SAN JUAN 7:20 xl SAN JUAN 7:26

iqueaca ro'tajén, yé'éni huani senjorfie ro'tayene?
cabi Jesus.

20 Caguéna, bainbi sehuohué:

—Bafné. Meé'éni huani senjofie ro'tama'icua'é
yéquéna. Gu'a huati bagué séani, gliebe nesi'qué'ru
cagué cayé meé'é, sehuohué.

21Sehuojénna, Jesus cabi:

—Yo'o yo'oma'i umuguse ba'iguéna, yé'ébi
ta'yejeiye yo'o, te'e yo'o se'gare yo'oni éfioguéna,
mésacua Si'acuabi éfajén rén'é. 22 Moisés yua
bain go nefio ganihué téyoye, ja'anre ye'yoni
jo'’cagué bamji, Moisesbi ye'yoni jo'caguéta'an,
bagué ira bain ba'isi'cua, bacuabi ru'ru bacua
zin huamani go nefio ganihuéte téyojén ba'nhué.
Ja'nca ye'yoni jo'caguéna, yurefiabi mésacuabi yo'o
yo'oma'i umuguse ba'iguéta'an, zin hua'guéni go
nefio ganire téyoyé. 23 Moisés coca guanseni
jo'case'ere'ru guina'ru yo'ofiu cajén, bagué go nefio
ga'nire téyoy€é. Janca ba'iyeta'an, yo'o yo'oma'i
umuguse ba'iguéna, yé'é yua bain raure huachoye
ro'tagué, si'a ga'nihué huajé ganihuéte mame
re’huaguéna, ¢mésacua queaca ro'tajén yé'éni
béifie'ne? 24 Mésacuabi bain gu'aye yo'ose'ere caye
ro'tatoca, ru'ru bacua gu'aye yo'ose'ere te'e ruifie
masini, te'e ruifie cuencueni gu'aye cajé'én. Bain
yo'ose'ere ro besa €fiani, gu'aye yo'ose'e'é catoca,
ro gu'aye cayé mésacua, cabi Jesus.

Jesus habla de su origen
25 Ja'nca caguéna, yequécua Jerusalén ba'icuabi
sa'fefa ca bi'rahué:
—¢Judio éja bain yua aiguéni huani senjofie
ro'taye? 26Ja'nca ro'tacuata'an, si'a bain naconi

ba'igué, bacuani caraye beoye ye'yogué baiji.
Ba'iguéna, judio &ja bainbi énsema'ifié. ; Yequéré &ja
bainbi bagué Cristo ba'iyete masima'ifie? ¢Riusu
Raosi'qué'bi cama'ifie? 27 Ja'nca ba'iyeta'an, bagué
qué'ro raisirute masiyé mai. Ba Cristo Raosi'québi
maini éfioguéna, bagué qué'ro raisirute masiye
porema'ifié mai, sa'fiefia cahué.

28 Cajénna, Jesusbi Riusu hué'ere ba'igué, bainre
ye'yogué, si'a jéja flaca quéani achobi:

—¢Y@'é ba'iye, yé'é qué'ro raisirute ja'anre
masiye ro'taye mésacua? Yé'€ se'gabi ro ro'tagué
raimaé'é. Yequé, te'e ruifie ba'iguébi yé'ére raobi.
Ja'anguéni hueséyé mésacua. 29 Yé'é'ga baguére
masiyé, bagué naconi te'e ba'igué séani. Baguébi
yé'ére raoguéna, yé'é raisi'qué'é, quéani achobi.

30 Quéani achoguéna, baguéni preso zean
gaye baé'é. Ba'icuata’an, baguéte zeanjai
umuguse ti'anma'ifie s€ani, baguéte zeanmaé'é.
31 Yequécuaca ai jai jubébi baguéni si'a recoyo
ro'tani, sa'fniefia cahueé:

—Bagué se'gabi ba Cristo, ba Riusu
Raosi'quéreba ba'iji. = Bagué ta'yejeiye yo'oni
éfiose'ere ro'tato, qué'ré ta'yejeiye yo'oni éfioguéte
cu'eto, yequébi beoji, sa'fiefia cahué.

Los fariseos intentan arrestar a Jesus

32 Ja'nca sa'fiefia cajénna, fariseo bainbi
achani, pairi €jacua naconi fé'cani, Jesusre preso
zeanjaijé'én, soldado &jacuani guanseni saomate.
33 Saojénna, Jesusna ti'anjénna, Jesusbi bacuani
quéabi:

—Meésacua naconi yuta réfio fiésebé se'ga ba'iyé.
Ba'ini, ja'nrébi, yé'ére raosi'quéna go'ijja'gué'é.

34 Go'iguéna, meésacuabi yé'ére cu'eja'cua'é.
Cu'eja’cuata’an, yé'ére tinjafie porema'ija‘cua'é.
Yé'é qué'ro ba'ijjaruna ti'afie porema'ija‘cua’é
mésacua, quéabi.

35 Quéaguéna, judio éja bainbi sa'fiefia ca
birahué:

—¢Jarona salye ro'tagué'ne bague? Baguéni
tinjafle porema'ifie cague, /gue que'rore cagué'ne?
Yequéré mai te'e jubé bain saoni senjosiruan,
ja'anruan griego bain ba'iruanna sani, ba griego
bainniye'yoye ro'tagué cama'igué bagué. 36 Bagué
coca case'ere achama'ifié mai. “Meésacuabi yé'ére
cu'ecuata’an, yé'ére tinjafie porema‘ija‘’cua'é.
Yé'é qué'rona go'iguéna, meé'é sacuabi ti'afie
porema'ija'cua'é” caguéna, maibi achama'ifig,
cahué.

Rios de agua viva

37 Ja'nrébi, fiesta umugusefia si'a bi'raguéna,
qué'ré ta' ye]el umuguse ba'iguéna, Jesusbi nécani,
bainni si'a jéja quéani achogué cabi:

—Meésacua yua huajé oco €aye ba'itoca,
yé'éna rani, yé'éna coni uncuye'ru yé'é ba'iyete
ye'yejé'én. 38 Yé'éni recoyo ro'tatoca, Riusu
coca toyani jo'case'e'ru ba'lye mésacuare giiina'ru
mame re'huaja'gué'é yé'é. Meésacua recofioa ai
bojo huanofie'ru ba'iguéna, bain huajé oco yua
carajeiye beoye ba'iye'ru mésacuare re’huaja'gué'é
yé'é. Re'’huaguéna, mésacuabi ai jai jubé bainni
huajé gueseyete éfoja'cua'é, yé'éni si'a recoyo
ro'tajén ba'itoca, quéani achobi Jesus.

39 Ja'nca quéani achogué, Riusu Espiritu
huanofiete cabi.  Baguéni recoyo ro'tacuani

Espiritu gaje meni ba'ja'ye, ]a anre quéabi. Jesus
yuta junni tonni go'ya raima'igué séani, Espiritu
gaje meni, bagué bainni baja'ye carabi.

Division entre la gente

40Ja'nca quéani achoguéna, bainbi bagué cocare
achani, yequécuabi cahué:

—Riusu coca quéani achocaigué, Moisés
quéasi'qué, ja'angué ba'iji bagué. Riusubi bagué
raija'yete zoe quéaguéna, yua maina ti'anni ba'iji
bagué, cahué.

41 Cajénna, yequécuabi:

—Riusu Raosi'quéreba, ba Cristo hue'egué ba'iji,
cahué.

Cajénna, yequécuabi sehuohué:

—Banji. Ba Cristo hue'eguébi Galilea yijabi
raima'igué ba'iji. 42 Riusu coca toyani jo'case'ere
éfato, ba Cristo yua ira é&jagué ba'isi'qué David
baingué, Belén hué'e jobo baingué, ja'an ba'ij,
David hué'e jobo séani. Ja'anre quéaji Riusu coca,
cahué.

43 Ja'nca cacua séani, Jesus ba'iyete ro'tato,
bainbite'ero'tamaé'é. 44 Yequécuabi baguéni preso
zeafie yécuata'an, baguéni zeanmaé'é.

Las autoridades no creian en Jestis

45 Ja'nrébi, soldado éjacuabi baguéni preso zean-
majén, pairi €jacua, fariseo bain, ja'ancuana go€'e.
Go'ijénna, bacuabi béinjén, coca senni achahué:

—¢Mésacua guere yo'ojén, baguéte zeanni ra-
mate'ne? senni achahueé.

46 Senni achajénna, soldado éjacuabi sehuohué:

—Bagué ta'yejeiye ye'yose'ere quéani achoto,
yequécua coca ye'yocuabil ja'ncararu masiye
ye'yoye beocua ba'iyé, sehuohué.

47 Sehuojénna, fariseo bainbi béinjén cahué:

—Meésacua'ga ro coque glesehué. 48 Eja bain,
fariseo bain, ja'ancuare cu'etoca, baguéni recoyo
ro'tacua gare beoyé. 49 Bain jubéca Riusu coca
huesécuabi yua bagué cocare achajénna, Riusu
bénni senjosi'cua ba'ijja'cua se'ga ba'iyé, béinjén
cahué.

50 Cajénna, Nicodemo hue'egué, bacua jubé
ba'igué, Jesusni ja'anré famibi éfiagué saisi'qué,
bagué yua bacuani cabi:

>1—Riusu coca maina jo'case'ere éfato, baingué
gu aye yo ose'ere case'e bani'ga, Baguéni te'e jéana
simsema'ijé'én caji. Ru'ru, bagué coca sehuoni
quéayete te'e ruifie achani masiye bayé caji, cabi
bagué.

52 Caguéna, fariseo bainbi sehuohué:

—MEé'é'ga ro Galilea baingué'ru hueségué cayé.
Riusu coca toyani jo'case'ere éfani masijé'én.
Riusu bain raoja'cua yua Galilea yijabi raicua
beoyé caji. Ja'anre éfiani masijé'én, sehuohué.

La mujer aduiltera
53 Ja'nca cajénna, ja'nrébi, si'acuabi bacua
hué'ena go'imate.

8

1 Go'ijénna, Jesusbi Olivo casi cubéna sani
méji'i. 2 Méni, ja'nrébi fataguéna, Riusu hué'ena
goji'l. Goni, si'a bainbi baguéna raijénna, bagué
yua beéani, bacuani coca ye'yogué yihuobi.

3 Yihuoguéna, ja'nrébi, Riusu ira coca ye'yocua,
fariseo bain bacuabi romigote rani bacua jobona
néconi, Jesusni éfiohué. Gu'a romigo yequéni
yahue bago ba'igoni, zeanni rahué. 4Ja'nca rani,
Jesusni quéahué:

—FEjagué, éncobi yequé naconi yahue ba'igo,
gu'aye yo'ogo ba'igona, bagote preso zeanni
rahué. > Moisés coca toyani jo'case'ere éfato,
Naca guansegué bamji: Janca gu'aye yo'otoca,
gatabi inni huani senjojé'én, guansegué ba'nji.
Ja'nca guansegué ba'iguéna, ;mé'é'ga guere bagote
cagué'ne? senni achahué.

6 Bagué sehuoyete masifiu cajén, ja'nca Jesusni
senni achahué. Gu'aye sehuotoca, baguéni preso
zeaflu cajén, janca baguéni senni achahué. Senni
achajénna, Jesus yua réanni, bagué méofiobi yijana
coca toyabi. 7 Toyaguéna, bacuabi yua qué'ré
se'e ja'an cocare baguéni senni jéhuahué. Senni
jéhuajénna, bagué yua nécani, bacuani cabi:

—Meésacua jubé ba'igué, gu'a jucha yo'oye beoye
ba'igué ba'itoca, ja'anguébi bagoni gata ru'ru sen-
joja'gué. Ja'nrébi, yequécuabi gata senjorfie poreye,
cabi.

8 Cani ja'nrébi, se'e réanni, yijana toyabi.
9 Toyaguéna, bacuabi bagué cocare achani, gu'a
recoyo huanofie'ru baé'é. Janca ba'icuabi, te'ena,
te'ena qué'fieni saé'é. Qué'ré iracuabi ru'ru saé'é.
Saijénna, Jesusbi nécani éfiato, ba romigo se'gabi
te'e hua'go nécago baco'é. 10 Ba'igona, yequécuabi
qué'fiesi'cua ba'ijénna, Jesusbi bagoni éfani bagoni
senni achabi:

—¢Mé'ére gu'aye cacua jarona satene? ¢Meé'éni
bénni senjoja'cua beoye? senni achabi.

11 Senni achaguéna, sehuogo:

—Beoyé, Ejagué, sehuogo.

Sehuogona, Jesus cabi:

—Yé'é'ga mé'éni si'mseye beoye ba'iyé. Se'e
gu'aye yo'oma'igo saijé'én, cabi.

Jestus, la luz del mundo

12Ta'anrébi, jé'te, Jesus yua bain fiécasi'cuani se'e
coca quéani achobi:

—Yé'é yua si'a bain recofioa miagué, yé'é cocare
ye'yogué masi guesey€. Ja'nca masi glleseguéna,
yé'éni recoyo ro'tacuabi yé'é ba'iyete te'e ruifie
ye'yeni, mia re'oto fiatani saoye ba'iruna ganijén
ba'iyé. Gu'aye yo'oye gare jo'cajén, zijei re'otona
gare se'e ganifie beoye ba'lyé, quéani achogué cabi.

13 Caguéna, fariseo bainbi cahué:

—Ro mé'é ba'iye se'gare quéani achoyé me'e.
Ja'nca séani, te'e ruifie quéama'igué, ro coquegueé
ba'iyé mé'é, cahué.

14 Cajénna, sehuobi:

—Barné. Te'e ruifie queaye yeé'é. Yé'é baiyete
queam achogueta an, te'e ruifie caye se'ga ba'iyé
yé'é. YE'é qué'ro raise'ere masiyé. Baruna
go'iye'ga masiyé yé'e. Mésacuaca ja'anre
huesécua'é. 15 Mésacua yua ro bain ro'taye'ru
ro'tajén, bainre gu'aye cajén ba'iyé. Yé'éca bainre
janca cama'ifié. 16 Bain ba'iyete masini cagué,
te'e ruifie se'ga cayeé yé'é. Yé'é se'gabi bain ba'iyete
masini cama'ifié. Yé'é Taitabi yé'ére raogué, ja'an
masini cayete yé'éni €foji. 17 Mésacua ira coca
toyani jo'case'ere éfiato, fiaca caji: Samucuabi te'e
quéatoca, te'e ruifie quéayé bacua, caji. 18 Ja'nca
caguéna, yé'é ba'iyete quéacua yua samucua

ba'iyé. Yé'ébi yé'é ba'iyete quéani achoyé. Yé'é
Taita yé'ére raosi'qué, bagué'ga yé'é ba'lyete
quéani achoji. Ja'nca séani, te'e ruifie quéase'e
ba'iji, sehuogué cabi.

19 Caguéna, bacuabi baguéni senni achahué:

—¢Mé'é Taita jarote ba'igué'ne? senni achahué.

Senni achajénna, sehuobi:

—Mésacua yua yé'ére huesécua'é. Yé'é Taitare'ga
huesécua'é.  Yé'ére masinica, yé'é Taitare'ga
masijén ba'ire'ahué, sehuobi.

20 Ja'an sehuogué, Riusu hué'e curi gajongu
ba'irute ba'igué, bainni ye'yogué bajii. Ja'nca
ye'yoguéna, baguéni preso zeafie beoye baé'g,
baguéte zeanjairén yuta ti'anma'ise’e séani.

“A donde yo voy, ustedes no pueden ir”
21Ja'nrébi, Jesus yua se'e bacuani quéabi:
—Enjo'onbi gare saiyé yé'é. Saiguéna, mésacuabi

yé'ére cu'eni, yé'ére tinjama'ija'‘cua’é. Ro gu'a
jucha ténoma'isi'cuabi junni hueséye se'ga ba'iyé.
Yé'é go'ijjaruna go'iguéna, mésacuabi be'teni saiye
porema'ifié, quéabi.

22 Quéaguéna, judio bainbi sa'fiefia cahué:

—TJa'ansi'quére huani huesé éaye caji. Ja'nca
S€ani, bagué go'ija'runa saiye porema'ifié mai caji,
jayaye'ru cahué bacua.

23 Cajénna, bacuani quéabi:

—Meésacuabi ro bain ro'taye'ru ro ro'tajén ba'iyé.
Yé'éca Riusu ro'taye'ru ro'tagué ba'iyé. Mésacuabi
én re'oto ba'icua se'ga ba'iyé.  Yé'éca bane.
24 Mésacua ro gu'a jucha ténoma'isi'cuabi junni
hueséye se'ga ba'lyé, quéani achohué yé'é. Yé'g,
Riusu Raosi'quéreba ba'igué, ja'an ba'iyete recoyo

ro'tama'itoca, jamnca junni hueséyé mésacua,
quéabi.

25 Quéaguéna, bacuabi baguéni senni achahué:

—¢Gueguégué'ne mé'é? senni achahué.

Senni achajénna, sehuobi:

—Yua yé'é ba'iyete mésacuani ai quéani jehuahué
yé'é. 26 Mésacua ba'ijén yo'ose'ere quéagué, mésacua
gu'a jucha yo'ojén ba'ise'ere masijé'én cagué,
ja'anre caye ai ba'iye caraji yé'ére. Yé'é raosi'qué
yua te'e ruifie ba'iguébi yé'éni te'e ruifie quéaguéna,
yé'ébi si'ayete bainni quéani achogué ba'iyé yé's,
cagué sehuobi.

27 Taita Riusure cabi Jesus. Ja'nca caguéna,
bacuabi ro huesé éaye achahué. 28 Ja'nca
hueséjénna, bacuani quéabi:

—Me@ésacuabi yé'é, Baingué'ru Raosi'quéreba
ba'iguéte éména reoni senjoja'‘cua'€.  Senjoni,
ja'nrébi, yé'é ba'iyete te'e ruifie masija'cua'é. Yé'é
case'e'ru ba'iye masija'cua'é. Yé'é se'gabi ro yé'é
cocare quéani achoye beoye ba'igué, yé'é Taita
ye'yoni éfiose'e se'gare (quéani achoyé. Ja'anre
éfani masija'cua'é mésacua. 29 Yé'é Taitabi yé'ére
raogué, yua yé'é naconi te'e ba'iji. Yé'ére te'e
hua'guére jo'’cama'iji. ]o'cama'iguéna yé'ébi bagué
yéyete jo'caye beoye yo'oguéna, yé'éni bojoji bague,
cagué queéabi Jesus.

30 Ja'nca quéaguéna, ai jai jubé bainbi achani,
baguéni si'a recoyo ro'tahué.

Los hijos de Dios y los esclavos del pecado

31Ja'nca recoyo ro'tajénna, Jesusbi bacua, judio
bain ba'icuani yihuogué cabi:

—Yé'é cocarebare achani, jo'caye beoye si'a
recoyo ro'tajén ba'itoca, yé'é bainreba ruifé
meésacua. 32 Ja'nca ruinjén, si'ayete te'e ruifie
masiyereba masiyé. Ja'nca masijén, mésacua yua
gu'a juchana zemoni basi'cua ba'ijénna, mésacuani
etoyé yé'é, cabi.

33 Caguéna, bacuabi sehuohué:

—Yéquéna yua ira taita ba'isi'qué Abraham,
bagué mamacua séani, yequécuabi yéquénani ze-
momaé'é. ;Mé'é guere ro'tagué, yéquénare etoyete
cagué'ne? sehuohué.

34Sehuojénna, Jesus cabi:

—Mésacuani ganreba quéayé yé'é. Gu'a jucha
yo'ocuabi yua gu'a juchana zemosi'cua'ru ba'iyé.
35 Gu'a jucha zemosi'cuabi si'arén ba'ima'ifié.
Riusu bainreba se'gabi si'arén ba'iyé. 36 Yé'é
yua Riusu Zin séani, mésacua zemosi'cuare etoye
poreyé. Janca etotoca, gare se'e zemosi'cua
ruifie beoye ba'iyé. 37 Mésacua yua Abraham ma-
macua ba'iyete masiyé yé'é. Ja'nca ba'icuata'an,
yé'é cocarebare achaye gu'a giecua Séani, yé'éni
huani senjofie yéyé meésacua. 38 Yé'é Taita na-
coni ba'igué, bagué énofiete quéani achogué ba'iyé
yé'é. Meésacua taita zupai huatibi guanseguéna,
mésacuabi achajén yo'ojén ba'iyé, cabi.

39 Caguéna, baguéni sehuohué:

—Abraham yua yéquéna taita ba'iji. Yéquéna yua
Israel bain séani, re'o bain ba'iyé, cahué.

Cajénna, Jesus cabi:

—Meésacua yua Abraham mamacuareba
ba'itoca, Abraham yo'ogué ba'ise'eTu giina'ru
yo0'0jén ba'ire'ahué. 40 Yureca yé'éni huani senjo



SAN JUAN 8:41 1 SAN JUAN 8:47

8aye ba'lji mésacuare. Y&'ébi Riusu te'e ruifie ba'l
cocarebare achani, mésacuani guina'ru quéani
achoguéna, yé'éni huani senjofie yéyé. jiJa'nca
yo'oma'igué baji'i Abraham! 41 Ro mésacua taita
yo'oye'ru yo'ojén ba'iy€, cabi.

Caguéna, bacua yua baguéni béinjén cahué:

—Yéquéna yua huacha zinma'icua'é. Riusu
se'gabi yéquéna Taita ba'iji, cahué.

42 Cajénna, Jesus cabi:

—Riusubi mésacua Taita banica, yé'éni ai yéjén
ba'ire'ahué meésacua. Yé'é yua Riusu ba'irute
ba'iguébi raé'é. Yeé'é se'gabi raiye ro'tamaé'é.
Baguébi yé'ére raoguéna, raisi'qué'é yé'e.
43 ;Mésacua queaca ro'tajén, yé€'é coca quéayete
achama'ifie'ne? Y&'ébi coca quéani achoguéna,
meésacuabi achaye gu'a glején ba'iyé. 4% Mésacua
taita yua zupai huati se'ga ba'iji. Ja'nca séani,
zupai yéye se'gare yo'oye ro'tajén ba'iyé mésacua.
Ru'rureba ba'isirénbi bainni huani senjofie
yo'ogué ba'ijji. Te'e ruifie ba'i cocare achaye
beoye ba'iji, te'e ruifie ba'iyete ro'tama’igué
Séani. Bagué ro tayete cato, coqueye se'ga ba'iji.
Coque huati séani, si'acuani coque guesep bagué.
45 Yureca, yé'ébi mésacuani te'e ruifie quéaguéna,
yé'éni achaye gu'a giieyé meésacua. 46 Mésacua jubé
ba'icua, ¢gueguébi yé'é juchare éfiofie poregué'ne?
Beoji. Meésacuani te'e ruifiete quéaguéna, ¢queaca
ro'tajén, yé'é cocare ro'tama'ifie'ne? 47 Riusu
bainbi Riusu naconi te'e ba'ijén, bagué cocarebare
achayé. Mésacua yua Riusu bain beocua séani,
bagué cocarebare achaye gu'a giiején ba'iyé, cabi.

Cristo existe desde antes de Abraham

48 Caguéna, judio bainbi sehuohué:

—Yua mé'é ba'iyete masini, te'e ruifie quéayé
yéquéna. Ro gu'a baingué, Samaria yija bain-
gué'é mé'é. Gu'a huatire'osi'qué'é meé'é, sehuojén
cahué.

49 Cajénna, Jesus cabi:

—Barfié. Huati re'oma'isi'qué'é yé'é. Yeé'ébi ye é
Taitani te'e ruifie enaguEna mésacua yua yé'éni
te'e ruifie éfiamajén, yé'éni gu'aye cayé. 50 Ja'nca
ba'icuata’'an, bain te'e ruifie €hafiete cu'ema'ifé
yé'é. Bain recoyo ro'tayete masigué, ja'anguébi
Taita Riusu séani, yé'ére te'e ruifie éfafiete cu'eji.
Ja'anguébi bain juchare masini éfioji. 51 Mésacuani
ganreba quéayé yé'é. YeE'é cocarebare achani
yo'ocua, ja'ancuabi gare junni hueséye beoye
ba'iyé, cabi.

52 Caguéna, judio bainbi sehuohué:

—Yua mé'é gu'a huati re'osi'qué ba'iyete te'e
ruifie masiyé yéquéna. Abraham yua junni
huesési'qué ba'iji.  Riusu ira bain raosi'cua
si'acuabi junni huesési'cua ba'iyé. Ja'nca ba'icua
S€éani, mé'é coca achani yo'ocuabi gare junni
hueséye beoye ba'iyé cagué, ro huacha ro'tagué
cayé mé'é. 53 Yéquéna taita Abraham ba'iye'ru
qué'ré ta'yejeiye &jagué ba'iye catoca, ro coqueyé
mé'é. Bagué yua ju'insi'qué ba'iji. Riusu ira
bain raosi'cua'ga ju'insi'cua ba'iyé. Mé'é ba'iyete
cagué, ¢queacara ro'tagué quéagué'ne? jayaye'ru
senni achahué.

54 Senni achajénna, Jesus sehuobi:

—YEé'é se'gabi yé'é ta'yejeiye ba'lyete éfotoca,
ta'yejeiye beoye ba'ire'ahué yé'é. Yé'é Taita
se'gabi yé'é ta'yejeiyete éfiogué ba'iji. Mésacuaca

baguéte cajén, yéquéna Riusu ba'iji quéayé.
55 Ja'nca queéacuata'an, meésacua yua baguéni
huesécua'é. Yé'éca baguéni masiy€é. Yé'ébi baguéni
hueséye catoca, mésacua ro coqueye'ru, coquegué
ba'ire'ahué yé'é. Yé'ébi baguéni masigué, bagué
cocarebare achani yo'ogué ba'iyé yé'é. 56 Mésacua
taita Abrahambi yé'é rajja'yete masini, yé'éni ai
bojoreba bojogué baji'i, sehuobi Jesus.

57 Sehuoguéna, judio bainbi cahué:

—MEé'€ yuta cincuenta técahuéan beoyé. ;Queaca
Abrahamni éfafie poregué'ne me'e? senni
achahué.

58 Senni achajénna, Jesusbi sehuobi:

—Mésacuani ganreba quéagué'é yé'é. Abraham
ba'ise'e'ru qué'ré ru'ru ba'iyé yé'é, sehuogué cabi.

59 Caguéna, bacuabi yua gatare chiani, baguéni
senjoni huai éaye yo'ohué. Yo'0jénna, Jesusbi ga-
tini, Riusu hué'ebi etani, bain jubéna huesoni saji'i.

9

Jests da la vista a un hombre que nacio ciego

1Ja'nca sani, ja'nrébi, flaco éfama'iguéni €fiabi
Jesus.  Bagué zinrénna faco beora’béré té'ya
raisi'qué baji'i. 2Ja'nca ba'iguéna, Jesusre conjén
ba'icuabi Jesusni senni achahué:

—FEjagué, ¢bagué gue jucha ro'ire fiaco éfiama'igué
té'ya raisi'qué ba'igué'ne? ;Bagué jucha ro'ire
0 bagué pé'cagué sanhué jucha ro'ire faco
beogué'ne? senni achahué.

3 Senni achajénna, Jesus sehuobi:

—Banbi. Bagué jucha, bagué pé'cagué sanhué
jucha, ja'an ro'ire beobi. Riusu ta'yejeiye yo'oni

éfiofle, ja'anna faco éfama'igué ba'iji bagué.
4 Umuguse carajeiye téca bainbi bacua yo'o
yo'oye poreye Nami ti' anguena yo'o yo'oye gare
porema iné. Ye'é Taitabi ye €re raogueéna, bague
yo'o guansese'e yurefia yo'oye bayé mai. Yé'é yo'o
yo'oye poreye ba'irénbi carajeiguéna yé'é Taita
yo'o guansese'ere yo'oye porema'iié. s ]a'anrén
carajeiye téca, yé'é yua umuguse fatani saoye'ru
bain recofioa miafie éfiogué'é, sehuogue cabi.

6 Cani janrébi, gore raoni, yijana tonni,
ya ora'béréte re’huani, faco éfiama'iguéna sani,
ja'an ya'obi bagué facona sé'québi. 7 S€'quéni
ja'nrébi, baguéni guansegué cabi:

—MEé'é yua Siloé casiru, ba oco goje ba'iruna
sani, mé'é facore Zoajé'én, cani saobi. Bain cocabi
cato, Oco Raose'e hue'eji.

Ja'nca cani saoguéna, faco éflama'iguébi sani,
Nacore zoani, fiaco éfiaguébi raji'i.

8 Raiguéna, baru bain baguéni ja'anré ma-
sicuabi yua baguéni éfani, sa'fiefia coca senhué.
Yequécuabi:

—¢Aigué yua curi sengué Nu'igué
ba'isi'quéma'igué? senni achahué.

9Yequécuabi:

—Bagué'bi, sehuohué.

Yequécuaca:

—Banji. Tinguéta'an, baguéra'ru éfoji, sehuo-
hué.

Sehuojénna, baguéca:

—Bagué'é yé'é, sehuobi.

10 Quéaguéna, bacuabi baguéni senni achahué:

—Ja'nca ba'itoca, ¢queaca mé'é faco Sétani
éfagué'ne? senni achahué.

11 Senni achajénna, sehuobi:

—Ba baingué Jesus hue'eguébi ya'obi re'huani,
yé'é flacona S€'queni, yé'éni coca guansebi: “Siloena
sani, flaco zoajé'én” cagué saobi. Ja'nca cani
saoguéna, yé'ébi sani, flaco zoani, Naco Sétani
éfnahué, sehuogué quéabi.

12 Quéaguéna, bacuabi senni achahué:

—¢Ja'an baingué jarona saqué'ne? senni
achahueé.

Senni achajénna:

—Hueséyé, sehuobi.

Los fariseos interrogan al ciego que fue sanado

13 Sehuoguéna, bacuabi baguéte sani, fariseo
bainni néconi éfiohué. 14 Ja'an umuguse, Jesusbi
ya'o sé'queni fiaco éflama'iguéte huachoguéna, judio
bain yo'o yo'oma'i umuguse baji'i. 15 Ja'nca
ba'iguéna, fariseo bainbi fiaco sétasi'quéni bagué
Naco éfase'ere senni achahué. Senni achajénna,
bagué sehuobi:

—Bague yua ya'obi re’huani, yé € Tfacona
sé'queguéna, zoajani faco éfahué yé'é, sehuogué
quéabi.

16 Quéaguéna, fariseo jubé ba'icua yequécuabi
cahué:

—Ba baingué Jesus hue'egué bagué ba'iyete
cato, Riusubi baguete raomajil. Yo'o yo'oma’i
umuguseb1 yo'o yo 'ogu€, mai ira coca guanseni
jo'case'e'ru tin yo'oji bagué, béinjén cahué.

Cajénna, yequécuabi sehuohué:

—Banji. Gu'a baingué beoji. Gu'a baingué
ba'itoca, bagué ta'yejeiye yo'oni éfofie
porema'ire'abi, sehuohué.

Sa'fiefia béifie cajén sehuojén baé'é. 17 Ja'nca
cajén, Maco beosi'quéni se'e senni achahué:

—Mé'é'ga bagué ba'iyete ro'tagué, ;guere
cagué'ne? senni achahué.

Senni achajénna:

—Riusubi bagué coca quéacaiguéte re’huani
baguéte raobi, sehuobi.

18 Ja'nca ba'iguéna, judio bainbi ba faco
Sétasi'quéni €fani, bagué faco €fama'ise'e, bagué
fiaco huachose'e, ja'anre ro'taye giiehué. Ja'nca
ro'taye guecuabi bagué pé'cagué sanhuéni choé'é.
19 Choni, bacuani senni achahué:

—¢Enqué yua mésacua zin'gué? ;Bagué té'ya
raisirénbi fiaco beogué baqué? Ja'nca ba'itoca,
iqueaca yo'ogué faco €hagué ba'igué'ne? senni
achahué.

20 Senni achajénna, pé'cagué sanhuébi sehuohué:

—Yéquéna zin hua'gué'bi ba'ijji. Bagué té'ya
raisirénbi faco éfiama'igué'bi baji'i. Ja'anre masiyé
yéquéna. 21 Ja'nca masicuata'an, bagué fiaco
yure éfiagué ba'iyete hueséyé. Baguéni fiaco hua-
chosi'quére'ga hueséyé yéquéna. YEquéna zinni
senni achajé'én. Ira hua'gué séani, bagué se'gabi
sehuoye masiji, seshuohué.

22 Judio €ja bainni huaji yécua séani, ja'nca
bacuani sehuohué. Judio &ja bain yua én cocare
te'e cajén baé'é: Jesus yua Riusu Raosi'quéreba
ba'iyete quéacua, ja'anre quéacua ba'itoca,
bacuare mai ba'i jubébi quéfioni senjofiu cajén
baé'é. 23 Ja'nca séani, bagué pé'cagué sanhuébi,
“Yéquéna zinni senni achajé'én, ira hua'gué séani”
sehuohué.

24 Sehuojénna, ja'nrébi, judio éja bainbi faco
éflama'igué ba'isi'quére se'e choni, se'e cahué:

—Riusuni te'e ruifie éfani, coqueye beoye
quéajé'én. Bagué gu'a jucha yo'ogué ba'iyete
masiyé yéquéna, cahué.

25 Cajénna, bagué sehuobi:

—Gu'a jucha yo'oyete hueséyé yé'é. Efie se'gare
masiyé yé'é.  Yé'ébi ja'anré faco éfama'igué
ba'isi'quéta'an, yure faco €éhafle poreyé yé's,
sehuobi.

26 Sehuoguéna, baguéni se'e senni achahué:

—¢Guere Mé'éni yo'ogué'ne bagué? ;Queaca meé'é
Nacore Sétogué'ne bagué? Quéajé'én yéquénani, sen-
reba sen'é.

27 Senjénna, sehuobi:

—Mésacuani yuara quéahué yé'é. Queéaguéna,
mésacuabi achaye guiehué. ¢{M@sacua (queaca
ro'tajén, ba cocare se'e achaye yéye'ne? ; Mésacua'ga
baguére conjén ba'icua ruifie yéye? senni achabi.

28 Ja'nca senni achaguéna, baguéni ai béinreba
béinjén sehuohué:

—Barné. Meé'é se'gabi baguére congué ba'igué
ruén'é. Yéquénabi Moisesni conjén ba'iyé.
29 Riusubi Moisesni coca guanseni jo'caguéna,
yéquénabi masiyé. Ja'anguéta'an, gu'aye se'ga ba'iji.
Bagué raosi'quére hueséyé yéquéna, sehuohué.

30 Sehuojénna, flaco sétasi'québi cabi:

—¢Mésacua yua bagué raosi'quére hueséye
caye? (Meésacua ro huesé éaye caye? Ja'anre
huesécuata'an, baguébi yé'é fiacore huachoni sétobi.
31Riusubi gu'a bain ujayete achama'iji. Ja'an coca
yua te'e ruin coca ba'iyete masiyé mai. Riusuni
recoyo te'e ruifie bojocua, bacua ujayete achaji.

Baguéni te'e ruifie ro'tajén, baguéni gugurini
réinjén, bagué yéye'ru yo'ojén ba'icua séani, bacua
ujayete achani conji Riusu. 32 Naco éfiama'igué,
bagué té'yaraisirén fiaco beogué ba'itoca, ¢jarocuabi
baguéni huachore'ne? Ja'an yo'oye porecua gare
beocua ba'iyé. Ja'angué se'gabi porebi, Riusu
raosi'qué séani. 33 Riusubi raoma'itoca, huachoye
beoye ba'ire'abi, cabi.

34 Caguéna, baguéni béinjén sehuohué:

—¢ME'é  queaca ro'tagué, yéquénani coca
ye'yogué'ne? ME'€ zinrénna gu'a juchana gare
zemosi'qué'é mé'é, cahué. Cani, bacua ba'i jubébi
baguéte quétioni senjohué.

Ciegos espirituales

35 Quéfioni senjorena, Jesusbi achani, baguéte
cu'ejani, baguéte tinjani, baguéni coca senni
achabi:

—¢Baingué'ru Raosi'quéreba ba'iguéni si'a recoyo
ro'tagué mé'é? senni achabi.

36 Senni achaguéna, sehuoye senji'i bagué:

—¢Jarogué'ne bagué? Yeé'éni quéajé'én. Baguéni
si'a recoyo ro'taza, cabi.

37 Caguéna, Jesushi quéabi:

—MBEé'é yua baguéni éfiahué. Yé'ébi yua Bain-
gué'ru Raosi'quéreba ba'igué'é. Mé'é naconi coca
caguébi yua ba Cristo ba'igué'é yé'€, quéabi Jesus.

38 Quéaguéna, cabi:

—Fjagué, mé'éni si'a recoyo ro'tayé yé'é, cagué,
Jesusni gugurini réanbi.

39 Gugurini réanguéna, ja'nrébi Jesusbi quéabi:

—Gu'a bain ba'iye, re'o bain ba'iye, ja'anre
masiza cagué, én yijana raé'é yé'é. Bainbi,

Riusuni ye'yeye caraji yé'ére, catoca, ja'anre
cacua, Naco beocua ba'icua sé€ani, bacua haco
sétoni huachoye'ru yo'ogué€, bacua ye'yeyete cofié
yé'é. Yequécua, Riusuni ye'yesi'qué'é yé'é cajénna,
yé'ébi, ja'ancua yua yé'é ba'iyete ye'yema'ija’bé
cagué, Naco éfama'icuare'ru bacuare re’huayé ye'e,
cagué quéabi Jesus.

40 Quéaguéna, yequécua fariseo bain jubé
ba'icuabi ca'ncore achajén nécajén, Jesusni senni
achahué:

—Yequéna'ga ¢flaco €fama'icua ba'iye cagué
meé'é? senni achahué.

41 Senni achajénna, Jesus sehuobi:

—Mésacuabi: fiaco beocua'é catoca, jucha beoye
ba'ire'ahué. Naco éfafie poreyé cacua séani, gu'a
jucha yuta bayé mésacua, sehuobi Jesus.

10

Elpastory sus ovejas

1 Ja'nca sehuoni, ja'nrébi, bacuani ye'yo coca
quéabi:

—Ganreba mésacuani quéayé yeé'é. Oveja
jlancuare ro'tani ye'yejé'én. Bacuabi oveja
guaosiruna cacaye yétoca, anto sa'robi
cacama'ifié. Yo'je ca'ncobi yahue méni cacaye,
bacua yua oveja huanare jian éaye ro'tacua
séani. 2 Ovejani ba &jaguéca banji. Ja'anguébi
anto sa'arobi cacaji. 3 Anto sa'rona choiguéna,
oveja cuiracaiguébi baguéna ancoji Ancoguéna,
jo'ya ba €jaguebi bague oveja jo'ya hua'nare, ga
mami hue'eguéte choiguéna, ove]a hua'nabi
achani, bagué naconi hue'se ca'ncona saiyé.
4 Bacua éjagué cayete achani masicuabi baguéna

s€'ajén, baguéni te'e conjén saiyé. Saijénna, bacua
ru'runa saigué, bagué jo'ya jubé si'acuare etoni
saji. S5 Yequébi choitoca, ja'angué cayete huesé
éaye achajén, baguéna sé'ama'ifié. Bagué choiyete
achani, quéféni gatiyé, quéabi Jesus.

6 Ye'yo cocabi quéaguéna, bacuabi ro huesé éaye
se'ga achahué.

Jesus, el buen pastor

7Huesé éaye achajénna, Jesusbi bacuani se'e yi-
huogué quéabi:

—Ganreba mésacuani quéayé yé'é. Yé'é yua
oveja guaosiru anto saro ba'iye'ru ba'iyé yé'é.
Oveja hua'nabi ba anto sa'ro se'gabi etani cacayé.
Guina'ru, bainbi Riusu ba'l jobona ti'afie yétoca,
yé'é se'gani si'a recoyo ro'taye bayé. 8 Yequécua,
yé'é ja'anré raisi'cua, bainni coquején ye'yocua
ba'ijén, oveja jiancua'ru baé'é. Bacuabi coqueye
ye'yojénna, yé'é bainbi bacua choise'ere hueséjén,
bacuana sé'amaé'é. 9 Oveja guaosiru anto sa'ro
ba'iye'ru ba'iyé yé'é. Bainbi yé'éni si'a recoyo
ro'tatoca, bacuani téani bayé yé'é. Téani baguéna,
bacuabi bojojén, huaji yéye beoye baijén, yé'é
bayete ai coreba cojén ba'iyé. 10 Ove]a ]1ancuab1
oveja hua'nare jianni, huani si'aye, ja'an se'gare
ro ta]en ralye Ye'yo cocare coquején quéacuabi
glina'ru ro'tajén ba'iyé. Yé'éca huajéreba huajé
glesegué raisi'qué'é. Huajé gueseguéna, bainbi
bojo huanofie se'ga huajéreba huajéjén ba'iyé.
11 Jo'ya éjagué bani cuiraye'ru, yé'é bainrebare
bani, bacuani conreba cofié yé'é. Bacuabi cara-
jeima'ifie cagué, bacua ro'ire junni tonza ro'tagué
raisi'qué'é yé'é. 1213 Jo'ya &jaguébi yo'o congué

naconi jo'yare jo'catoca, jancaru bacuani conni
cuirama‘iji. ~Airu yaibi zeangue ralguena yo'o
congué yua bagué é&jagué oiye'ru jo'yani oiye
beoguébi ro huaji yégué gatini saiji.  Gatini
saiguéna, airu yaibi oveja jubéna ti'anni, bacuani
zeanni saoni senjoji.

14 Jo'ya €jagué oigué baye'ru, yé'é bainrebani
oiye bayé yé'é. Bacuani te'e ruifile masiyé
ye'e. Masiguéna, bacuabi yé'ére te'e ruifie
masiyé. 15 Glina'ru, yé'é Taitabi yé'éni te'e ruifie
masiguéna, yé'ébi baguéni te'e ruifie masiyé yé'é.
Janca masiguébi yé'é bainrebani oigué bani,
bacua ro'ire junni tonza cagué raisi'qué'é yé'e.
16 Yequé jubé bain, Israel bain jubé ba'ima'icua,
ja'ancuare'ga bayé yé'é. Bacuare'ga choiguéna,
bacuabi yé'é cocare achani, fi€'cajén raija'cua'é.
Né'cajén raijénna, si'acuani te'e jubéni baja'gué'é
yé'é. Bacua €jagué te'e éjagué ba'ija'gué'é yé's.

17 Yé'é bain ro'ire junni tonni, janrébi se'e
go'ya raija'gué'é yé'e. Janca séani, yé'é Taitabi
yé'éni ai yegue ba'iji. 18 Yé'ébi Jaé'é cama'itoca,
yequécuabi ye'éni huani senjofie porema’iﬁé Yé'é
se'gabi bain ro'ire ]unm tofle poregue'e. Junni
tonni, yé'é se'gabi se'e go'ya raiye poregue é. Yé'e
Taitabi ye ére cuencueni raoguéna, ja'anre yo'oye
poregué'é yé'é, yihuogué quéabi Jesus.

19 Yihuogué quéaguéna, judio bainbi achani,
sa'fiefla coca béinjén cajén, te'e ro'tamaé'é.
20 Yequécuabi fiaca cajén baé'é:

—Huati re'osi'québi ba'iji bagué. Ja'nca séani,
glebe nesi'qué'ruro caguéna, bagué cocare achaye
beoye bafiu, cajén bén'é.

21 Béinjénna, yequécuabi fiaca sehuojén baé'é:

—Baniji. Huati re'osi'qué ba'itoca, bagué
cocareba case'e'ru ro'tani caye porema'ire'abi.
Huati hua'ibi fiaco éfiama'icuani huachoni sétoye
gare porema'icua'é, sehuohué.

Los judios rechazan a Jests

22 Ta'nrébi jé'te, judio bain fiesta umuguseiia,
Riusu hué'e mame re’huase'ere ro'tafiu cajén,
fiestare yo0'0jénna, Jesusbi Riusu hué'ere baji'i.
23 Sésé ocoye ba'irén ba'iguéna, Jesusbi hué'e
tubéan ba'iru Salomén casirute ganigué baji'.
24 Ba'iguéna, judio bainbi baguéna t€huoni, bagué
bonéjeifie fié'cani, baguéni senni achahué:

—¢ME'é quejeito mé'é ba'iyete yéquénani te'e
ruifie masi gueseye ro'tagué'ne? Meé'ébi Riusu
Raosi'quéreba, ba Cristo hue'egué ba'itoca, yur-
eraTé yéquénani te'e ruifie quéajé'én. Ja'anre
achaye ai éjoni jéhuahué yéquéna, senni achahué.

25 Senni achajénna, Jesus sehuobi:

—Meésacuani yé'é ba'iyete yua ai quéani jéhuahué
yé'é. Queéani jéhuaguéna, mésacuabi yé'éni recoyo
ro'tamae'e. Yé'é Taitabi yé'ére cuencueni
raoguéna, bagué ta'yejeiye yo'oni éfiogué ba'iyé
yé'é. Ja'nca yo'oni éfioguéna, yé'é ba'iyete masiye
poreyé meésacua. 26 Ja'nca masiye porecuata'an,
mésacuabi yé'é bainreba beocua séani, yé'éni
recoyo ro'tama'icua ba'iyé. 27 Yé'é bainreba
ba'icuabi yua yé'é cocare achani, yé'éna te'e
conni zi'ifié. Bacuani te'e ruife masigué Séani,
28 bacuani huajéreba huajé gieseyé yé'e. Huajé
gueseguena bacuabi carajeiye beoye ba'jjén, yé'é
naconi si'arén ba'ijén, gare junni hueséye beoye

ba'iyé. Ja'nca ba'ijénna, bacuani senjofie beoye
ba'igué, bacuani bayé yé'é. Baguéna, yequécuabi
bacuani téani baye porema'ifié. 29 Yé'é Taita yua
que re Ta'yejeiyereba Ejague ba'iguébi bacuare
yé'éna insini jo'cabi. Insini jo'caguéna, yequecuab1
bagué bainrebare téani baye gare porema'ifié.
30 Yé'é Taita ba'iye'ru, yé'é'ga giiina'ru te'e ba'iyé,
sehuogué cabi Jesus.

31 Sehuogué caguéna, judio bainbi béinjén, se'e
gatare chiani, Jesusni senjoni huai éaye ro'tahué.
32 Ja'nca ro'tajénna, Jesusbi bacuani coca senni

achabi: =~ . ) )
—Yé'é Taitabi cuencueni raoguéna, bagué

ta'yejeiye yo'o, re'o yo'ore ai ta'yejeiye yo'oni
éfiochué yé'é. Janca €foguéna, ¢mésacua gue
re'o yo'o yo'ose'ere ro'tajén, yé'éni gata senjoni
huaiye'ne? senni achabi.

33Senni achaguéna, bacuabi sehuohué:

—MEé'é re'o yo'o yo'ose'e ro'ire meé'éni gata sen-
joma'ifié yéquéna. Riusuni ai gu'aye casi'quére
Séani, mé'éni gata senjoni huaiyé. Ro baingué
ba'iguébi Riusu ba'iye'ru te'e ba'iy€, cahué meé'e.
Ja'nca casi'qué séani, ai gu'aye yo'oyé mé'é, sehuo-
hué.

34 Sehuojénna, Jesusbi bacuani quéabi:

—Meésacuabi ira coca toyani jo'case'e, mésacua
ai yése'e, ja'anre éhatoca, Naca caji: “Mésacua
yua riusu sanhué'ru te'e ba'iyé” cani jo'case'e
ba'iji. 35 Riusureba coca séani, yequécuabi quéfioni
senjofie porema'ifié. Bagué bain cuencuesi'cua,
bagué cocarebare achani re'huasi'cua, ja'ancuare
janca quéani jo'casi'qué séani, 36 ;mésacua guere
ro'tajén, yé'é, Riusu cuencueni raosi'qué ba'iguéte

Riusuni gu'aye cagué ba'iyete cayene? Y&'ébi
yua Riusu Zin ba'iyé caguéna, yé'ére gu'aye cahué
meésacua. 37 Mésacuabi yé'é Taita yo'ore yo'oma'ifié
yé'é, ro'tatoca, yua yé'é cocarebare ro'tama'ijé'én.
38 Ja'nca ro'tama'icuabi yé'é yo'o yo'oni éfiose'e
se'gare ro'tani, faca ye'yejé'én: Yé'é Taita yua yé'é
naconi te'e ba'iguéna, bagué naconi te'e ba'iyé
yé'é. Ja'anre ye'yeni masijé'én, quéabi Jesus.

39 Quéaguéna, bacuabi se'e baguéni preso zean
éaye y0'0jénna, baguébi ro quéfiéni saji'i.

40 Sani ja'nrébi, Jordafia que ca'nco, énségué eta-
jei camcona sani béabi. Juan ru'ru bautizagué
ba'isiru ba'iguéna, béani baji'i. 41 Ba'iguéna, ai
jai jubé bainbi baguéni €fiajén saé'é. Sani, éfani,
saTiefia coca cahué:

—Juan yua ta'yejeiye yo'oni éfioma'iguébi te'e
ruifie quéani achogué baji'i. Enqué ba'iye, ja'anre
quéani achoguéna, te'e ruifie se'ga baji'i bagué
coca, sa'Tiefia cahué.

42 Ja'nrébi, bainbi ja'anrute ba'ijén, ai jai jubébi
Jesusni si'a recoyo ro'tahué.

11

Muerte de Lazaro

1 Ja'nrébi, yequé baingué Ldazaro hue'egué, Be-
tania hué'e jobo ba'iguébi yua rau neni ju'ingué
baji'i. Maria, Marta, bacua ma'y€é ba'iguébi bacua
naconi te'e baji'i. 2Ja'an Maria hue'egobi ma'fia
re'cobi jafiuni, mai Fjagué guéonna tonni zoani,
bago rafiababi cuenago ba'ija’go baco'€. Ja'nca
ba'igo, yurera bago ma'yé Ldazarobi rau neni



SAN JUAN 11:3 Ixiv SAN JUAN 11:10

ju'ingué baji'i. 3 Ja'nca ba'iguéna, bagué romi
yo'jecuabi cocare Jesusna saoni quéahué:

—Fjagué, mé'é gajegué ai yési'québi ju'inji, co-
care cani saohué.

4 Saojénna, Jesusbi bacua cocare achani, bagué
naconi ba'icuani cabi:

—Ja'nca ju'ingué ba'iguéta'an, gare junni
hueséma'iji. Go'ya raija'guéta'an ba'iji bagué. Go'ya
raiguéna, bainbi Riusu ta'yejeiye ba'iyete éfiani
masija'cua'é Yé'g, Riusu Zin ba'iguébi, Lazarobi
go'ya raija guena yé'é ta'yejeiye ba'iyete bainni
masi gliesey€ yé'e, cabi Jesus.

5 Janca caguébi yua Marta, Maria, Lazaro,
ja'ancuani ai yégué bajii. 6 Ja'nca ba'iguébi
bagué ju'ifiete achani, yuta se'e samu umugusefa
bagué ba'irute ba'igué éjobi. 7Ja'nca &éjoni janrébi,
baguére concuani cabi:

—Raijé'én. Judea yijana go'ifiu, cabi.

8 Caguéna, bacuabi sehuohué:

—Fjagué, ¢mé'é queaca ro'tagué, ja'anruna
go'igué'ne? Yurera judio bain ja'anru ba'icuabi
meé'éni gatabi huani senjo €aye yo'ohué, sehuohué.

9 Sehuojénna, bacuani ye'yo cocabi yihuogué
quéabi:

—Huaji yéma'ijé'én. Umugusebi énségué yua
si'a sara samu hora miaji. Mia re'oto ba'iguéna,
maibi ma'aja'an ganijén, gurujaiye beoye ba'iyg,
re'oye éfiafie porecua séani. 10 Namibi ganito' ga,
gurujani taifie se'ga ba'iy€, mia re'oto carajeise'e
S€ani, yihuogué quéabi.

11 Jesus junni tonjairén yuta ti'anma'igué séani,
ja'an cocare bacuani quéani achobi. Ja'nrébi, se'e
bacuani quéabi:

—Mai gajegué Lazaro yua cainsi'qué ba'iguéna,
baguéni sétojaza, cagué quéabi.

12 Quéaguéna, baguére concuabi cahué:

—Fjagué, cainsi'qué ba'itoca, re'oji. Huajé raiye
ba'iji, cahué.

13Ja'nca cajén, huacha achasi'cua baé'é. Jesusbi
Lazaro junni huesése'ere quéaguéna, bagué canni
huajéye ro'tahué. 14 Ja'nca ro'tajénna, Jesusbi
bacuani te'e ruifie quéabi:

—Lazaro yua ju'insi'qué ba'iji. 15 Mésacua yua
yé'éni si'a recoyo ro'taja'bé cagué, Lazaro ba'iruna
yuta saimaé'é. Janca saima'iguébi mésacua recoyo
ro'taja'yete bojogué, yuara baguéna saifiu, cabi
Jesus.

16 Caguéna, Tomdas hue'eguébi yequé baguére
concuani cabi: )

—Mai'ga saifiu. Mai Ejagué naconi te'e junni
hueséjaifiu, cabi. Ja'nca caguébi yequé mami Te'e
Té'ya Raisi Hua'na hue'egué baji'i, yequé naconi
te'e té'ya raisi'qué séani.

Jesus, laresurrecciony la vida

17Ta'nrébi, Jesus yua Lazaro ba'iruna sani ti'anni
éfato, gajese'ga umugusefia yua ju'insi'quéni
tansi'qué baji'i, 18 Betania hué'e jobore, Jerusalén
cuefie jai jobore. Samu kilometro jobo ba'iye saito,
ti'afié. 19 Cuefie ba'iguéna, judio bain ai jai jubébi
Marta, Maria, bacua ma'yé junni huesése'ere 0ijén,
bacuani conjén raisi'cua baé'é. 20Ja'nrébi, Martabi
yua Jesus ti'anse'ere achani, baguéna téhuojaco'é,

Mariabi hué'ere ba'igona. 21 Téhuojani, baguéni
cago:

—Ejagué, meé'ébi énjo'onre ba'isi'qué ba'itoca, yé'é
ja'yébi junni hueséma'ire'abi. 22 Ja'nca ba'iguéta'an,
yurera éfiere masiyé yé'é. Mé'ébi Riusuni sentoca,
Riusubi mé'éna si'aye insini conji, cago.

23 Cagona, Jesus quéabi:

—MEé'€ ja'yébi go'ya raija'guéta'an ba'iji, cabi.

24 Caguéna, bago sehuogo:

—Aito. Ja'nca go'ya raija'gué'bi.  Carajei
umuguse ti'anguéna, ju'insi'cuabi go'ya rani
huajéja'cua'é, sehuogo.

25Ja'nca sehuogona, ]esusbi bagoni quéabi:

—YE'ébi yua bain ju'insi'cuare mame go'ya
rai glieseye poregue ba'igué'é. Huajéreba huajé
glesegué ba'igué'é yé'é. Yé'éni si'a recoyo ro'tacua,
junni hueséye ba'icuata’an, ja'ancuabi huajéreba
huajéjén ba'ija’cua'é. 26 Yé'éni si'a recoyo ro'tajén
ba'icuabi yua yé'é naconi si'arén ba'ijén, gare
junni hueséye beoye ba'ijja'cua'é. ;Mé'é yua ja'anre
si'a recoyo ro'tago? cagué senni achabi.

27Senni achaguéna, sehuogo:

—Aito. Ro'tani, FEjagué. Meé'é yua Riusu
Raosi'quéreba ba'igué'é. Riusu Zin ba'igué'é me'e.
MEé'é raija'yete ai zoe quéani achose'e ba'iguéna,
yurera bainna raé'é meé'e, sehuogo.

Jesus llora junto al sepulcro de Ldzaro

28 Ja'nca sehuogo, ja'nrébi, bago yo'jego Mariana
go'ini, bagote choini, yahue quéago:

—Mai Ejaguebl ti'anbi. Mé&'éni choiji, quéago.

29 Quéagona, ja'ansirén huéni, etani, Jesus €jogué
ba'iruna besa éfiago saco'é. 30 Jesus yuta hué'e

jobona ti'anmaji'i. Marta téhuogo ba'isiru se'gare
éjogué baji'i. 31Ja'nca etani saigona, judio bainbi
bagote oijén conjén, bago etase'ere éfiani, Yequéré
tansiruna oigo saigo cajén, bagoni yo'je be'tehué.

32Ja'nrébi, Maria yua Jesusna sani ti'anni, bagué
guéon na'mina gugurini, baguéni cago:

—LEjagué, mé'ébi énjo'onre ba'isi'qué ba'itoca yé'é
ja'yébi junni hueséma'ire'abi, cago oco'é.

33 Ja'nca oigona, judio bain concua'ga be'teni
0ijénna, Jesusbi éfani, bagué recoyo oigué, ai
sa'ntigué baji'i. 34]Ja'nca ba'igué, bacuani senni
achabi:

—¢Mésacua jarona baguéte tanreme? senni
achabi.

Senni achaguéna:

—FEjagué, rani éfiajé'én, sehuohué.

35 Sehuojénna, Jesusbi 0ji'i. 36 Ja'nca oiguéna,
judio bainbi éfiani cahué:

—Lazaroni ai ba'lye ai oigué, ai yégué ba'iji,
cahué.

37Cajénna, yequécuabacua jubé ba'icuabi cahué:

—Bagué yua fiaco éfama'icuare huachosi'qué
Séani, ¢queaca ro'tagué, Lazaroni huachomaqué'ne
bagué? cahué.

Resurreccion de Ldzaro

38 Cajénna, Jesusbi se'e recoyo ai sa'ntigué oji'i.
Oigué, Lazaro tansiruna saji'i. Gata té'ntéba
te'ntosi goje ba'igué, gatabébi ta'pini quéonse'e
baji'i. 39 Ba'iguéna, Jesusbi:

—Gatabéte otani quéniojé'én, cabi.

Caguéna, ja'nrébi, Marta, ba ju'insi'qué yo'jegobi
Jesusni cago:

—Fjagué, gajese'ga umugusefa ju'insi'qué séani,
otatoca, ai éto séfie ba'iji, cago.

40 Cagona, Jesusbi sehuobi:

—Marta, yé'é quéase'ere ro'tajé'én. Mé'ébi yé'éni
si'a recoyo ro'tatoca, Riusu ta'yejeiyereba ba'iyete
éfafé mé'é, quéahué yé'é, sehuobi.

41 Sehuoguéna, gatabéte otani quéfohué.
Quéiojénna, Jesusbi méifie éfani, Riusuni coca
cani achobi:

—Taita, mé'ébi yé'é cocare achaguéna, mé'éni
ai bojogué, surupa cayé yé'é. 42 Mé'ébi yé'é co-
care jo'caye beoye achaguéna, ye'ébi masini bo-
joy€. Yureca, énjo'on bain nécacuare ro'tagué, ye é
cocare meé'éni cague ba'iyé yé'e. Mé'ébi yua yé'€re
cuencueni raose'e, ja'anre si'a recoyo ro'taja’bé
cagué, mé'éni én cocare cagué ba'iyé yé'é, cani
achobi Jesus.

43 Cani achoni ja'nrébi, ai jéja gliigué cabi:

—iLdazaro, huéni raijé'én! cagué choji'i.

44 Choiguéna, ju'insi'québi huajéni, huéni raji'i.
Ja'nca raigué, bagué énté sara, bagué guéon,
bagué zia yua canbi re'o jobé huensi'qué baji'i.
Ba'iguéna, Jesusbi guansegué cabi:

—Bagueé canre jo'chijé'én, cabi.

Conspiracion para arrestar a Jesus

45Ja'nca yo'oguéna, judio bain Maria naconi rani
bagué yo'ose'ere éfiasi'cua, aijaijubébi baguénisi'a
recoyo ro'tahué. 46 Yequécuata'an, Jesusni recoyo
ro'tamaé'é. Ro'tama'icuabi yua fariseo bainna
sani Jesus yo'ose'ere quéahué. 47 Ja'nca quéajénna,
pairi éja bain, fariseo bain, bacuabi fié'cani sa'fiefia
coca cahué:

—Bagué yua ai ta'yejeiye yo'oni éfioguéna,
iqueaca baguéni énseye'ne mai? 48 Ensema'itoca,
qué'ré ai jai jubé bainbi baguéni recoyo ro'tayeé.
Ja'nca ro'tani bacua éjaguére baguéte re'huajénna,
romano &ja bainbi rani, mai uja hué'e, Riusu
hué'ere taonni senjofié. Maini ai huajénna, maibi
carajeiyé, sa'fiefia cahué.

49 Cajénna, yequé bacua jubé ba'igué, Caifas
hue'egué, yua ja'an técahué pairi ta'yejeiye éjagué
baji'i. Ja'nca ba'iguébi bacuani coca cabi:

—Meésacua yua ro huesé éaye cayé. 50 Si'a jubé
bainbi carajeima’ifie cajén, te'egué se'gabi junni
hueséja'gué cayé mai. Ja'an ba'ija'ye yua qué'ré
re'oye ba'iye ba'iji maire. Ja'anre cagué mésacua
huesé éaye cacuare quéani achoyé yé'é, cabi.

51 Caifés se'gabi ja'an cocare ro'tamaji'i. Ja'an
técahué pairita'yejeiye €jaguéte sé€ani, Riusubija'an
cocare baguéni ro'ta giieseguéna, Riusu éfiose'e
yuta ti'anma'iguéna, quéani achobi bagué. Jesus
junni hueséja'ye, Israel bain ro'ire junni hueséja'ye
baji'i, quéani achobi bagué. 52 Israel bain ro'i
se'gare Jesusni cuencuemaji'i Riusu. Si'a re'oto
bain saoni senjosi'cua, Riusu mamacua ba'icuare
cu'eni, te'e jai jubéna choini fié'coye ro'tabi Riusu.
Ja'nca séani, si'a bain ro'ire Jesus junni hueséja'yete
cuencueni, Caifasni ro'ta giiesebi Riusu, 33 Ja'nca
Séani, judio &ja bainbi ja'an umugusebi Jesusni
huani senjofie ro'tajén, sa'fiefia coca cajén baé'é.

54 Ja'nca cajén ba'ijénna, Jesusbi judio bain
jubéan naconi se'e ganimajii. Yequéru, beo
re'oto ba'iguéna, ja'anruna sani, Efrain casijobona
ti'anni, baguére concua naconi béani baji'i.

55 Ja'nrébi, judio bain pascua umugusefiabi
ti'afie ba'iguéna, ai jai jubé bainbi Jerusalenna
sai bi'rahué. Riusubi maini te'e ruifie éfiani
bojoja'gue ca]en Riusu hué'ena cacani, bacua ira
bain ba'isi'cua yo'ojén ba'ise'e’ru téno guesehué.
Ja'nrébi, pascuabi ti'anguéna, fiestare yo'oye
ro'tahué. 56 Riusu hué'ere ba'icuabi yua Jesusni
cu'ején, sa'fefla senni acha bi'rahué:

—¢Meésacua guere ro'taye'ne? ¢Fiestana
raima'igué bagué? senni achahué.

57 Fariseo bain, pairi &ja bain, bacuabi yua
guanse cocare toyani jo'cajén cahué: Jesus
ba'iyete masitoca, yéquénani quéani achojé'én.
Quéani achojénna, baguéni preso zeafié yéquéna,
guansején cahué bacua.

12

Una mujer derrama perfume sobre Jesus

1 Ja'nrébi, pascua umugusefa ti'afie, te'e énté
sara te'e umugusefia caraguéna, Jesusbi Betania
hué'e jobona saji'i. Ldzaro yua junni hueséni
go'ya raisi'qué ba'iguéna, baguéna €fhagué saji'i
Jests. 2 Sani ti'anguéna, baru bainbi baguéni
bojojén, aonre re'huacaé'é. Martabi aon cuirag-
ona, Lazarobi bagué naconi aon aingué fuji'i,
yequécuabi conjénna. 3Ja'nca aon ainjénna, Mariabi
ma'fia re'co jobo litro ba'iyete inni rago. Nardo
casi ma'fia se'gabi re'huase'e séani, ai ba'iye ai
roji'i. Ja'an re'core rani, Jesus guéonna jafluni tonni
zoago. Zoani, bago rafiababi cuenagona, si'a hué'e
ca'ncona ma'fia sén re'otora runji'i. 4Ja'nca ruin-
guéna, ja'nrébi, Judas Iscariote hue'egué, Jesusre

concua jubé ba'igué, Jesusre insini senjoja'gué,
ja'anguébi béin coca cabi:

> —¢Queaca ro'tago, ma'fiare jafiuni senjogo'ne?
Bonse cocuana insitoca, samute cien denario
so'core coni, bonse beo huanana insiye
porere'ahué mai, béingué cabi.

6 Bonse beo hua'nani gare oiye beoye baji'i
bagué. Jian huati séani, janca cabi. Bacua curi
re'huacai &jagué ba'igué, ba curire yua yahue
insi'qué baji'i. 7Caguéna, ja'nrébi, Jesusbi sehuobi:

—Bagote énsema'ijé'én. Y€'€ére tanjai umugusere
ro'tago yo'ogo. & Bonse beo hua'nabi si'arén
mésacua naconi ba'icuata'an, yé'éca bangué'é,
cagué sehuobi.

Conspiracion contra Lazaro

9 Ja'nrébi, judio bain ai jai jubébi, Jesusbi Beta-
nia ba'iguéna, achani, €fiajén saé'é. Jesus se'gare
éfafie ro'tamaé'é. Ldazarore'ga éfafie ro'tahué,
junni hueséni go'ya raisi'quére séani. 10-11Ja'nca
éfafie ro'tajén, ai jai jubé judio bainbi Lazaroni
éfani, Jesusni si'a recoyo ro'tajén, bacua pairi coca
ye'yose'ere jo'cani senjo birahué. Ja'nca séani,
pairi éja bainbi Lazarore'ga huani senjofie ro'tahué.

Jesus entra en Jerusalén

12Ta'nrébi, yequé umuguse fataguéna, ai jai jubé
bainbi Jerusalenna fiesta yo'ojén ti'anjén, Jesus
raiyete achahué. 13Ja'nca achani, ju'care téyoni,
Jesusni téhuojaé'é. T€huojaijén, baguéni bojojén, ai
jéja cani achohué:

—iRiusubi ai Ta'yejeiye Ejaguérebabi ba'iji! jBagué
cuencueni raosi'québi maina ti'anguéna, baguéni
bojoreba bojojén bafiuni! jIsrael bain ta'yejeiye

éjaguére Séani, baguéni bojojén bafiuni! jéja cajén
baé'é bain jubé.

14 Ja'nrébi, Jesus yua burro hua'gué bonséguéte
tinjani tuabi. Riusu ira coca toyani jo'case'e'ru
glina'ru yo'obi, én coca jo'case'ere'ru:
15Mésacua Jerusalén hué'e jobore ba'icua yua huaji

yéye beoye ba'ijé'én.
Meésacua Ejagué raiyete €fiani, baguéni masijé'én.
Burro hua'gué bonséguéte tuigué raiji, cani
jo'case'e ba'iji.

16 JTa'nca ba'iguéna, Jesusre concuabi ja'an co-
care ru'ru achaye hueséhué. Ja'nrébi yo'je, Jesus
ta'yejeiye éfio umugusebi ti'anguéna, bacuabi yua
Riusu coca toyani jo'case’ere ro'tani, ja'an cocabi
Jesus yo'oja'yete quéani jo'case'e ba'iguéna, ro'tani
masihué.

17 Ja'nrébi, yequécua Ldzaro go'ya raise'ere
éNasi'cua baé'é. Jesusbi Lazaroni raiye choni,
baguéni go'ya raiye huéaguéna, bacuabi éfani,
yurera si'a bainni quéani achojén baé'é. 18 Ja'nca
quéani achojénna, bainbi achani, si'a jubébi bagué
ta'yejeiye yo'oni €fiose'ere masini, ja'anre ro'tani,
baguéna téhuojén saé'é. 19 T€huojén saijénna,
fariseo bainbi sa'fiefia cahué:

—Yua si'a bainbi baguéni conjén saiyé. Ja'nca
s€ani, mésacuabi énseye beoye ba'iyé, cahué.

Unos griegos buscan a Jesus

20 Yureca, yequéru bain, Jerusalenna fiesta
yo0'0jén saisi'cua, griego bain baé'é. Riusuni
gugurini réafiu cajén saisi'cua baé'é. 21 Ja'nca
ba'icuabi Felipe hue'egué, Betsaida hué'e jobo

baingué, Galilea yijabi raisi'que, ja'anguéna sani,
baguéni coca senni achahué:

—TJesus naconi coca caye yéyé yéquéna, cahué.

22 Cajénna, Felipebi Andresna sani quéabi.
Quéaguéna, ba samucuabi jubé sani Jesusni
quéahué. 23 Quéajénna, Jesusbi sehuobi:

—YEé'€ yua si'a bainna Raosi'quéreba séani, yé'é
ta'yejeiye ba'iyete €fojairén yuara ti'afie ba'iji
24 Ganreba mésacuani ylhuogue queaye ye'e.
Aonra‘caréte yijana tanni pu'ncani si'ara‘caréte
jo'’cama'itoca, aon sahuabi irama'iji. Ai ba'iye ai
aon quéinma'iji. 25]Ja'nca ba'iguéna, bain ba'iyete
ro'tato, guina'ru ba'iyé. Ro bacua ba'iye se'gare'ru
huanotoca, ro hueséni carajeiyé. Bacua yure
ba'iyete jo'cani senjotoca, Riusu ba'i jobona
ti'anni, huajéreba huajéjén, gare carajeiye beoye
ba'ijja'cua'é. 26 Yé'é yo'ore cofie yétoca, yé'é
cocarebare te'e ruifie achani caraye beoye yo0'0jén
ba'ijé'én. Yé'é yo'ore te'e contoca, yé'é naconi
Riusu ba'i jobore te'ereba ba'ija'cua’é. Yé'é yo'ore
te'e ruifie concua, ja'ancuare te'e ruifie éfiani bojoji
yé'é Taitabi, sehuogué cabi Jesus.

Jesus anuncia su muerte

27 Cani ja'nrébi, bagué junni hueséja'yete quéabi:

—Yureca, si'a recoyo ai santigué ba'iyé
yé'é. Janca ba'igué, ;gue cocare caye'ne yé'é?
“¢Taita, y€'é ai yo'ogué junni hueséyete yé'ére
jo'cama'ijé'én” cagué? Bafié. Junni hueségué
raisi'qué'é yé'é, én yijana. 28 Taita, mé'é ta'yejeiye
ba'iyete yurera éfojé'én, ujagué cabi.

Caguéna, janrébi, guénamé re'otobi coca cani
achobi:

—Yé'é ta'yejeiye ba'iyete yuareba bainre masi
glesehué yé'é. Ja'nca masi guleseni, se'e masi
gleseja'gué'é yé'é, cani achobi.

29 Cani achoguéna, bain jubébi barute nécajén
achahué. Achani, yequécuabi méjo guruye'ru
achoye quéahué. Yequécuabi:

—Anje hua'guébi baguéni coca cabi, cahué.

30 Cajénna, Jesushi quéabi:

—Riusubi yuara mésacua achaye se'gare
ba'ijé'én cagué, guénamé re'otobi coca cani achobi.
Yé'é se'ga achaye ro'tamaji'i. 3! Yureca Riusu
bénni senjorén yua ti'anjafieta'an ba'iji. Gu'a
bainni bénni senjofie ba'iji. Zupai huati'ga bain
recoyo &jagué ba'iguéna, Riusubi ja'anguéte saoni
senjofie ba'iji. 32 Ja'nrébi, gu'a bainbi yé'éni crusu
sa'cahuéna reojénna, yé€'ébi yua yé'é bainreba
si'acuani choni fié'coni bayé, cagué quéabi.

33 Ja'nca quéagué, bagué crusu sa'cahué junni
tonja'fiete masi giesebi. 34 Masi glieseguéna, bain
jubé ba'icuabi sehuohué:

—YEéquénabi Riusu coca toyani jo'case'ere €fiajén,
Cristo carajeiye beoye ba'iye ye'yehué. Janca
séani, huacha cahué meé'é. ;Queaca ro'tagué
meé'é, bainna Raosi'quérebabi crusu sa'cahuéna
junni tofie ba'iji cagué'ne? ¢Bainna Raosi'quéreba
hue'egué, jaroguégué'ne? sehuojén senni achahué.

35Senni achajénna, Jesusbi quéabi:

—NMésacua recofioana miagué, yuta réfo fnésebé
ba'irénbi yeé'é¢ cocare meésacuani ye'yogu'é masi
gleseye ba'iyé ye'é. Ja'nca ye yogue masi
gueseguena mésacua te'e ruifie ye'yején, re'o
ma'ana ganijén ba'ijé'én. Zijeire'otona ganima'ifie

cajén, re'o ma'aja'an ganijén bha'ijé'én.  Zijel
re'otona ganicuabi ro hueséjén, bacua carajeiyete
éflama'ifié. 36 Ja'nca séani, mésacuabi yé'éni si'a
recoyo ro'tajén ba'ijé'én. Yé'é yua bain recofoana
miafie éfio cocare recofioa re'huani bajén, yé'é
bainreba ruinjé'én, ythuogué quéabi Jesus.

Quéani téjini, ja'nrébi, bain jubé ba'irubi quéfnéni
gatibi.

Por qué los judios no creian en Jests
37 Yuara Jesusbi ai ba'iye ai ta'yejeiye yo'oni,

bainni éfioguéta'an, baguéni recoyo ro'taye gu'a

gliehué bacua. 38 Riusu ira baingué raosi'qué Isaias

hue'egué, bagué coca cani jo'case'eru glina'ru

yo'ohué. Riusu zoe ba'irén quéani jo'case'e'’ru

glina'ru yo'ohué bacua:

Fjagué, mai cocareba te'e ruifie

quéani achose'eta'an, recoyo quéani achose'eta'an,
recoyo ro'tacuabi beoyé.

Riusu ta'yejeiye yo'oni éfiose'eta'an, éfiafie gilecua
se'ga ba'iy€, cani jo'cabi Isaias.

39Ja'nca cani jo'case'e séani, yurefia bain'ga re-

coyo ro'taye beoye ba'iyé. Ja'nrébi, Isaias yua se'e

yeque cocare canijo'cagué ba'nji:

40 Riusubi coca caguéna, recoyo ro'taye gu'a
glecua'ru saé'é bacua.

Naco éhama'icua ba'iye'ru ye'yeye beocua saé'é
bacua.

Bacua facobi éfiafie gliején, bacua recofioabi ro'tani
yé'éni ye'yeye gu'a glecua, ja'anru ba'icua
S€ani, yé'éna bonéni huajé raiye beoyé
bacua, cani jo'cabi Riusu.

41 Isafasbi yua Riusu Raoja'guéreba ba'igué,
bagué ta'yejeiye ba'iyete éfasi'qué Séani, ja'an
coca Jesus ba'ija'yete cani, maina jo'cagué ba'nji.

42 ]a'an bainbi Jesusni recoyo ro'taye
glecuata'an, yequécuabi Jesusni si'a recoyo
ro'tahué. Eja bain'ga choa juré baguéni recoyo
ro'tahué. Recoyo ro'tacuata'an, fariseo bainni
huaji yéjén, bacua recoyo ro'tayete quéani
achomaé'é. Fariseo bainbi bacuani bacua jubé
Né'caye énsema'ifle cajén, bacuabi huaji yéjén,
bainre quéani achomaé'é. 43 Ja'nca quéani
achoma'icuabi Riusu te'e ruifie éfiafiete cu'eye
ro'tajén ba'icuata'an, ro bain ruifie éfafiete qué'ré
cu'ehué.

Las palabras de Jesus juzgardn a la gente
44Ja'nrébi, Jesushi bainni si'a jéja cani achobi:
—Yé'é yua yé'é Taita cuencueni raosi'quére

si'a recoyo ro'tacuabi yua yé'é Taitare'ga si'a
recoyo ro'tayé. 45 Yé'éni €fani masicuabi yua
yé'é Taitare'ga, yé'ére cuencueni raosi’quére
éfani masiyé 46 Ja'nca yé'ére raoguena si'a
bainna yé'ére cuencueni raosi'quére enogue
raisi'qué'é yé'é. Mia re'oto fatani saoye'ru
bain recoficana éflogué raisi'qué'é yé'é. Yé'éni
si'a recoyo ro'tacuabi zijei re'otona ro huesé
huanaru ganima'ija’bé cagué, bainni éfiogué
raisi'qué'é yé'é. 47 Bainbi yé'é cocarebare ro
achani, yé'éni recoyo ro'taye guetoca, y&'ébi
bacua bénni senjoja'fiete cani jo'cama'ifié. Bainre
bénni senjoja'fiete cani jo'cagué raimaé'é yé'e.
Bain zemosi'cuare téani baza cagué raisi'qué'é.
48 Bainbi yé'é cocarebare ro achani, yé'éni recoyo

ro'taye guetoca, yequébi bacuare bénni senjojafiete
bacuani masi gueseji. Janca masi gueseguébi
yé'é cocarebare cani jo'case'ere bacuani ro'ta
gleseguéna, bacua bénni senjojaTiete masiyé
bacua, carajei umugusebi ti'anguéna. 49 Yé'é
se'gabi ja'an cocare ro'tani quéama'ifié yé'é. Yé'é
Taita, yé'ére cuencueni raosi'qué, ja'ansi'québi
yé'é coca te'e ruifie caye, ja'anre guanseni, yé'éna
jo'cabi. 50Yé'é Taitabi coca guanseguéna, te'e ruifie
achani yo'ojén ba'ijé'én. Ja'nca yo'otoca, bagué
naconi te'e ba'ijén, gare junni hueséye beoye
ba'iyé. Ja'nca séani, yé'é Taitabi guanseguéna,
bagué coca se'gareru guina'ru quéani achogué
ba'iyé yé'é, cabi Jesus.

13

Jestus lava los pies de sus discipulos

1 Ja'nrébi, pascua aon fiesta ja'anré ba'i umu-
guse ti'anguéna, Jesusbi bagué Taitana yuara
go'iye ro'tagué, én yijare gare jo'cani go'iye,
ja'anre masibi. Ja'nca masiguébi bagué bainreba
én yijare ba'icuani ai oigué bani, bacuani caraye
beoye qué'ré ai yégué baji'i.

2Ja'nrébi, pascua aon fiesta ba'iguéna, Jesds yua
baguére concua naconi, bacuabi aon ainjén fiué'é.
Nu'ijénna, zupai huatibi Judas Iscariote hue'egué,
Simoén mamaqueé casi'qué, ja'anguéni yuara gu'aye
yo'oyero'ta gllesebi. Jesusre insini senjofie baguéni
ro'ta glesebi zupai. 3 Ja'nca ba'iguéna, Jesusbi
bagué Taita baye si'aye bagué Taitana cosi'qué
baji'i. Bagué Taita cuencueni raosi'québi yua
bagué Taitana go'iye baji'i. Ja'anre masibi Jesus.

4 Ja'nca masiguébi yua huéni nécani, bagué ju'i
canre rutani, toallare inni téanbi. 5> Téanni ja'nrébi,
ocobi guéna ro'rohuéna queoni, baguére concua
guéonre zoani, bagué toalla téinbébi cuenabi.

6 Ja'nca zoaguébi yua Simon Pedro ba'iruna
ti'anguéna, baguébi yua coca senni achabi:

—LEjagué, ¢Yé'é guéofiare zoaye ro'tagué me'e?
senni achabi.

7Senni achaguéna, Jesus sehuobi:

—MEé'é guéofiare zoaguéna, me'ébi yurefia ro
huesé éaye €fafié. Jé'te, mé'ébi ro'tani masiyé,
sehuogué quéabi.

8 Quéaguéna, Pedro yua énseye cabi:

—Yé'€ guéofare gare zoama'ijé'én, cabi.

Caguéna, Jesus cabi:

—MEé'é guéohare zoama'itoca, yé'é naconi te'e
ba'iye gare porema'ifié me'é, cabi.

9 Caguéna, Simon Pedrobi sehuobi:

—FEjagué, ja'nca ba'itoca, yé'é guéofa, yé'é énté
sarafia, yé'é sinjobé, si'aye zoajé'én, sehuogué
cabi.

10 Caguéna, Jesushi yihuogué quéabi:

—Abusi'cuabi yua si'a ganihué ténosi'cua séani,
se'e zoaye bafé. Guéofia se'gare zoaye bayé.
Meésacua yua recoyo ténosi'cua ba'iyé. Te'egué se'ga
gu'a recoyo baguébi ba'iji, quéabi.

11 Bagué insini senjoja'guéte masigué séani,
“Te'egué se'ga gu'a recoyo baguébi ba'iji” cabi.

12Ja'nrébi, bacua guéofiare zoani téjini, bagué ju'i
canre se'e sayani, se'e fiu'i seihuéna béani, bacuani
yihuogué cabi:

—Yureca, mésacua guéofia zoase'ere ro'tani
ye'yejé'én. 13 Mésacuabi Masigué, Ejagué, ja'anre
yé'éni cajén, te'e ruifie cayé, mésacua Ejaguéte

séani. 14 Mésacua Ejagué ba'iguébi mésacua guéofiare
zoasi'qué séani, mésacua'ga sa'fiefia guéofia zoajén
ba'ijé'én. 15Yé'é zoase'ere ro'tani ye'yejé'én. Ro
yo0'0 concua yo'oye'ru mésacuani gilina'ru yo'ohué
yé'é. Mésacua'ga gliina'ru sa'fiefia y0'0jén ba'ijé'én.
16 Mésacuani ganreba qu'éani achoyé yé'e. Yo'o
concuabi bacua &jacua'ru que 'ré ta'yejeiye beoye
Glina'ru, mésacua yua yé'é yo'o cofle raosi'cua
séani, yé€'é'ru qué'ré ta'yejeiye beoyé mésacua.
17 Mésacuabi ja'anre ye'yeni masitoca, ja'anre te'e
ruifie yo'ojén ba'ijé'én. Ja'nca ba'itoca, ai bojoreba
bojojén ba'iyé mésacua.

18 Mésacuani yihuogué, meésacua jubé ba'igué
te'eguéni janca yihuoma'ifié yé'é. Ja'anguéte
masiye cuencueni re'’huahué yé'é. Riusu coca
toyani jo'case'e'ru: “Yé'é naconi te'e aon ainguébi
yé'éni je'o efiabi” ja'an coca toyani jo'case'e'ru,
glina'ru ba'ija'gué cagué, baguéte cuencuehué
yé'é, 19 ]a'an ba'iye yuta ti'anma'iguéna, mésacuani
queahué ye é. Ja'an ba'iye ti'anguéna, mésacuabi
€fiani, ye'é yua Riusu Raosi'quéreba ba'iguéte te'e
ruifie masiyé. Ja'nca séani, yurefia mésacuani
quéahué yé'é. 20 Mésacuani ganreba quéani achoyé
yé'é. Yé'é cuencueniraosi'cuani te'e ruifie éfiacuabi
yé'ére'ga te'e ruifle €facua ba'iyé. Yé'éni te'e
ruifie éflacuabi gllina'ru yé'ére raosi'quéni te'e ruifie
éfacua ba'iyé, yihuogué quéabi Jesus.

Jesus anuncia que Judas lo traicionarad

21 Ja'nca quéani ja'nrébi, Jesus yua recoyo ai
santigué, ai oigué quéabi:

—Meésacuani ganreba quéayé yé'é. Mésacua jubé
ba'igué, te'eguébi yé'ére coquegué, yé'ére insini
senjoja'gué'bi, cagué cabi.

22 Caguéna, ja'nrébi, bacuabi sa'fiefia €fajén,
bagué casi'quére huesé €aye cu'ehué. 23 Ja'nca
cu'ejénna, yequé bacua jubé ba'igué Jesus ai
yési'qué, ja'anguébi Jesus ca'ncore cuefie fiu'iguéna,
24Simon Pedrobi bagué énté sarabifia'queni, Bagué
casi'quére senniachani, yéquénani quéaje'én, senni
achabi. 25 Senni achaguena Jests ai yési'québi yua
Jesus ca'ncore cuefie fiu'igué, Jesusni senni achabi:

—Fjagué,  ¢jaroguébi mé'ére insini sen-
joja'guégué'ne? senni achabi.

26 Senni achaguéna, Jesus sehuobi:

—Yureca én aon ma'caréte yé'é aon ro'rohuéna
tanni, yequénainsiyé yé'é. Insiguéna, ja'an coguébi
yé'ére insini senjoja'gué'bi ba'iji, quéabi.

Quéani, ba aon ma'caréte bagué ro'rohuéna
tanni, ja'nrébi Judas, Simon Iscariote mamaqué,
ja'anguéna insibi Jesus. 27 Insiguéna, Judasbi
coguéna, jamnrébi, zupai huatibi bagué recoyona
cacanibéasi'qué baji'l. Ba'iguéna, Jesus yua Judasni
cabi:

—MEé'é yo'o cuencuese'e yua besa sani
yo'ojaijé'én, cabi.

28 Caguéna, yequécua aon ainjén fiu'icuabi bagué
cocare ro huesé éaye achahué. 29 Judas yua
bacua curi re'huacaigué séani, yequécuabi Jesus
case'erero'tajén, Fiesta yo'o ma'caréanre cojaijé'én
cabi bagué, ro'tajén achahué. Yequécuabi, Bonse

beo hua'nana curi insijé'én cabi bagué, ro'tajén
achahué. 30Ja'nrébi, Judas yua Jesuds aon ma'caréte
cosi'québi ja'ansirén, ami ba'iguéna, etani saji'i.
Elnuevo mandamiento

31Ja'nca saquéna, Jesusbi coca yihuo bi'rabi:

—Yureca, yé'é, Baingué'ru Raosi'quéreba
ba'igué, yé'é ta'yejeiyereba ba'iyete yurera bainni
éfoja'fie ba'iji. Ja'nca ba'igué, Riusu ta'yejeiyereba
ba'iyere'ga bainni éfiofié yé'é. 32 Yé'é yua Riusu
ta'yejeiyereba ba'iyete bainni €floguéna, Riusu'ga
glina'ru ye é ta' ye]elyereba ba'iyete bainni éfioji.
Yurera ja'ansirén janca éfioji Riusu. 33 Yureca,
mami sanhué, yuta réfio fiésebé se'ga mésacua
naconi ba'igué, janrébi, gare saiy€ yé'€. Saiguéna,
mésacuabi yé'ére cu'ején ba‘ija'cua‘é ]udio bainni
quease'e'ru meésacuani guma ru quéayé ye'e: Ye'e
saijaTuna ti'afie porema'ifié meésacua, quéayé.
34 Ja'nca séani, mame guanse cocare mésacuani
cani jo'cayé yé'é. Sa'fiefia ai y€jén ba'ijé'én. Yé'é
yua mésacuani ai yégué ba'ise'e'ru, gliina'ru sa'fiefla
aiyéjénba'ijé'én. 35Ja'nca sa'fiefia ai y€jén ba'itoca,
si'a bainbi éfiani, yé'é bainreba concua ba'iyete
masiyé, yihuogué quéabi Jesus.

Jesus anuncia que Pedro le negarad

36 Quéaguéna, ja'nrébi, Simén Pedrobi baguéni
cabi:

—LEjagué, ¢jarona saiye ro'tagué'ne? cagué senni
achabi.

Senni achaguéna, sehuobi:

—YEé'€ sajja'runa yure congueé saiye porema'ifié
meé'é. Jé'te, mé'ébi congué saiye poreyé, sehuogué
cabi.



SAN JUAN 13:37 Ixxxii SAN JUAN 14:6

37 Caguéna, Pedrobi baguéni senni achabi:

—LEjagué, ¢mé'é queaca ro'tagué, yure meé'ére
congueé saiye porema'ifie cagué'ne? Me'ébi junni
hueséye ba'itoca, yé'é'ga mé'é naconi te'e ju'injaza,
cagué cayeé yé'e, cabi.

38 Caguéna, Jesus sehuobi:

—¢Y@'é ro'ire ju'ifie ro'tagué meé'é? Mé'éni
ganreba cagué quéayé yé'é. Cura yu'irén yuta
ti'anma'iguéna, mé'ébi samute ba'iye yé'ére
éfiama'ifie cagué coqueja'gué'é meé'é, sehuobi
Jesus.

14

Jesus, el camino al Padre

1Sehuoni, ja'nrébi, se'e bacuani coca yihuobi:

—Meésacua recoyo sa'ntiye beoye ba'ijé'én.
Riusuni si'a recoyo ro'tajén ba'ijé'én. Giiina'ru,
yé'éni si'a recoyo ro'tajén ba'ijé'én. 2 Yé'é Taita
ba'i jobore quéato, ai jai jobo ba'iji. Ja'nca
ba'iguéna, mésacuani te'e ruifie quéahué. Coqueye
beoye quéagué, mésacua ba'ijjarute re’huacaigué
saiye quéahué yeé'e. 3 Meésacua ba'ija'rute
re'huacani, janrébi, mésacuare se'e ingué raiyé
yé'é. Meésacua'ga yé€'é naconi te'e ba'ijé'én cagué,
mésacuare ingué raiyé yé'é. 4 Yé'é sai ma'are
yuareba masiyé meésacua, yihuogué quéabi.

> Quéaguéna, Tomasbi baguéni senni achabi:

—Fjagué, meé'é saijarute hueséyé yéquéna.
Janca huesécua séani, {queaca ba ma'are masiye
poreye'ne? senni achabi.

6 Senni achaguéna, Jesus sehuobi:

—Riusu ba'i jobona saiye yétoca, yé'é ba'iye
se'gare ye'yeni, ba ma'a masijé'én. Te'e ruifie
ba'iyete masiye yétoca, yé'é ba'iye se'gare
ye'yejé'én. Huajéreba huajéye yétoca, yé'é se'gabi
bainni huajé gleseyé. Riusuna ti'afie yéjénna,
yé'é se'gabi ba ma'are éfiofié. Yequécua ba ma'a
éfocua beoyé. 7 Mésacuabi y€'éni masijén ba'isi'cua
ba'ijénna, mésacua yua yé'é Taitare'ga masijén
ba'iyé. Yé'é Taitare yure €fiani masihué meésacua,
sehuogué quéabi Jesus.

8 Quéaguéna, Felipebi baguéni cabi:

—Fjagué, Taita Riusure yéquénani Eéfiojé'én.
Efioguéna, yéquénabi éfani, bojoye se'ga ba'iyg,
cabi.

9 Caguéna, Jesus sehuobi:

—Felipe, yé'é yua mé'é naconi zoe bha'iguéna,
¢mé'é queaca ro'tagué, yé'éni masima'igué'ne?
Yé'éni éfiani masicuabi Taita Riusure'ga éfiani ma-
sicua ba'iyé. Ja'nca séani, imé'é queaca ro'tague,
Taita Riusure yéquénani éfiojé'én cagué'ne? 10 Y&'é
yua Taita Riusu naconi te'e ba'iyé. Taita Riusu'ga
yé'é naconi te'e ba'iji. ¢Ja'anre recoyo ro'tama'‘ifie
mésacua? YE€'ébi coca yihuogué, ro yé'é se'gabi
ba yihuo cocare ro'tama'ifié. Yé'é Taita yé'é na-
coni te'e ba'igué, baguébi yé'éni yihuo cocare ro'ta
gleseji. Baguébi bagué yo'ore yé'éni yo'o gueseji.
11Yeé'é yua Taita Riusu naconi te'e ba'igué, ja'anre
quéaguéna, mésacua yua ja'anre si'arecoyo ro'tajén
ba'ijé'én. Ja'anre ro'tama'itoca, yé'é Taita yo'o
yo'oni éflose'e se'gare €fani, si'a recoyo ro'tajén
ba'ijé'én. 12 Mésacuani ganreba cagué quéayé yé'e.
Yé'éni recoyo te'e ruifie ro'tajén ba'icuabi yé'é yo'o

yo'oye poreye'ru giina'ru yo'oye poreyé. Jamnrébi,
yé'ébi Taita Riusuna go'igué séani, qué'ré ta'yejeiye
yo'o yo'oye poreja‘cua'é meésacua. 13 Yé'éni si'a
recoyo ro'tajén, yé'é yo'oyete yé'éni senni achajén
ba'ijé'én. Ja'nca senni achatoca, mésacua sefiete
si'aye yo'oyé yé'é. Ja'nca yo'ogué, Taita Riusu
ta'yejeiyereba ba'iyete bainni éfiofié yé'é. 14 Y&'éni
si'a recoyo ro'tajén sentoca, si'aye yo'ogué ba'iyé
ye'e.

Jesus promete enviar el Espiritu Santo

15 Mésacuabi yé'éni ai yéjén ba'itoca, yé'é coca
guanseni jo'case'ere yo0'0jén ba'lyé mésacua.
16 Ja'nca yo'ojén ba'itoca, yé€'ébi yeé'é Taitani
ujagué, yequé yihuogué conguete mésacuana
raoye sefié, meésacua naconi jo'caye beoye
conguéte. 17 Ja'anguébi yua Riusu Espiritu séani,
Riusu te'e ruifie ba'iyete mésacuani masi gueseji.
Ro bain hua'nabi baguéte hueséjén, baguéni
baye porema'ifié. Baguéni éfhani masiye gare
porema'ifiié. Me@ésacua recofioare ba'ijja'gué séani,
mésacuabi baguéni masijénna, mésacuare jo'caye
beoye conreba conji bagué. 18 Mésacuare yé€hui
hua'nare'ru ro jo'cani senjofie beoye ba'iyé yé'e.
Jé'te, mésacuare congué raiyé yé'é. 19 Yua réfio
Nésebé ba'iguéna, ro bain huana yé'éni recoyo
ro'tama'icuabi yé'éni se'e éfiama'ifié. Mésacuaca
yé'éni éfaja'cua'é. Yé&'ébi huajégué ba'ija’'gué séani,
mésacua'ga huajéreba huajéjén ba'ija’cua'é. 20 Riusu
Espiritu rai umuguse ti'anguéna, yé'é yua yé'é
Taita naconi te'e ba'ija'gué'é. Giiina'ru mésacuabi
yé'é naconi te'e ba'ijénna, yé'é yua mésacua naconi
te'e ba'jja'gué'é. Ja'anre te'e ruifie masija'‘cua'é

mésacua. 21Yé'é coca guanseni jo'case'ere achani
yo'ocua, ja'ancuabi yé'éni ai yejen ba'iyé. Ye'eni
ai yecua ja'ancuani yé'é Taitabi ai yegue ba'iji.
Yé'é'ga ja'ancuani ai yégué ba'igué, yé'é ba'iyete
bacua recofioa huanofie'ru bacuani éfiofié yé's,
yihuogué quéabi Jesus.

22 Queéaguéna, yequé Judas, Iscariote
hue'ema'igué, baguébi coca senni achabi:

—Fjagué, mé'ébi yéquénani éflogué, ro bain
meé'éni recoyo ro'tama'icuani éfioma'ifie cahué
meé'é. ;Mé'é guere ja'an yo'ogué'ne? senni achabi.

23 Senni achaguéna, Jesus sehuobi:

—Yeé'éni ai yéjén ba'icua, yé'é cocarebare achani
y0'0jén ba'icua, ja'ancuani éfioja'gué'é yé'é. Ye'é
Taitabi bacuani ai yégué ba'iji. Ja'nrébi, yéquéna
samucuabi bacuana ti'anni, bacua recofioare te'e
ba'ijén, bacuare gare jo'caye beoye ba'ija‘cua'é
yéquéna. 24 Yequécua yé'éni yéma'icua, ja'ancuabi
yé'é cocarebare ro achajén, ro yo'omajén ba'iyé.
Ro yé'é se'gabi ba cocarebare ro'tama'ifié. Yé'é
Taita yé'é cuencueni raosi'québi yé'éni ro'ta
gleseguéna, ba cocarebare mésacuani quéani
achoyé yé'e.

25'Yé'ébi mésacua naconi yuta ba'igué, yua ja'an
cocare meésacuani yihuogué quéahué. 26 Riusu
Espirituca yua mésacuana ti'anni, si'aye mésacuani
ye'yoni masi gleseji. YE'€bi caguéna, Taita Riusubi
bagué Espiritute mésacuana raoji. = Raoguéna,
Espiritubi yua mésacuani jo'caye beoye yihuogug,
te'e congué ba'iji. Ba'igué, yua yé'é cocareba
quéase'e si'ayete mésacuani ro'ta glieseji.

27 Yureca, meésacuare jo'cani saigué, meésacua
recofloa bojo huano giieseyé yé'e. Ye'e se'gabi
janca bojo gueseye poreyé. Ro bain se gabl bojo
gleseye porema ifié. Ja'nca séani, recoyo sa ntlye
beoye ba'i 1]e én. Recoyo hua]1 yéye beoye ba'ijé'én.
28 Yua yé'® coca ja'anré queéase'ere achahué
mésacua: YE'€bi gare go 1ye Go'ini, ja'nrébi je'te,
Mésacuani €flagué raija'gué'é. Jamca quéaguéna,
achahué mésacua.  Mésacuabi yé'éni ai yéjén
ba'itoca, mésacua yua y€'é Taitana go'iyete achani,
aibojojén ba'ire'ahué, yé'é Taita yua yé'é'ru qué'ré
ta'yejeiye Ejagué séani. 29 Yureca, yé'é go'irén
yuta ti'anma'iguéna, mésacuani quéahué. Mésacuabi
yé'é coca quéase'ere ro'tani, yé'ébi goquéna, yé'éni
si'a recoyo ro'tajén ba'ijé'én cagué, jamnca yure
quéahué yé'e.

30 Gu'a bain é&jagué, zupai huati, ja'anguébi
raiguéna, yua réfio fésebé se'ga mésacua naconi
coca cagué ba'iyé yé'é. Zupaibi yua yé'éni énseye
porema'igué ba'iji. 31 Yé'é Taita guansese'e
se'garu glina'ru yo'ogué ba'iyé. Yé'é Taitani
al yégué ba'iguéna, si'a bainbi éfiani yé'é Taita
al yégué Dba'lyete masijabé cagué, bagué
guansese'e'ru yo'ogué ba'iyé yé'é. Yureca raijé'én.
Saifiu, cabi Jesus.

15

Lavidverdadera
1 Cani janrébi, ye'yo cocare yihuogué quéabi:
—Bisi éye sahua, te'e ruifie ba'i sahua'ru ba'iyé
yé'é. Ba'iguéna, yé'é Taitabi, éye zio &jagué'ru
ba'igué, yé'ére conni cuiragué ba'iji. 2 Yé'é bain

cuencuesi'cua yua éye sahua cabéan'ru ba'iyé. Gue
cabébi éyere quéinma'iguéna, yé'é Taitabi éfani,
Gu'aji cagué, ba cabéte té'ntani senjoji. Gue cabébi
éyere (qUéinguéna, yé'é Taitabi éfani, Qué'ré se'e
quéinja'gué cagué, ba cabéte re'oye té'cani cuiraji.
Zio éjaguébi bagué éye sahuafia té'cani cuiraye'ru,
yé'é'ga yé'é bainrebare conni cuiragué, qué'ré
re'oyeyo'oyo'oye concuare bacuarere’huayé yé'e.
3 Mésacuaca yua yé'é cocareba quéani achose'ere
ye'yeni, si'a recofioa ténosi'cua ba'iyé. 4 Ja'nca
Séani, yé'ére zi'inni ba'ijén, yé'é naconi recoyo
te'e ba'ijjé'én. YE'é'ga mésacua naconi recoyo te'e
ba'iyé. Ja'nca ba'ima'itoca, mésacuabi yé'é Taita
yéye'ru yo'oye gare porema'ifié. Eye cabébi éye
sahuate zi'inni ba'ima'itoca, ja'anse'ebi éyere
queme porema'iji. ]a’nca quéiﬁe porema’iguéna,
gulna ru mésacuabi yé'ére zi'inni ba'ima'itoca,
mésacua ja'ansi'cuabi yé'é Taita yéye'ru yo'oye
gare porema'ifié.

> Bisi éye sahua ba'iye'ru ba'iyé yé'é. Mésacua

yua eye cabéan'ru ba'iyé. Eye cabéanbi éye sahuate
zi'ifie'ru gliina'ru yé'ére zi'injén, yé'é naconi recoyo
te'e ba'ijé'én. Ja'nca ba'ijén, yé'é'ga mésacua naconi
recoyo te'e ba'iguéna, mésacuabi yé'é Taita yéye'ru
ai ba'iye yo'oye poreyé. Ai ba'iye ai €ye quéifie'ru
ba'iji mésacuare. 6 Bainbi yé'éna zi'inma'itoca,
queéfioni senjoﬁe se'ga ba'iji bacuare. Eye cabéan
quéinma'ifie'ru ba'iyé. Ba cabéan yua gu'a cabéan
s€ani, zi0 €jaguébi tén'toni senjoji. Senjoni, ja'nrebi
cueneguéna, chiani toana senjoni €oji.

7 Ja'nca sé€ani, yé€'éna zi'inni ba'ijé'én. Yé'é
naconi recoyo te'e ba'ijé'én. Ja'nca ba'ijén, yé'é

cocareba quéani achose'ere ro'tani, recofioa
re'huani batoca, mésacua yéye'ru senni achajén
ujajén ba'ijé'én. Ja'nca ba'ijénna, mésacua sefie
si'aye mésacuare re'huacaise'e ba'ija'gué'bi. 8Ja'nca
ba'iguéna, mésacua yua ai ba'iye éye quéifie'ru Taita
Riusu yo'ore yo'oreba yo'ojén ba'ijé'én. Ja'nca
ba'ijénna, si'acuabi Taita Riusu ta'yejeiye ba'iyete
éfani masiye poreyé. Janca €fajén, Cristoni te'e
ruifie conjén ba'iyé, mésacuare cayé. 9 Yé'é Taita
yua yé'éni ai yégué ba'lye'ru, glina'ru mésacuani
ai yégué ba'iyé yé'é. Yégué ba'iguéna, yé'é naconi
recoyo te'e bojojén ba'ijé'én. 10 Y&'é'ga yé'é Taita
guanse cocare yo'ogué, bagué yégué bha'lyete
masigué bojogué ba'iyé. Glina'ru mésacuabi yé'é
guanse coca cani jo'case'ere yo'ojén ba'itoca, yé'é
yégué ba'iyete masijén bojojén ba'iyé.

11Yé'ébi bojo glieseguéna, mésacua yua ai ba'iye
ai bojojén ba'ijé'én cagué, ja'an cocare mésacuani
janca yihuogué quéahué yé'é. 12 YE'é guanse
cocare cato, yua fiaca ba'iji: Mésacua yua sa'fiefia ai
yéjén ba'ijé'én. YE&'ébi mésacuani yése'e'ru glina'ru
safiefla ai yéjén ba'ijé'én. 13 Bainguébi bagué
gajecua ro'ire junni tontoca, bacuani ai ba'iye
ai yégué ba'iji. Qué'ré ta’yejeiye yégué ba'iye
beoji. 14 Mésacua yua yé€'é¢ guanse cocare te'e
ruifie yo'otoca, yé'é gajecua'é cayé. 15 Yé'ére yo'o
conjén ba'icua meésacuare se'e cama'ifié. Yo'o
conguébi bagué éjagué yo'o yo'oyete hueséji.
Yé'éca yé'é Taita cocareba masi glesese'e si'aye
mésacuani quéahué Janca séani, mésacua ye'e
gajecua’'é cayé. 16 Mésacua yua ye €na zi'inni ba'iye
ro'tamaé'é. Yé'ébi mésacuani cu'ejani cuencueni,

yé'é bainrebare re’huani bahué. Meésacua yua
yé€'é re'o yo'ore te'e ruifie yo'oreba yo'0jé'én
cagué, yua mésacuare cuencueni jo'cahué. Ai
ba'iye éye quéifie'ru mésacuabi yé'é re'o yo'o
yo'oreba yo'otoca, mésacuabi guajaye beoye
yo0'0jén ba'iyé. Ja'nca ba'ijén, yé'éni si'a recoyo
ro'tajén, mésacua yéyete yé'é Taitani senjé'én.
Senjénna, si'aye mésacuana €nseye beoye insiji.
17'Yé'é coca guansese'e: mésacua yua sa'fiefla ai
yé€jén ba'ijé'én, ja'anre ro'tani yo'ojén ba'ijé'én.

Elmundo odia a Jestsy a los suyos

18 Ro bainbi yua mésacuani je'o batoca, sa'ntiye
beoye ba'ijé'én. Yé'éniru'ruje'o base'erero'tajé'én.
19 Mésacua yua ro bain jubé ba'icua ba'itoca,
ro bainbi mésacuani ai yéjén ba'ire'ahué. Ro
bain jubé beocua, yé'é bainreba cuencuesi'cua,
ja'an ba'icuare séani, ro bainbi mésacuani je'o
bayé. 20 Yé'é coca quéase'e: “Yo'o concuabi bacua
€jacua'ru que'ré ta'yejeiye beoy€” ja'an cocare
ro‘tajé én. Ro bainbi yé€'éni ai gu'aye huaitoca,
glina'ru mésacuare'ga ai gu'aye hua1ye Yé'é
coca quéani achose'ere achani yo'otoca, giiina'ru
meésacua coca (ueéani achoyete achani yOo'0yé.
21 Mésacua yua yé'é bainrebare séani, bacuabi yé'é
Taita yé'ére cuencueni raosi'quére ro hueséjén,
mésacuani gu'aye yo'0jén ba'iyé.

22 Yé'ébi bacuani coca quéani achogué
raima'itoca, bacua gu'a juchare hueséjén
ba'ire’'ahué. Yua bacuani quéani achogué raisi'qué
S€ani, bacua gu'a juchare masijén, yua sehuo
cocare caye porema'ifié. 23 Yé'énije'o bacuabi yé'é
Taitare'ga je'o bayé. 24 Yé'ébi yua ta'yejeiye yo'o,

yequécua yo'oye porema'ifie yo'o, ja'anre yo'oni
bacuani éfioma'itoca, bacua gu'a juchare sehuoye
senma'ire'ahué yé'é. Ja'an yo'ore éfasi'cuata'an,
bacuabi yua yé'é, yé'é Taita, yéquéna samucuani
je'o bahué. 25Bacua ira coca toyani jo'case'e: “Ro
ro'tajén, yé'éni ro je'o bahué” ja'an coca toyani
jo'case'e'ru gliinareba'ru yure yo'ohué bacua.

26 Yureca, yé'é Taitana go'igué, bagué Espiritu
ba te'e ruifie quéani masi gliesegué, ]a angueéte
mésacuani yihuogué conreba congue, yé'e ba’ 1yete
te'e ruifie quéani masi gleseji. 27 Mésacua'ga yé'é
naconi si'arén ba'isi'cuabi yé'é ba'iyete te'e ruifie
queéani achojén ba'ijé'én.

16

1 Mésacuabi yé'ére jo'cani senjoma'ifie cagué,
ja'an cocare mésacuani yihuogué quéahué.
2 Mésacua yua yé'é bainreba séani, yua bacua
jub@anna fié'cajénna, meésacuani saoni senjoneé.
Yurera bacua gu'aye yo'ojairénbi ti'anji. Riusu
yo'ore conjén ba'ifiu cajén, mésacuani huani senjo
éaye yo'oyé. 3 Yé'é, yé'é Taita, yéquénani gare
huesécua séani, ja'nca yo'oni jéhuajén ba'iyé bacua.
4 Yureca, janca meésacuani quéani achohué yé é.
Bacua gu'aye yo 01a1renb1 ti' anguena bacua gu'aye
yo'oyete éfiani, yé'é giiina'ru quéase'ere ro'tajé'én.

Lo que hace el Espiritu Santo

Yurera, ja'an cocare mésacuani quéahué yé's.
Mésacua yé'é naconi ba'icuare séani, ja'anré
meésacuani (Uéamaé'é yeé'e. 5 Yurera, yé'é
raosi'quéna go'iguébi ja'an cocare mésacuani
quéahué yé'é. Go'iguéna, mésacuabi ¢Jarona

saigué'ne mé'é? yé'éni senma'ifié. 6Ja'an cocare
mésacuani (Uéaguéna, Mésacua yua recofioa ai
sa'ntijén ai oiyé. 7 Oicuareta'an, yé'é yua mésacuani
te'e ruifie coca quéaguébi gare saiguéna, ai re'oye
ba'iji mésacuare. Saima'itoca, Riusu Espiritubi
mésacuani yihuogué congué raima'iji. Saiguéca
baguéte mésacuana raoyé yé'é. 8 Raoguéna, baguébi
rani si'a bain gu'a jucha, bacua re'oye yo'oye
caraye, Riusu bénni senjojafie, ja'anre bainni
éfioni masi gleseji. 9 Yé'éni recoyo ro'taye giiecua
Séani, bacua gu'a juchare éfioni masi giieseji. 10Yé'é
yua se'e éfioma'iguébi yé'é Taitana go'igué séani,
re'oye ba'iyete bainni éfioni masi gueseji bagué.
11Zupai huatiro gu'a bain éjagué bénni senjosi'qué
ba'ija'gué séani, Riusu bénni senjoja'fiete bainni
éfoni masi gueseji Riusu Espiritu.

12 Yuta meésacuani coca yihuogué quéaye ai
caraguéna, yé€'ébi meésacuani yure quéama'ifié,
mésacua te'e ruifie achajairén yuta ti'anma'igué
séani. 13 Riusu Espiritu rairén ti'anguéna, baguébi
yua Riusu te'e ruifie ba'i cocare mésacuani caraye
beoye éfioni masi giieseji. 14 Ja'nca quéani achogué,
yé'é ta'yejeiye ba'iyete ai ba'iye ai éfoji bagué.
Bainbi yé'éni gugurini réanni bojoja'’bé cagué
éfioji. Yé'é te'e ruifie ba'iyete mésacuani éfioni masi
gleseji bagué. 15 Yé'é Taita ba'iye'ru gliinareba'ru
ba'iyé yé'é'ga. Ja'nca séani, Riusu Espiritubi yé'é
te'e ruifie ba'iyete mésacuani €fioni masi gieseye,
ja'anre mésacuani quéahué yé'é.

Latristeza se cambiard en alegria
16 Yureca, réfio fiéseré ba'iguéna, mésacuabi
yé'ére €Nafie beoye ba'iyé. Ja'nca ba'ini, janrébi

se'eréfio fiéseré ba'iguéna, yé'ére se'e éfarié, quéabi
Jesus.

17Quéaguéna, baguére conjén ba'icua yequécuabi
sa'fefla coca senni achahué:

—¢Bagué (queaca ro'tagué, ja'an cocare
quéagué'ne? Réfo Néseré ba'iguéna, yé'ére Enafie
beoye ba'iyé. Janrébi se'e réfio fiéseré ba'iguéna,
yé'ére se'e éfafié, cajl bagué. Cani, Yé'é Taitana
go'igué séani, ja'an case'ere'ga quéabi. 18 Réfio
Néseré caguéna, maibi bagué cocare ro hueseé €aye
achayé, sa'fiefia senni achahué.

19 Senni achajénna, Jesusbi bacua cocare
masigué, baguéni senni achaye yéyete masigué
baji'l. Ja'nca séani, Jesusbi bacuani coca senni
achabi:

—Yé'ébi coca cagué: Réfo fiéseré bha'iguéna,
yé'ére éMafie beoye ba'iyé. Ja'nrébi, se'e réfio féseré
ba'iguéna yé'ére se'e éfiafle, ja'an cocare caguéna,
mésacuabi T0 huesé €aye achajén, /ja'anre sa'fiefia
senni achaye mésacua? 20 Yureca, mésacuani gan-
reba yihuogué quéayé ye é: Mésacuabi ai oijén ai
sa'ntireba santijénna, gu'a bain si'acuabi bojora
bojojén ba'ijja'cua’é. Ja'nca ba'iyeta'an, mésacua
yua santi huana ba'icuabi yuara ai bojoreba
bojojén ba'ijja’cua'é. 21 Romigobi zinre té'ya rai
bi'ragona, ai ba'iye ai ja'sina ju'ingobi sa'nti
hua'go se'ga ba'igo, bago té'yarairén ti'anse'e séani.
Ja'nrébi té'ya rani téjini, bago zinni éfani ai bo-
joreba bojogo. Bago sa'ntise'ere ro'tama'igo bo-
jogo. 22 Gliina'ru, mésacuabi yurefia ai sa'nti hua'na
ba'iyé. Ja'nca ba'icuata'an, yé'ébi se'e mésacuani
éfagué raiguéna, mésacuabi recofioa ai bojoreba bo-

joja'cua’é. Ja'nca bojojénna, yequécuabi mésacuani
se'e sa'nti glieseye gare porema'ifié.

23 Ja'anrén ti'anguéna mésacua si'aye te'e ruifie
masuen yua yé'éni coca senni achaye beoye
baija‘cua’é. Ganreba meésacuani yihuogué quéayé
yé'é. Meésacuabi yé'éni si'a recoyo ro'tajén, Taita
Riusuni bagué bayete sentoca, mésacuani caraye
beoye insireba insise'e ba'ija'gué'bi. 24 Yure
téca meésacuabi yé'éni si'a recoyo ro'tajén, yé'é
bayete gare sefie beoye ba'icua'é. Yureca, yé'é
bayete Taita Riusuni senjé'én. Ja'nca sentoca,
mésacuabi ai ta'yejeiye coreba cojén, ai recoyo bo-
jojén ba'ija'cua’é.

Jesucristo, vencedor del mundo

25 Yureca, mésacuani coca yihuogué, ye'yo coca
se'gabi quéahué yé'é. Janca quéagué, mésacuani
Taita Riusu ba'iyete ai ruifie quéajairén ti'anji.
Meésacuani ye'yo cocabi se'e quéaye beoye ba'iyé.
26 Ja'anrén ti'anguéna, mésacua yéye'ru senni ach-
aguéna, yé'ébi Taita Riusuni mésacuare sencaiye
beoye ba'iyé. 27 Taita Riusubi mésacuani, yé'éni
al yéjén ba'lcua séani, mésacuani ai yégué ba'iji.
Mésacuabi yua yé'é Taita raosi'qué ba'iyete si'a
recoyo ro'tajén, yé'éni ai yéjén ba'iyé. 28 Yé'é
Taitabi yé'ére raoguéna, bainna éfiagué raisi'‘qué'é
yé'é. Ja'nca raisi'québi yuara bainre jo'cani, yé'é
Taitana go'iyé, yihuogué quéabi Jesus.

29 Quéaguéna, baguére concuabi cahué:

—Yurera mé'ébi yéquénani ro ye'yo cocabi
quéama'ifié. Te'e ruifie ba'i cocabi quéaguéna,
achayé yéquéna. 30 ME'ébi yua si'aye te'e ruifie
masiguéna, Yyéquénabi ro huesé éaye beoye

achayé. Ja'nca masiguéna, yéquénabi mé'ére, Riusu
Raosi'qué ba'iyete si'a recoyo ro'tayé, cahué.
31Cajénna, Jesusbi sehuobi:

—¢Mésacuabi yé'é ba'iyete si'a recoyo ro'taye
caye? 32 Yurera ba'iguéna, yequécuabi saoni
senjojénna, mésacua si'a jubébi yé'ére jo'cani
senjoni, mésacua hué'efiana gare go'iyé. Ja'nca
go'ijén, yé'ére te'e hua'guére jo'cani senjofié
mésacua. ]a'ncajo’cani senjocuata‘an yé'é yuate'e
hua'gué beoye yé'é Taitabi cofie séani. 33 Yureca,
mésacuabi y€'€ni si'a recoyo ro'tajén, recoyo bojo
huanofie ba'ijé'én cagué, ja'an cocare meésacuani
queéahué yeé'e.  Mésacuabi én y1]are ba1]enna
zupaire concuabi mésacuani ai je'o baja‘cua’é.
Janca bacuata'an, mésacua yua recofioa bojoye
se'gare re’huani ba'ijé'én. Yé'ébi zupaire concuare
énseye poregué séani, recoyo bojoye se'ga ba'ijé'én,
yihuogué quéabi Jesus.

17

Jests ora por sus discipulos

1 Ja'nca yihuogué quéani téjini, Jesusbi méifie
éfani, Riusuni ujagué ca bi'rabi:

—Taita, yureca mé'é casirén ti'anbi. Ja'nca
ti'anguéna, vyé'é ta'yejeiye ba'iyete bainni
éfiojé'én. Efioguéna, yé'é'ga mé'é ta'yejeiye ba'iyete
bainni éfiofié. 2 Mé'ébi yé'ére si'a bain Ejaguére
re’huaguéna, yé'ébi mé'é cuencueni raosi'cuare
bani, bacuare si'arén huajéreba huajécuare
re'’huayé yé'é. 3 Mé'ébi te'e ruifiereba ba'igué'é.
Yequé riusu beoji. Yé'é'ga Jesucristo hue'eguébi
meé'é raosi'quéreba ba'igué'é. Janca ba'iyé mai.

Janca ba'ijénna, maini si'a recoyo ro'tacuani
si'arén huajéreba huajécua ba'iyé.

4 Yé'ébi én yijana rani, mé'é yo'o case'ere
yo'oni téjihué. Ja'nca yo'ogué, me'é ta'yejeiye
ba'iyete bainni éfiohué yé'é. > Ja'nca €hosi'québi
meé'éna go'iyé yé'é. Go'iguéna, yé'ére mé'é naconi
ta'yejeiye Ejaguére se'e re'huani, yé'ére bajé'én.
En yija re’huani jo'casirén, qué'ré ja'anré &agué
ba'ise'e'’ru se'e yé'ére re’huani bajé'én, Taita.

6 Yua mé'é ta'yejeiye ba'iyete mé'é bainreba
cuencueni raosi'cuani éfiohué yé'é. Mé'ébi si'a
bainre éfiani, mé'é bainreba se'gani téani bani,
yé'éna raoni jo'caguéna, meé'é bainreba séani,
yé'ébi bacuani bani, mé'é cocarebare bacuani te'e
ruifie quéani achohué yé'é. Quéani achoguéna,
bacuabi achani si'a recoyo ro'tahué. 7 Ja'nca
recoyo ro'tajén, yé'é cocarebare achajén, si'aye
meé'é cocareba ba'iye masijén, Te'e ruifie caji
Riusu cajén ba'iyé. @& Yé'ébi mé'é coca quéani
achose'ere bacuani te'e ruifie cani achoguéna,
bacuabi te'e ruifie achani, yé'é yua mé'é raosi'qué
ba'iyete te'e ruifie masini, ja'anre te'e ruifie recoyo
ro'tahué. 9Ja'nca séani, bacua ba'iyete ro'tagué,
meé'éni ujagué ba'iyé yé'é. Si'a bainre ro'tama'ifié
yé'é. Bacua se'gare mé'é bainreba ba'ijénna,
yé'éna raosi'cuare Sséani, bacuare ro'tagué,
meé'éni ujayé, Taita. 10 Mé'é bainrebare yé'éna
raoguéna, yé'ébi bacuani bani bojoguéna, yé'éni
si'a recoyo ro'tahué. Ja'nca ro'tajénna, bainbi
bacua ba'iyete €fiani, yé'é ta'yejeiye ba'iyete re'oye
cajén ba'ija'cua'é.

11 Yureca, yé'ébi én yijana se'e béama'ifié.

Bacua se'ga béayé.  Beéajénna, yé'ébi mé'éna
go'iyé. Go'iguéna, mé'é yua jucha beogué, mé'é
ta'yejeiye yo'oni éfiogué, bacuani congué ba'ijé'én,
Taita. Bacuare yé'éna raoni jo'cagué, yua mai
recoyo te'e zi'inni ba'iye'ru bacua, bacuare'ga
recoyo te'e zi'inni ba'icuare re’huajé'én. 12 Yé'ébi
bacua naconi ba'igué, mé'é raosi'cuare Séani,
meé'ébi ta'yejeiye yo'oni conguéna, bacuare conni
re’huani bahué yé'é. Ja'nca conni baguéna, gu'a
juchana bonéfie beoye baé'é. Te'egué se'ga, gu'a
juchana bonéni hueséja'gué, ja'angué se'gabi
gu'a juchana tonni hueséjaji'i. Mé'é cocareba
toyani jo'case'e’ru glina'ru ba'ijja'ye cagué, mé'é
cuencueni jo'case'e'ru gﬁina'ru baji'i baguére.

13 Yureca, mé'éna go 'yé yé'e. Janca go 1ye
ro'tagué, bacua yua yé'é recoyo bojoye'ru guma ru
caraye beoye bO]oreba bojoja’bé cagué, yé'é coca
yure ujagué cayé yé'é. 14 Yua mé'é cocare-
bare bacuani quéani achoni jo'cahué yé'é. Ro
bain ba'iye'ru tin ba'icua séani, ro bain ba'icuabi
bacuani je'o bayé. Yé'é yua ro bain ba'iye'ru
tin ba'iguéna, bacua'ga giiina'ru ba'iyé. 15 Bacua
ba'iyete ro'tagué, mé'éni ujayé yé'é. Ro bain
ba'irubi quéfioni bajé'én senma'ifié yé'é. Zupai
huatibi bacuani coquema'ija'gué cagué, bacuani
éflagué congué ba'ijé'én. Ja'anre ujagué sefié yé'e,
Taita. 16 Bacuabi yua ro bain ba'iye'ru tin ba'iyé.
Yé'é yua ro bain ba'iye'ru tin ba'iguéna, bacua'ga
gliina'ru ba'iyé. 17 Te'e ruifie ba'i recofioa bacuare
re'huani bajé'én. MEé'é cocareba yua te'e ruifie
ba'i coca séani, ja'anbi bacuare te'e ruifie ba'i
recofioa bacuare re'huani bajé'én. 18 Mé'é€ yua
yé'ére bainna raoguéna, yé'ébi giina'ru bacuare

bainna saohué yé'é. 19 Bacua yua mé'é cuen-
cueni éfose'e'ru Mé'é yo'ore sani te'e ruifie yo'ojén
ba'ija'’bé cagué, yé'é'ga mé'é cuencuese'e'ru junni
tongué saiyé, Taita.

20 Yureca, bacuare u]aguena yequecuab1 bacua
cocare achani yé'éni si'a recoyo ro 'tajénna,
ja'ancuare'ga ujagué ba'iyé yé'é. 21 Si'a jubébi
recoyo te'e ro'tajén ba'ija’bé cagué ujayé yeé'é.
MEé'é yua yé'é naconi te'e recoyo ba'iguéna, yé'é'ga
meé'é naconi te'e recoyo ba'iyé. Bacua'ga guina'ru
mainaconite'e recoyo ba'ija’bé cagué ujayé, Taita.
Ja'nca te'e recoyo ba'ijénna, si'a bainbi éfiani, yé'é
yua mé'é raosi'qué ba'iyete si'a recoyo ro'taja’bé
cagué ujayé yé'e. 22 Mé'ébi yua me'é ta'yejeiye
ba'iyete y€'éna jo'caguéna, yé'é'ga me'é ta'yejeiye
ba'iyete bacuana jo'cahué. Mai ba'iye'ru recoyo
te'e ba'ija’bé cagué, ja'nca jo'cahué yé'é. 23 Yé'é
yua bacua naconi recoyo te'e ba'iguéna, mé'ébi
yé'é naconi recoyo te'e ba'iyé. Ja'nca ba'ijénna,
bacua yua mai te'e ruifie ba'iye'ru recoyo te'e
ba'ija'bé cayé. Ja'nca ba'ijénna, si'a bainbi bacua
ba'iyete éfani, yé'é yua meé'é raosi'qué ba'iye,
ja'anre masija'’bé cayé. Mé'é yua yé'éni ai yégué,
bacuare'ga gliina'ru ai yégué ba'iyé mé'é. Si'a
bainbi bacua ba'iyete éfiani, ja'anre masija'bé
caye.

24 Taita, ru'rureba ba'isirén, én yijare yuta
re’huama'irén, meé'é ta'yejeiye ba'iyete yé'éna
jo'’cahué meé'é. Ja'nca jo'caguéna, yé'ébi mé'éni
éfiere sefié: Bacua'ga yé'é go'ijjaruna saiye sefié.
Sani, yé'é ta'yejeiye ba'iye, mé'é jo'case'ere €fani
masija'bé cayé. 25Yé'é Taita, mé'é se'gabi recoyo
re'oye ro'tani conguéna, mé'é ba'iyete masini

bojoyé ye €. Bacua'ga yé'é ba'lye, me'é raosi' que
ba'iye, ja'anre masini bojoyé. Ro ba'icuaca mé'é
ba'iyete huesécua'é. 26 Mé'ébi yé'éni ai yéguéna,
mé'é bain cuencuesi'cuabi giina'ru yequécuani
ai yéjén ba'ija’bé cagué, mé'é ta'yejeiye ba'iyete
bacuani éfiohué yé'é. Ja'nca €hogué, bacuani
qué'ré se'e efiogué ba'ija'gué'é yé'é, ujagué cani
tonbi Jesus.

18

Arrestan a Jests

1Ja'nca ujani tonni, baguére conjén ba'icua na-
coni huéni, Cedron casi yorobéte je'enni, jo'ya
re'ohuéna ti'anni, baguére concua naconi béahué.
2 Ja'an béani ba'irute masibi Judas, Jesusre insini
senjosi'qué hue'egué. Jesus yua baguére concua
naconi béani coca cagué ba'isiru séani, 3 Judasbi
masini, pairi €jacua, fariseo bain, ja'ancuana
sani, soldado jubé, bacua cofiete senjii. Sen-
guéna, baguéni cofie saohué. Saojénna, ma-
jahuéan, sunqui cabéan toa zéinse'e, guerra hua
cabéan, ja'anre inni, Judas naconi sani, Jesus
ba'iruna ti'anhué. 4 Ti'anjénna, Jesusbi bacua
preso zeanja'fiete masigué, bacuana téhuoni senni
achabi:

—¢Mésacua gueguéni cu'ején ratemne?  senni
achabi.

> Senni achaguéna, bacuabi sehuohué:

—]Jesus Nazarenoni cu'ején raé'é, sehuohué.

Senhuojénna:

—Y@é'é'é, quéabi.

Quéaguéna, Judas hue'egué, Jesusre insini
senjoguébi bacua naconi tinja nécagué éfabi.

6 Nécagué €fiaguéna, Jesusbi, “Yé'é'é” caguéna,
bacuabi yo'jena go'iye taén'é. 7 Tantena, Jesus yua
bacuani se'e senni achabi:

—¢Mésacua gueguéni cu'ején rateme?  senni
achabi.

Senni achaguéna,

—]Jesus Nazarenoni cu'ején raé'é, sehuohué.

8 Sehuojénna, Jesusbi cabi:

—Y€é'é'€. Mésacua cu'egué'é, cahué yé'é. Yé'éni
cu'ején raitoca, yé'é bain concuare zeanma'ijé'én.
Bacuabi quéfiéja'bé cayé, cabi.

9 Jesus coca ja'anré case'e: “Mé'é bain yé'éna
raosi'cua, bacua gare huesoye beoye re'huani
bahué” ja'an coca case'eru guina'ru ba'ija'gué
cagué, Bacuabi quéfiéja'bé cabi. 10 Caguéna,
ja'nrébi, Simon Pedro yua guerra hua hua'tire
baguébi yua ja'an hua'tibi rutani, pairi ta'yejeiye
éjaguére yo'o conguéni huani, bagué jéja ganjorote
cue'reni tonbi. Malco hue'ebi ba yo'o congué.
11 Cue'reni tonguéna, Jesusbi Pedroni cabi:

—Yo'oma'ijé'én. Mé'é hua'tire hua'ti aya
corohuéna jéojé'én. Yé'é Taitabli cuencueni
guanseguéna, bagué yo'ore ai yo'ogué saiye bayé
yé'é, cabi.

Jests ante Ands

12 Ja'nrébi, soldado jubé, bacua éjagué, judio
&ja bain naconi, bacuabi Jesusre preso zeanni,
guénameanbi huenhué. 13 Huenni, ru'ru baguéte
Anas hue'eguéna sani éfiohué. Ands yua Caifas
huagué ba'iguéna, Caifas yua ja'an técahué pairi
qué'ré ta'yejeiye €jagué baji'i. 14 Caifés yua judio
&jacuani yihuogué: “Te'egué se'gabi bain ro'ire

junni huesétoca, qué'ré re'oye ba'iye ba'iji” ja'anre
ja'anré yihuosi'qué baji'i bagué.

Pedro niega conocer a Jesus

15 Ja'nrébi, Simo6n Pedrobi, yua yequé Jesusre
congué naconi, Jesusre be'tebi. Be'teguéna, ba
yequé congué yua pairi qué'ré ta'yejeiye &éjagué
Caifasre masiguébi, Caifds hué'ena cacabi. Je-
susre be'tegué cacagué, 16 Pedrote, hue'se ca'nco
nécaguéna, jo'cabi. Ja'nca jo'cani, Caifasbi ba
yequé conguéte masigué séani, ba yequé conguébi
anto sa'ro cuirago naconi coca cani, anto sa'rore
anconi, Pedroni caca glesebi. 17 Caca giieseguéna,
anto sa'ro cuirago, ba hué'e yo'o congobi Pedroni
cago:

—:Mé'é yua ba baingué Jesus, baguéte
consi'quéma'igué? senni achago.

Senni achagona, Pedrobi:

—Baiié, sehuobi.

18 Yureca, ai séséguéna, ba hué'e yo'o concua,
soldado é&jacua naconi, bacuabi neo técabi toare
Z@onni, té'ijeiye Nécajén cuin'é. Pedro'ga bacua
naconi te'e toa cunji'i.

Elsumo sacerdote interroga a Jesus

19 Ja'nrébi, Jesusre pairi qué'ré ta'yejeiye éjagué
ba'iruna nécojénna, pairi qué'ré ta'yejeiye &éjaguébi
baguéni coca senni achabi. Baguére concua ba'iye,
bagué coca ye'yoye, ja'anre senni achaguéna,
20Jesus sehuobi:

—Si'a bainbi yé'é coca ye'yoyete achani
masija'’bé cagué, bain fé'ca hué'efia, Riusu hué'e
judio bain fié'cani ye'yo coca achajén ba'iruan,
ja'anruanna sani, yé'é cocare ye'yogué baé'é yé'e,

Gare yahueye beoye te'e ruifie ye'yogué baé'é yé'e.
21 Ja'nca séani, ¢mésacua queaca ro'tajén, yé'éni
ja'an coca senni achaye'ne? Yé'é achasi'cuana
sani, bacuani senni achajé'én. Bacuabi yé'é coca
ye'yose'ere masiy€, sehuogué cabi.

22Ja'nca caguéna, soldado €jagué Jesus cancore
nécaguébi yua bagué énté abébi Jesus ziana cueni,
baguéni béingué cabi:

—¢ME'é queaca ro'tagué, pairi qué'ré ta'yejeiye
éjaguéni ja'an cocabi sehuogué'ne? cabi.

23 Caguéna, Jesus sehuobi:

—Yé'é yua gu'a cocabi sehuotoca, ;gue gu'a co-
care caye'ne yé'é? Re'o cocabi sehuotoca, ;mé'é
queaca ro'tagué, yé'éni cuegué'ne? sehuogué cabi.

24 Caguéna, Anasbi Jesusre preso huensi'quére
ta'yejeiye €jagué Caifasna saobi.

Pedro niega otra vez a Jesus

25 Ja'ansirénbi, Pedro yua hue'se ca'ncore cuin-
gué nécaguéna, yequécuabi baguéni senni achahué:

—¢Mé'é yua ba baingué consi'quéma'igué? senni
achahué.

Senni achajénna, Pedrobi éfiama'ifie cagué:

—Barié, sehuobi.

26 Sehuoguéna, yequé pairi ta'yejeiye &jaguére
yo'o conguébi coca cabi. Pedro yua yequé baingué
ganjoro cue'reni tonsi'qué, ja'angué yua énqueé te'e
ba'isi'qué baji'i. Ja'nca ba'iguébi Pedroni coca
cabi:

—MEé'€ yua Jesus naconi jo'ya re'ohuéte baé'é.
Ja'nca ba'iguéna, mé'éni éfiahué yé'€, cabi.

27 Caguéna, Pedrobi se'e Bafié sehuobi. Ja'nca
sehuoguéna, ja'ansirén curabi yuji'i.

Jests ante Pilato

28 Ja'nrébi, Jesusre zeanni, zijeirén ba'iguéna,
Caifas hué'ebi bain ta'yejeiye éjagué hué'ena sahué.
Bacua yua judio bain séani, Gu'ana pa'roma'ifiu
cajén, bain ta'yejeiye éjaguéna cacamaé'é. Bacua
pascua aonre aifie yécuabi gu'ana pa'roye pore-
maé'é. 29 Ja'nca séani, bain ta'yejeiye €jagué, Pilato
hue'eguébi bacuana etani, coca senni achabi:

—c¢Enqué gue juchare yo'oguéna, mésacua
caye'ne? senni achabi.

30 Senni achaguéna, sehuohué:

—Gu'aye yo'osi'qué ba'ima'itoca, baguéte
mé'éna insima'ire’'ahué yéquéna, sehuohué.

31Sehuojénna, Pilato cabi:

—Mésacua se'gabi baguéte sani, mésacua ira bain
coca toyani jo'case'e caye'ru, baguéni sinsejé'én,
cabi.

Caguéna, judio bainbi cahué:

—Yéquéna ira bain coca toyani jo'case'ere €fiato,
yua Bainni huani senjoma'ijé'én caguéna, baguéni
te'e ruifie sinsefle porema'ifié yéquéna, cahué.

32Ja'nca cahué. Jesus coca ja'anré cagué ba'ise'e,
bagué crusu sa'cahuéna junni hueséja'ye, ja'an
coca case'e'’ru guina'ru ba'ija'’gué caguéna, janca
cahué bacua. 33 Cajénna, Pilatobi bagué hué'ena
go'iye cacani, Jesusre choni, baguéni coca senni
achabi:

—¢MéE'é yua judio bain ta'yejeiye €jagué'gué?
senni achabi.

34Senni achaguéna, Jesusbi sehuobi:

—¢M@'é se'gabi ja'anre ro'tani yé'éni senni ach-
agué? ;yequécuabi ja'anre mé'éni quéare? se-
huogué senni achabi.

35Senni achaguéna, Pilatobi sehuobi:

—¢ME'é queaca ro'tagué, ja'an senni
achagué'ne? Yé'é yua judio baingué ba'ima'ifié.
MEé'é bain, judio bain pairi éjacuabi mé'ére preso
zeanni, yé'éna rani nécohué. ¢Mé'é gue gu'aye
yo'osi'quégué'ne? senni achabi.

36 Senni achaguéna, Jesus sehuobi:

—Yé'é yua ta' ye]elye €jaguéta'an, €n yija bainre
guansema ifié yé'é. Ja'nca guansegué ba'itoca,
yé'ére concuabi yure guerra huajén, judio bain
yé'ére preso zeafie énsején ba'ire'ahué. Yequé jobo
Fjagué séani, yé'ére concuabi guerra huama'ifié,
sehuogué quéabi.

37 Quéaguéna, Pilatobi senni achabi:

—Ja'nca ba'itoca, ¢mé'é yua bain ta'yejeiye
éjagué'gué? senni achabi.

Senni achaguéna, Jesus sehuobi:

—]a’nca ba'iyé yé'e. Ja'anna té'ya raisi'‘qué
bae'e ye'é. Te'e ruifie ba'i cocare quéani achogue
raisi'qué'é én y1]ana Te'e ruifie ba'iye ye'yeye
yécua, si'acuabi yé'é cocare achayé, sehuogué
quéabi.

38 Quéaguéna, Pilatobi:

—¢Te'e ruifie ba'iyete queaca masiye'ne? senni
achabi.

Jestus es sentenciado a muerte

Ja'nca senni achani ja'nrébi, se'e judio bainna
etani, bacuani cabi:

—Bagué yua gu'aye yo'osi'qué Dba'iye
huanoma'iji yé'ére. 39Ja'nca ba'iguéna, mésacua ira
bain senni achajén ba'ise’'eru yure técahué'ga
guina'ru yo'oye ro'tayé yé'é. Meésacua pascua

umugusefia Séani, ¢mésacua jaro baingué preso
zeansi'quére etoye sefie'ne? ¢Enqué, mésacua
ta'yejeiye éjaguéte etoye yéye? senni achagué
cabi.

40 Caguéna, bacuabi yua si'a jéja cani achojén
baé'é:

—iBafié! iYequé, Barrabdas hue'egué, ja'anguéni
etojé'én! giiijén cahué.

Ja'an Barrabds hue'egué yua bainre huani jian
huati baji'i.

19

1Ta'nca cajénna, Pilatobi Jesusre sani, baguéte
ga'ni za'zabobi si'nseye guansebi. 2 Janrébi, sol-
dado hua'nabi miu ma gahuare baguéte téonni,
bagué sinjobéna téohué. Ja'nrébi, bajacu can éjagué
canre inni, baguéna sayani, 3 ja'nrébi, baguéna
fé'caranijayajén cahué:

—iAi zoe ba'irén huajéni ba'ijé'én, judio bain
ta'yejeiye €jagué! cahué.

Ja'nca cajén, bacua énté abéanbi baguéna cue-
hué.

4Ja'nrébi, Pilato yua se'e etani, judio bainni cabi:

—Efiajé'én. Baguéte mésacuani éfiogué rahué.
Gu'aye vyo'osi'qué ba'ilye huanoma'iji yé'ére.
Ja'anre achani masijé'én, cabi.

> Caguéna, Jesus yua miu ma ga'hua, bajacu can,
ja'anre sayasi'québi etani nécabi. Etani nécaguéna,
Pilatobi bacuani quéabi:

—Yureca éfiajé'én. Bainguébi nécaji, quéabi.

6 Quéaguéna, pairi éjacua, soldado éjacua, bacuabi
éfani, si'a jéja achoye cahué:

—iCrusu sa'cahuéna quenni reojé'én! Crusu
sa'cahuéna quenni reojé'én! giijén cahué.

Cajénna, Pilatobi cabi:

—Meésacua se'gabi baguéte crusu sa'cahuéna
quenni reojé'én. Gu'aye yo'osi'qué ba'lye gare
huanoma'iji yé'ére, cabi.

7Caguéna, judio bainbi sehuohué:

—Riusu guanseni jo'case'ere éfato, Riusuni
jayajén cacuare huani senjojé'én guanseni jo'cabi
Riusu. Ja'nca séani, bagué yua Riusu Zin ba'iye
caguéna, baguéni huani senjofie bayé, sehuohué.

8 Jamca sehuojénna, Pilatobi achani, qué'ré ai
huaji yégué baji'i. 9Ja'nrébi, bagué hué'ena go'iye
cacani, ]esusm se'e senni achabi:

—¢Me@'é jarobi raqué'ne? senni achabi.

Senni achaguéna, Jesushi ro caye beoye nécabi.

10 Nécaguéna, Pilato cabi:

—¢ME'é guere yo'ogué sehuoma'igué'ne? Yé'é
yua bain €jagué séani, mé'éni etoye poreyé yeé'é.
Mé'éni crusu sa'cahuéna quenni reoye'ga poreyé
ye'é. ¢Ja'anre masima'igué mé'é? cabi.

11 Caguéna, Jesus sehuobi:

—Taita Riusu, guénamé re'oto ba'iguébi mé'ére
bain éjaguére re’huama'itoca, yé'ére guanseye gare
porema'ire'ahué meé'é. Ja'nca séani, yé'ére preso
zeanni meé'éna insisi'qué, ja'anguébi qué'ré ai
ba'iye jucha baji, sehuobi.

12Ja'nca sehuoguéna, Pilatobi Jesusre etoye coca
cagué baji'l. Ba'iguéna, judio bainbi si'a jéja gliihué:

—iBaguéte etotoca, mé'é ta'yejeiye €jaguebi
beinjil  jBain ta'yejeiye €jague casi'qué seani,
romano bain ta'yejeiye €jaguéni gu'aye casi'qué
ba'iji! guijén cahué.

13Ja'nca cajénna, Pilatobi achani, Jesusre hué'ebi
etoni, bainni baguéte éfiobi. Efioni ja'nrébi, bagué
jéja fiu'i seihué, gata pé'npésiru, hebreo cocabi
Gabata casiru, ja'anruna beéani, Justicia yo'oza
cagué baji'i. 14 Ja'an umuguse yua judio bain
pascua aon ain umuguse ja'anré ba'i umuguse
ba'iguéna, ja'an aonre re’huaye bahué. Meéfiera
sé'irén ba'iguéna, Pilatobi judio bainni cabi:

—iYureca, mésacua ta'yejeiye €jaguéte €fajé'én!
cabi.

15 Caguéna, bacuabi si'a jéja gliihué:

—iBaguéni huani senjojé'én! jBaguéni huani sen-
jojé'én! iBaguéte crusu sa'cahuéna quenni reoni
senjojé'én! guijén cahué.

Cajénna, Pilatobi coca senni achabi:

—Meésacua ta'yejeiye €jaguéte séani, ¢baguéni
crusu sa'cahuéna reoye caye? senni achabi.

Senni achaguéna, pairi €jacuabi sehuohué:

—Yéquéna ta'yejeiye é€jagué beoji bagué.
Romano bain ta'yejeiye &jagué se'gabi yéquéna
&jaguéreba ba'iji, sehuohué.

16 Ja'nca sehuojénna, Pilatobi baguéte crusu
sa'cahuéna quenni reoye soldado hua'nana insibi.
Insiguéna, Jesusre sahué.

Jestus es crucificado

17 JTa'nca sajén, crusu sa'cahuéna reoru, sinjo
gu'an casiru, hebreo cocabi Golgota casiru,
ja'anruna Jesusre sahué. Bagué crusu sa'cahuéte
baguéni cuan gliesehué. 18 Sani ti'anni, baguéte
crusu sa'cahuéna reohué. Yequécuare'ga,
samucuare bagué naconi te'e reohué. Te'eguéte
bagué jéja cancona reohué. Te'eguéte bagué ari

ca'ncona reohué. Baguéte yua bacua joborana
reohué. 19 Reojénna, Pilatobi bagué gu'aye
yo'ose'ere ro'tani, “Jesus Nazareno, judio bain
ta'yejeiye &jagué'bi baji'i” ja'anre toyani, Jesus
crusuna séoye guansebi. 20 Séoye guanseguéna,
judio bain ai ba'i jubébi ja'an coca toyani s€ose'ere
éfiahué, hué'e jobo cuefie ba'iruna reosi'quére
séani. Hebreo coca, latin coca, griego coca, ja'an
cocabi toyani séose'e baji'i. 21 Ba'iguéna, ja'nrébi,
judio bain pairi éjacuabi Pilatona sani, baguéni
coca cahué:

—c¢ME'é queaca ro'tagué, “Judio bain ta'yejeiye
€jagué'bi ba'lji” toyagué'ne? ]a anre ténoni, “Judio
bain ta'yejeiye &jaguéguéfia” ja'anre toyani
S€ojé'én, cahué.

22 Cajénna, Pilatobi sehuobi:

—Bafié. Yé'é coca toyani séose'ere gare ténofie
beoye ba'iy€ yé'é, sehuobi.

23Ja'nrébi, soldado hua'nabi baguéte quenni re-
0jén, bagué cafare inni bahué. Gajese'gacua séani,
ga soldado hua'guébi te'e canre babi. Jesus ju'i
can se'gabi jéhuabi. Tamnésiruan beogué, éméje'en
ca'ncobi yijacua ca'nco téca, si'a can yua te'e jai
can ganosi can baji'i. 24Ja'nca ba'iguéna, soldado
hua'nabi sa'fiefia cahué:

—En canre ye'rema'ifiu. Te'egué se'gabi baja'gué
cajén, Gata toyasira'caréanre senjoni éfani, can
coja'guéte masifiu, cahué.

Ja'nca yo'ojénna, Riusu coca toyani jo'case'e:
“Yé'é  cafiate sa'fiefla  huo'huején, gata
toyasira'caréanre senjoni éfajén cohué” ja'an coca
toyani jo'case'e'ru guina'ru baji'i. Janca yo'ohué
ba soldado hua'na.

25 Yureca, romi hua'nabi Jesus reosirute €fiajén
nécahué. Jesus pé'cago, yeco bago yo'jego, yeco
Maria'ga hue'ego Cleofas rénjo, yeco Maria Mag-
dalena, ja'an hue'ecuabi éfiajén nécahué. 26 Ja'nca
nécajénna, Jesusbi bagué pé'cagoni €fiani, janrébi
baguére congué ai yési'quére'ga éfiani, bagué yua
bagué pé'cagoni cabi:

—Mama, yé'é conguéte sani, mé'é zinrebare
baguéte re’huani bajé'én, cabi.

27 Cani ja'nrébi, baguére conguéni cabi:

—YEé'é pé'cagote sani, mé'é pé'cagore bhagote
re'huani bajé'én, cabi.

Janca caguéna, janrébi, ba conguébi Jesus
p€'cagote bagué hué'ena sani, bagué pé'cagore
re'huani bani cuiragué baji'i.

Muerte de Jesus

28 Ja'nrébi, Jesus yua bagué yo'o yo'oni téjise'ere
masigué, Riusu coca toyani jo'case'e’ru glina'ru
ba'ija'gué cagué, fiaca cani achobi:

—Oco éaji, cani achobi.

29 Cani achoguéna, vino jo'cha sénje jo'cha
ba'iguéna, baru ba'icuabi sayabébi inni, técabéna
jéoni, sénje jo'cha rorohuéna ayani, bagué
yi'obona méani rurahué. 30 Rurajénna, Jesusbi
uncuni, janrébi fiaca cani achobi:

—Yua yé'é yo'o yo'oni téjise'e ba'iji.

Cani achoni, ja'nrébi, bagué sinjobéte merie re-
anijunni tonbi.

Un soldado abre con su lanza el costado de Jests

31 Junni tonguéna, judio bain yo'o yo'oma'i
umuguse ja'anré ba'i umuguse ba'iguéna, judio
bainbi ju'insi'cua ga'nihuéanre crusu sa'cahuéanna

jo'’caye guehué. Yo'o yo'oma'i umuguse yua ai
ta'yejeiye ba'i umuguse séani, jancajo'caye giején,
Pilatona sani, ba reosi'cua guéofiare huahuani,
bacuare sani tafie sen'é. 32Ja'nca senni achajénna,
soldado huamabi sani, Jesus naconi reosi'cua,
bacua guéofiare ru'ru cueni jé'yehué. 33 Cueni
jé'yeni ja'nrébi, Jesusre éflani, yua ju'insi'quére
s€ani, bagué guéofiare cueni jé'yemaé'é.

34 Cueni je'yema'ijénna, te'e soldado hua'guébi
Jesus coribana bagué cuain perebébi totabi.
Totaguéna, ja'ansirén zie, oco, ja'anbi etabi.
35 Etaguéna, y€'é yua én cocare toyaguébi ja'anre
éfiahué. Ja'anre éfasi'québi masini, yua te'e ruifie
quéaye se'ga ba'lyé. Mésacuabi achani, Jesusni
si'a recoyo ro'tajé'én cagué, ja'anre éfani, te'e
ruifie toyani jo'cahué yé'é. 36 Riusu coca toyani
jo'case'e: “Bagué gu'anre gare cueni jé'yeye beoye
ba'ija'cua'é” ja'an coca toyani jo'case'e'ru gliina'ru
ba'ija'gué cagué, ja'nca baji'i. 37 Riusu coca toyani
jo'case'ere éfato, yequé qué'ro'ga faca caji: “Bacua
totasi'quéni éfiaja'cua'@” toyani jo'case'e ba'iji.

Jests es sepultado

38 Ja'nrébi, Jesusbi junni hueséguéna, yequé
Jesusre congué, José hue'egué, Arimatea hué'e
jobo baingué, ja'angué yua judio eJa bainni
huaji yégué, Jesusni yahue congué se'ga baji'l
Ja'nca ba'iguébi Pilatona sani, Jesus ga'nihuéte
sani tafie senji'i. Senguéna, Pilatobi Jaé'é cabi.
Caguéna, Jesus ga'nihuéte inni sabi. 39 Saguéna,
Nicodemo hue'egué, famibi Jesusni €fagué
saisi'qué, ja'anguébi ]osem conbi. Ja'nca congué,
ma'fia, mirra, aloes, ja'an ma'fia ja'mese'e, treinta

kilo ba'iyete inni rabi. 40 Raguéna, bacuabi Jesus
ga'nihuéte ba ma'fia naconiyu'yujén, canbi ganoni
tunahué. Judio bainbi ja'nca bainre re’huani tafié.
41 Ja'nrébi, jo'ya re'ohué yua bagué crusu reosiru
cuefie baji'i. Ja'anruna €fiato, bain tan goje yurera
gata té'ntébana te'ntose'e baji'i. Yuta bain tanma'i
goje baji'i. 42Ja'nca cuefie ba'iguéna, judio bain
y0'o yo'oma'i umuguse yuara ti'afie Séani, ja'an
gojena ayani ta'pini tanhué.

20

Laresurreccion de Jestis

1 Ja'nrébi, semana ja'anré ba'i umuguse
ti'anguéna, Maria Magdalenabi fiata fiamibi huéni,
Jesus tansiruna saco'é. Yuta zijei re'oto se'ga baji'i.
Sani éfato, yua gata ta'pisibé yua tansi gojebi otani
saose'e baji'i. 2]Ja'nca ba'iguéna, bagobi hué'huéni
saco'é. SimoOn Pedro, yequé Jesusre congué ai
yési'qué, bacua ba'iruna hué'huéni quéajaco'é:

—Yequécuabi mai Ejagué tansi gojere otani
baguéte samate. Sarena, bacua sasirute hueséyé
mai, quéago.

3 Quéagona, Pedro yua ba yequé congué na-
coni, bacuabi ba tansi goje téca éfajén saé'é.
4 Jéja hué'huéjén saé'é. Ja'nca saijénna, ba yequé
conguébi Pedro'ru qué'ré jéjahué'huéni, tan gojena
ru'ru ti'anbi. > Ti'anni janrébi, réanni, sanahuéna
éfato, Jesus can ganoni tunase'ebi unji'i. Ja'anre
éfiagué, sa'nahuéna cacamaji'i. 6 Ja'nrébi, Simon
Pedrobi bagué yo'jena ti'an rani, tansi gojena ca-
cabi. Cacani €fato, Jesus can ganoni tunase'ebi

unji'i. 7 Bagué sinjo ba'isi can'ga yequé can na-
coni baji'l. Ja'an can se'gabi re'oye re’huase'e
ba'igué, yua ca'ncoréte unji'i. 8Janca ba'iguéna,
ba yequé congué ru'ru ti'ansi'québi tan gojena ca-
cani, ja'anre éfani, Jesus go'ya raise'ere si'a recoyo
ro'tabi. 9 Riusu coca toyani jo'case'e, Jesus go'ya
raija'ye, ja'an cocare yuta hueséjén, yurera Jesus
go'ya raise'ere si'a recoyo ro'tahué. 10 Ja'nrébi,
ja'anre éfani téjini, bacua hué'ena go€'e.

Jestus se aparece a Maria Magdalena

11 Go'ijénna, Maria Magdalenabi tansi goje
hue'se cancore nécago oco'é. Ja'nca oigobi
réanni, tansi goje sa'nahuéna éfiato, 12 anje sanhué
samucua, pojei cafla ju'icuabi yua Jesus ga'nihué
uinsirute fiué'é. Yequébi guéofia ba'isirute fiuji'i.
Yequébi sinjobé ba'isirute fiuji'i. 13 Ja'nca fiu'icuabi
Mariani:

—¢ME@'é guere oigo'ne? senni achahué.

Senni achajénna, sehuogo:

—Yequécuabi yé'é Ejaguéte sarena, bagué
sasirute hueséyé yé'€, sehuogo.

14 Sehuoni, ja'nrébi bonéni éfiato, Jesusbi nécabi.
Nécaguéna, baguéte hueségo. 15 Hueségona, Jesus
yua bagoni senni achabi:

—¢ME'é guere oigo'ne? ¢Neni cu'ego'ne? senni
achabi.

Senni achaguéna, bago yua jo'ya re'ohué
cuiragué ba'iyete ro'tago, baguéni sehuogo:

—Meé'ébi bagué ganihuéte yequéruna sani
jo'catoca, bagué jo'casirute quéajé'én. Baguéte
injaza, cago sehuogo.

16 Sehuogona, ja'nrébi, Jesusbi:

—iMaria! cabi.

Caguéna, bago yua bonéni, hebreo cocabi
baguéni:

—iRabuni! cago. Bain cocabi, Ye'yogué, cago.

17Cagona, Jesus cabi:

—Yé'ére su'ncama'ijé'én. Yuta yé'é Taitare
méni go'imaé'é yé'é. Yé'é bainrebana sani, faca
quéajé'én: Yé'é Taita Riusu yua mésacua Taita
Riusu ba'iguéna, baguéna se'e go'iye bayé. Ja'anre
bacuani quéajaijé'én, cabi.

18 Caguéna, Maria Magdalenabi Jesusre conjén
ba'icuana sani, “Mai Ejaguéni éfahué yé'é” cago
quéago. Bagué coca case'ere bacuani quéago.

Jesus se aparece a los discipulos

19 Ja'nrébi, ja'an umuguse semana ja'anré
umugusebi na'iguéna, Jesusre concuabi, judio
éja bainni huaji yécua séani, bacua hué'ere 1é'cani,
anto sa'rofia ta'pini ba€é'é. Ba'ijénna, Jesusbi bacua
jobona jo€ ba'irubi eta rani nécabi. Nécani cabi:

—Meésacua bojo recoyo huanofie ba'ijé'én,
saludagué cabi.

20 Jamca saludani ja'nrébi, bagué énté
sarafia, bagué coriba, ja'anre bacuani éfobi.
Efioguéna, bacua Ejagué ba'iyete éfani, ai bojohué.
21 Bojojénna, Jesusbi se'e cabi:

—Mésacua bojo recoyo huanofie ba'ijé'én.
Yé'é Taitabi yé'ére cuencueni raoguéna, giina'ru
mésacuare cuencueni, bainna saoyé yé'é, cabi.

22 Ja'nca cani ja'nrébi, bacuani séconi saogué
cabi:

—Meésacua yua Riusu Espiritute coni bajé'én.
23 Yequécuabi bacua gu'a juchare jo'cani



SAN JUAN 20:24 cxiii SAN JUAN 20:27

senjotoca, mésacua yua bacua juchare huané
yeye cajé'én. Catoca, ja'ancuabi yua gu'a jucha
beoyé. Yequécuabi bacua gu'a juchare jo'cani
senjoma'itoca, mésacuabi yua bacua juchare
huané yema'ifie cajé'én. Catoca, ja'ancuabi yua
gu'a jucha bayé, cagué quéani saji'i.

Tomds ve al Sefior resucitado

24 Yureca, Jesusre congué Tomds hue'egué,
yequé mami Te'e Jubé Hua'gué casi'qué
baji'i, yequé naconi jubé té'ya raisi'qué séani.
Ja'anguébi, Jesus eta raisirén, bacua naconi beobi.
25 Beoguéna, Jesusre concuabi jé'te baguéni:

—Mai Ejaguéni yua éfiahué yéquéna, quéahué.

Quéajénna, bagué sehuobi:

—Bagué go'ya raise'ere ro'tama'ifié yé'é. Ru'ru
bagué énté sarafia quensiruanre €éfiaza. Bagué énté
sarafia quensiruan, bagué coriba totasiru, ja'anre
pa'roye porenica, bagué go'ya raise'ere ro'tayeé
yé'é. Pa'roye poremanica, ro'tama'ifé yé'e, cagué
sehuobi.

26 Ja'nrébi, ocho umugusefia ba'iguéna, Jesusre
concua yua Tomdas naconi ba hué'ere fié'casi'cua
ba'ijénna, anto sa'rofia yua ta'pise'e baji'i. Janrébi,
Jesus yua bacua jobona eta rani nécani:

—Meésacua bojo recoyo huanofie ba'ijé'én,
saludagué cabi.

27 Cani ja'nrébi, Tomasni cabi:

—Yeé'é énté saraflare éfajé'én. Meé'é énte
sara méofioare mi'nani, mé'é meéofnobi yé'é énté
sarafiare pa'rojé'én. Janrébi, mé'é énté sara
meéofioare mi'nani, yé'é coriba totasi gojena

sansuni éiajé'én. Se'e ro'tama'ifie beoye ba'ijé'én.
Yé'éni si'a recoyo ro'tajé'én.

28 Caguéna, Tomasbi baguéni éfiani cabi:

—Yé'é Ejagué, yé'é Riusureba ba'iyé mé'é, cagué
quéabi.

29 Quéaguéna, Jesus cabi:

—MEé'é yua yé'éni éfani, yé'éni si'a recoyo
ro'tahué. Yequécua yé'ére éfiama'icuata'an, yé'éni
si'a recoyo ro'tajén, yua ai ta'yejeiye recoyo
bojojén ba'ija'cua'é, cabi.

Elporqué de este libro

30 Yureca, Jesus yua baguére concua naconi
ba'igué, ai ba'iye ai ta'yejeiye yo'oni éfiobi. Si'aye
én pébéna toyani jo'caye carabi. 31 En pébé toy-
ase'e se'gare mésacuana jo'cahué yé'é. Mésacua yua
Jesus, ba Cristo ba'iye, Riusu Zin Raosi'quéreba
ba'iye, ja'anre recoyo ro'tajé'én cagué, én pébéte
toyani jo'cahué. Baguébi conguéna, huajéreba
huajéjén ba'ijén ba'ijé'én cajén, Jesusni si'a recoyo
ro'tajé'én.

21

Jestis se aparece a siete de sus discipulos

1Ja'nrébi jé'te, Jesusre concuabi Tiberio zitara
yéruhuate ba'ijénna, Jesusbi bacuani faca'ru éfiobi.
2 Simo6n Pedro, yequé Tomds, Te'e Ju Hua'gué
casi'qué, yequé Nataniel, Cana hué'e jobo Galilea
yija hué'e jobo baingué, yequécua Zebedeo ma-
macua, yequécua samucua, ja'ancua yua fHé'cani
baé'é. 3Ba'ijénna, Simdn Pedrobi:

—Hua'ire yojaza, cabi.

Caguéna, ba yequécuabi:

—Yéquéna'ga mé'é naconi te'e saiyé, cahué.

Ja'nrébi, yogubi cacani sani, hua'ire yojén
Natajaicuata'an, hua'i tinjama'icua baé'é. 4 Ja'nreéb;,
Nata bi'raguéna, Jesusbi zitara yéruhuate nécaguéna,
baguére concuabi baguéte hueséhué. S Hueséjénna,
bacuani cagué senni achabi:

—Mami sanhué, ¢mésacua hua'i yore? senni

achabi. )
Senni achaguéna:

—Banhugé, sehuohué.

6 Sehuojénna, bacuani cabi:

—MBésacua huanteréte jéja ca'nmcona senjojé'én.
Ja'nca senjotoca, hua'i yoyé, cabi.

Caguéna, janca senjohué. Senjoni ja'nrébi, ai
ba'iye ai hua'i yojén, huanteré réquéguéna meéafie
poremaé'é. 7 Ja'nrébi, Jesusre congué ai yési'québi
Pedroni:

—NMai Ejaguébi queré ba'iji, cabi.

Ja'nca caguéna, Simoén Pedrobi achani, bagué
cafla yo'o yo'ogué rutase'ere besa sayani, zitarana
chani, yéruhuana yi'huagué saji'i. @ Saiguéna, ba
yequé concuabi yogute ba'ijén, ba huanteré hua'i
bu'isiréte réréni sani je'é. Zitara yéruhua yua
so'o ba'imaji'i. Cien metro ba'iye cuefie'ru baji'i.
9 Jeni, ja'nrébi éfiato, toa yua neo téca zéinse'e
baji'i. Zéinse'e ba'iguéna, ziaya hua'l hua'gué
te'egué, aonbéan naconi, ja'anbi boguéna, éfahué.
10 Efiajénna, Jesus cabi:

—Ba hua'i yose'e, samu huamare injaijé'én.
Boni aifiu, cabi.

11 Caguéna, Simén Pedrobi yoguna cacani, huan-
teréte zeanni, yéruhuana réréni méabi. Méeani, ai
ba'iye ai ziaya hua'i, jaina ba'ijénna, huanteréte

ai bu'iguéna, cuencueni éfato, ciento cincuenta y
tres baé'é. Ai ba'iye ai ba'icuata'an, huanterébi
ye'remaji'i. 12 Ja'nrébi, Jesusbi:

—Raijé'én. Desayunote aifiu, cabi.

Caguéna, bacuabi yua bagué ba'iyete senni
achaye huaji yéhué. Mai Ejagué ba'iyete masi-
hué. 13 Ja'nrébi, Jesus yua ba aonbéan bose'ere
inni, bacuana huo'hueni insibi. Ziaya hua'ire'ga
glina'ru inni insibi.

14 JTa'nca bacuani éfiobi Jesus. Bagué go'ya
raisirénbi bacuani éfiogué, yureca bagué samute
viaje eta rani éfiobi.

Jests habla con Simon Pedro

15 Ja'nrébi, desayunote anni téjihué. T&jini, Jesus
yua Simoén Pedroni senni achabi:

—Simon, Juan mamaqué, mé'ébi éflere ai yégué,
¢y€'éni qué'ré yégué? senni achabi.

Senni achaguéna, sehuobi:

—Aito, Fjagué. Mé'éni ai yégué ba'iyé yé'e.
Ja'anre masiyé mé'é, sehuobi.

Sehuoguéna, Jesusbi baguéni cabi:

—Ja'nca ba'itoca, oveja zin huamnani aon
cuiraye'ru, yé'é bainni yé'é cocarebare ye'yogué
ba'ijé'én, cabi.

16 Cani ja'nrébi, baguéni samu ba'iye senni
achabi:

—Simon, Juan mamaqué, ;y€'éni ai yégué me'e?
senni achabi.

Senni achaguéna, sehuobi:

—Aito, Ejagué, Mé'éni ai yégué ba'iyé yé'e.
Ja'anre masiyé mé'é, sehuobi.

Sehuoguéna, Jesusbi baguéni cabi:

—Ja'nca bha'itoca, jo'yva baguébi bagué oveja
hua'nani cuiraye'ru, mé'é yua yé'é bainre cuirani
congué ba'ijé'én, cabi.

17 Cani ja'nrébi, baguéni samute ba'iye senni
achabi:

—Simon, Juan mamaqué, ;yé'éni ai yégué mé'é?
senni achabi.

Ja'nca samute ba'iye senni achagué, “;yé'éni ai
yégué mé'é?” senni achaguéna, Pedrobi sa'nti
hua'gué runni, baguéni sehuobi:

—FEjagué, mé'ébi si'aye masigué séani, yé'é yégué
ba'iyete masiyé mé'é, sehuobi.

Sehuoguéna, Jesusbi baguéni cabi:

—Ja'nca ba'itoca, jo'ya baguébi bagué oveja
hua'nani cuiraye'ru, mé'é yua yé'é bainre cuirani
congué ba'ijé'én. 18 Mé'éni ganreba yihuogué
quéay€ yé'é. Mé'é bonségué ba'isirénbi mé'ébi mé'é
caflate sayani, meé'é yésiruanna saigué ba'mhué.
Ja'nca ba'iguéta'an, mé'ébi ira hua'gué ruinguéna,
yequébi mé'é énté sarafia mi'nafie guanseni, me'é
cafiate mé'éna sayani, meé'é yéma'iruna meé'ére
saja'gué'bi, cabi.

19 Ja'nca cagué, Pedro junni hueséja'yete quéani
achobi Cristo. Riusu ta'yejeiye ba'iyete bainni
masi glesegué, ja'nca junni hueséja'gué'bi. Ja'nrébi
jé'te, Jesusbi Pedroni:

—MEé'é yua yé'éni te'e congué raijé'én, cabi.

Eldiscipulo a quien Jests queria mucho

20 Caguéna, Pedrobi bonéni éfato, ba congué
Jesus ai yési'québi be'tegué raji'i. Ja'an raiguébi
yua pascua aon ainsirénbi Jesus ca'ncore te'e
fu'isi'qué baji'i. “Ejagué, ;gueguébi mé'ére insini

senjoja'gué'ne?” ja'anre senni achasi'qué baji'i.
21Ja'an ba'iguébi raiguéna, Pedrobi baguéte éfani,
Jesusni senni achabi:

—FEjagué, ¢ja'angué ba'iyete mé'é guere cagué'ne?
senni achabi:

22 Senni achaguéna, Jesus sehuobi:

—Yé'€ in rai umuguse téca ba'ija'gué catoca,
ja‘'anre ro'ta éaye beoye ba'ijé'én. Mé'é yua yé'éni
te'e congué raiye ro'tagué yo'ojé'én, cabi.

23 Ja'nca caguéna, ja'nrébi, Jesusre conjén ba'i
jubébi, Ja'an conguébi junni hueséma'ija'gué'bi,
saTiefia cani achohué. Jesus yua bagué junni
hueséma'ija'fiete camaji'i. “Yé'é in rai umuguse téca
ba'ija'gué catoca, ja'anre ro'ta éaye beoye ba'ijé'én”
ja'an se'gare cani jo'cabi Jesus.

24]Ja'an congué yua yé'é'é. YE'€ yua én pébé toy-
ase'ere €fasi'qué séani, mésacuani toyani jo'cahué
yé'é. Te'e ruifie ba'i coca se'gare toyani jo'cahué
yé'é. Ja'anre masiyé mai.

25 Jesusbi yeque yo'o ai ba'iye yo'oni éfioguéna,
én pébéna toyaye carabi. Si'ayete toyani jo'catoca,
ja'an uti pébéan toyani jo'case'e ai ba'iye séani, én
yijana jo'caye ti'anma'iji, ro'tayé yé'é.

